
MINUTI

Il-Minuti tal-Laqgħa Nru. 40 li saret fis-26 ta’ Lulju,2006, ġew konfermati

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION (Kont.)  
  THE CHAIRMAN (Onor. Charles Mangion):  Insellmilkom u niġu biex inkomplu seduta oħra tal-Public Accounts Committee dwar ir-rapport ta’ l-awditur ġenerali fuq il-Voice of the Mediterranean (VOM).  

Korrispondenza ma kienx hemm u allura nistgħu nibdew mill-ewwel bil-business tal-ġurnata.  Nitlob lill-awditur ġenerali sabiex flimkien ma’ l-assistenti u l-espert tiegħu jingħaqdu magħna fuq il-mejda.  Nistieden ukoll għalissa lis-Sur Richard Muscat mbagħad ‘il quddiem insejħu persuni oħra.  

Mela biex nipproċedu ħa mmorru issa …. 

L-Onor. Gatt.

  ONOR. AUSTIN GATT (Ministru għal Investiment, Industrija u Teknoloġija ta’ l-Informazzjoni):  Nerġa’ nistaqsi jekk il-lista ta’ l-esperti li ġew ikkuntattjati hix lesta wara ġurnata.

  IS-SUR JOHN BURLO (Audit Manager, NAO):  Mr Chairman, jien iċċekkjajt il-files tiegħi hawn u fir-records tiegħi ma żammejtx lil min kont ikkuntattjajt.

  THE CHAIRMAN:  Jiġifieri m’għandekx lista ta’ l-esperti li suppost ikkuntattjajt.  L-Onor. Gatt.

  ONOR. AUSTIN GATT:  Mr Chairman, ma nafx jekk il-kumitat għandux jgħaddi xi kumment, mingħajr ma ngħaddih jien qabel, fuq statement ċar tas-Sur Burlo li hu kkuntattja numru ta’ esperti qabel ma kkuntattja lis-Sur Borg.  Jiena tlabt lista ta’ dawk l-esperti u hu nkapaċi li jġibha.  (Interruzzjonijiet) Mill-memorja biżżejjed, m’għandekx bżonn ikollok karta.  

  IS-SUR JOHN BURLO:  Ma niftakarhomx by heart.

  ONOR. AUSTIN GATT:  Bir-rispett kollu, Sur Burlo, ma rridx nuża kliem iebes, pero` li tgħid li ma tiftakarx persuna waħda oħra li ċempilt!  Ara iniex korrett, Sur Burlo.  Ma ċempilt lil ħadd imma ċempilt biss lis-Sur Borg.  

  IS-SUR JOHN BURLO:  No, ħalli ngħidlek kif kienet il-biċċa tax-xogħol eżatt.  Peress li ma sibniex min seta’ jiġi, jien iltqajt mas-Sur John Mallia - kien kollega tiegħi l-NAO, naf li għandu l-Capitol Radio - u għedtlu “John hekk, hekk u hekk”.  Qalli “Kumbinazzjoni aħna qegħdin nagħmlu biċċa xogħol fl-istation tagħna, tista’ tiġi taraha”.  Jien mort rajtha u għedtlu “Għandek lil xi ħadd li jista’ jgħinna lilna bħala NAO bħala technical advisor?” u hu qalli bis-Sur Louis Borg.  Dik hi l-istorja kollha.  U qalli wkoll kemm sewa x-xogħol li għamlu huma ġo premises ġodda.  Naturalment jien imbagħad irriferejt is-Sur Borg lis-superjuri tiegħi, aċċettawh u enroljajnih fuq il-biċċa tax-xogħol.

  ONOR. AUSTIN GATT:  Bdejt b’dan l-aħħar statement sorprendenti – sorprendenti għax stennejt li ma rridx noqgħod nippressa jumejn biex toħroġ bih; stajt għedtuli mill-ewwel u ma nafx għax m’għedtulix mill-ewwel bil-premessa kienet li ħadd ma ried jiġi.  Dik allura tfisser li inti kkuntattjajt lil xi ħadd, almenu wieħed - l-implikazzjoni hi li iktar minn wieħed - u qallek le.  Min kien dan il-persuna?

  IS-SUR JOHN BURLO:  Jekk niftakar min kien Onorevoli ngħidlek, tħabbilx rasek, m’għandi xejn x’nista’ naħbi.

  ONOR. AUSTIN GATT:  Bir-rispett kollu, in vista taċ-ċirkostanzi, ikolli bilfors ngħaddi l-kumment li jiena personalment ma nemminx dan l-istatement u jkolli ngħaddi wkoll il-kumment għal-mod amateurish ħafna, Sur Awditur, kif l-uffiċċju tiegħek jagħżel l-esperti.

  THE CHAIRMAN:  Dik ir-rimarka ġiet innotata.  Nistaqsi lill-awditur jekk iridx jagħti ir-risposta tiegħu.

  IS-SUR JOSEPH G. GALEA (Awditur Ġenerali):  Kjarifika waħda żgħira.  Saret riferenza l-ewwel darba - xi żewġ meetings jew tlieta ilu - li ħallasna mingħajr ma ħadna quotations eċċ, eċċ. Xtaqt niġbed l-attenzjoni għall-fatt li l-public service procurement regulations li sakemm il-valur tax-xogħol jew servizz li qed titlob huwa inqas minn Lm1,000, tista’ tmur direttament għal dak li trid.  Dak punt ta’ kjarifika biss.  

  ONOR. AUSTIN GATT:  Li jfisser mela li l-hospitality account kollu tas-Sur Muscat plus tliet kwarti tal-pagamenti kollha li saru mill-VOM huma skond il-financial regulations, ta’ taħt l-Lm1,000.  Allura ma nafx għalfejn għaddejna ħafna mill-kummenti, minkejja li l-financial regulations ma japplikawx.

  THE CHAIRMAN:  Imma l-pagamenti ma kenux inqas minn Lm1,000, kienu ħafna iktar, skond kif jirriżulta minn hawnhekk.  Imma ma noqogħdux nidħlu f’dan …

  ONOR. AUSTIN GATT:  Il-hospitality account huwa kollu taħt l-Lm1,000.  Kollu.

  THE CHAIRMAN:  Imma mbagħad akkumulittivament jaqbiżhom.  Imma nsomma.  Aħna ma tlabniex hawnhekk li joqgħod jieħu quotation fejn se jmur jiekol!  Ma naħsibx li qed nippretendu dan.

  ONOR. AUSTIN GATT:  Mr Chairman, inti dalgħodu għaddejt kumment validu fejn għedt lis-Sur Muscat “mela lill-kummissjoni Maltija dawn smajt minnhom u l-oħra ma smajtx minnhom”.  What’s sauce for the goose is sauce for the gander!
  THE CHAIRMAN:  Jien hekk naqbel għalhekk dejjem insostni li dak li kien rakkmandat għandu jiġi obdut dejjem.  Issa naħseb nistgħu nipproċedu bil-mistoqsijiet u mmorru fuq l-item ta’ l-ispiża kapitali u l-assets.  

L-Onor. Brincat.

  ONOR. LEO BRINCAT:  Naħseb li għadna m’għalaqniex kompletament ċerti mistoqsijiet li kellna fuq punti li tahom is-Sur Cassar.  Qed nirreferi speċifikament għall-attivita` li ġiet organizzata f’isem il-VOM f’lukanda.  Xtaqt nisma’ l-verżjoni tas-Sur Muscat dwar dan kif ukoll għandi xi mistoqsijiet oħra fuq l-Odyssey trip.  M’iniex se ntawwal, imma naħseb li dawn huma rilevanti għall-proceedings li għandna quddiemna hawnhekk illum.

  THE CHAIRMAN:  Tista’ tagħmel il-mistoqsijiet.

  ONOR. LEO BRINCAT:  Sur Muscat, dalgħodu meta fil-preżenza tiegħek intervistajna lis-Sur Cassar, semmejna attivita` - riċeviment jew party ma nafx x’kien, aktar tista’ elabora inti fuqu - li ġie organizzat u kkordinat mis-Sur Cassar f’isem il-VOM.  L-ewwelnett x’kienet din l-attivita`? 

  IS-SUR RICHARD MUSCAT (Ambaxxatur ta’ Malta fl-Irlanda u ex Managing Director tal-VOM):  Parti minn programm ta’ welcome lil grupp ta’ artisti barranin li ġew ma’ l-Odyssey 2003.

  ONOR. LEO BRINCAT:  Ġiet ikkordinata mis-Sur Cassar fuq istruzzjonijiet speċifiċi tiegħek?

  IS-SUR RICHARD MUSCAT:  Struzzjonijiet speċifiċi le, fis-sens li …

  ONOR. LEO BRINCAT:  Ta’ min mela?

  IS-SUR RICHARD MUSCAT:  Ħalli nispjega.

  ONOR. LEO BRINCAT:  Imma nixtieqek tibda tweġibni iva u le jekk jista’ jkun, mhux iddurli mal-lewża u tagħmilli priedka fuq kull mistoqsija li nistaqsik, jekk jogħġbok.

  ONOR. AUSTIN GATT:  Bir-rispett kollu, dan il-kumment ma naċċettahx.

  ONOR. LEO BRINCAT:  Dak jgħidli s-Sur Muscat jekk jidhirlu hekk hu. 

  THE CHAIRMAN:  Ħalli nikkalmaw għax baqgħalna seduta twila llejla quddiemna, forsi nikkonkludu.  Tajjeb li min ikun qed jagħti risposta jagħtiha direttament u dan japplika għal kulħadd li hawn madwar il-Mejda.  Pero` mbagħad jekk ikun irid jagħti xi spjegazzjoni ovvjament għandu kull dritt li jagħmel dan.

  IS-SUR RICHARD MUSCAT:  Nista’ nagħti l-ispjegazzjoni jiġifieri?  (Interruzzjonijiet)  

  THE CHAIRMAN:  Il-mistoqsija kienet jekk inti nkarigajtx lis-Sur Cassar.

  IS-SUR RICHARD MUSCAT:  Iva. Issa nista’ nispjega?  

  THE CHAIRMAN:  Ikompli s-Sur Muscat.

  IS-SUR RICHARD MUSCAT:   Ftit xhur qabel ma kienet ġejja l-attivita` fuqi jiena kelli option li nfittex organizzazzjonijiet li jorganizzaw dawn l-events u nara ninkarigax lilhom.  Fil-fatt kont qisni bdejt navviċina biex nara l-prezzijiet.  Rajt li kienet se tkunli għolja u jien ma kellix staff permanenti tal-VOM biex din il-ħaġa nista’ nagħmilha, iżda kont qed nerfagħha bħala organizzazzjoni oħra fuq spallti li ma kienx possibbli.  Hawnhekk jiena u nitkellem mas-Sur Tony Cassar qalli:  Tridna ngħinuk?  Jien għedtlu:  Jekk kemm-il darba intom tistgħu tgħinuni ma ngħidx le, għax għallinqas ma nagħtix xogħol barra biex jorganizzawli.  U mingħajr kondizzjonijiet ovvjament, la ta’ ħlas u ta’ xejn.  Fil-fatt meta jien spjegajt x’għandi bżonn, is-Sur Tony Cassar aċċetta li jidħlilha.  Allavolja kien hemm ħin qasir biex wieħed jaħdimha, daħal għal challenge u jien tajtu l-instructions biex jagħmilha. 

 ONOR. LEO BRINCAT:  Ma rajthiex pjuttost stramba li speċjalista u kuntrattur ta’ l-IT, jiġi avviċinat bħala animator jew kordinatur ta’ attivita` bħal din?

  IS-SUR RICHARD MUSCAT:  Ma fhimthiex din.

  ONOR. LEO BRINCAT:  Nerġa’ nirrepeti l-mistoqsija.  Ma jidhirlekx li hija daqsxejn stramba li speċjalista u kuntrattur fl-IT bħas-Sur Cassar jiġi mqabbad jagħmel xogħol li hu aktar ta’ co-ordinator jew animator?

  IS-SUR RICHARD MUSCAT:  Ma naħsibx li kien se jmur jisraq jien!  Għeni biex nagħmel attivita` out of the obligations of his contract.

  ONOR. LEO BRINCAT:  F’liema lukanda saret din l-attivita`?

  IS-SUR RICHARD MUSCAT:  Fil-Milano Due.

  ONOR. LEO BRINCAT:  Skond id-dokumenti li ċċirkolaw l-NAO, inti kont għamilt nota lil xi ħadd Maria - naħseb li hija waħda mill-istaff - fejn għedtilha “pPlease issue payment as per above” meta fil-fatt ma kellekx attached irċevuti ta’ l-attivita`.  Deherlek li dan kien in order?

  IS-SUR RICHARD MUSCAT:  Ma nafx għal liema qed tirriferi għax m’għandix kopja.

  ONOR. LEO BRINCAT:  Din hija kopja li ċċirkolalna l-awditur dalgħodu.

  IS-SUR RICHARD MUSCAT:  Imma jien m’għandix.  

  ONOR. LEO BRINCAT:  L-oġġezzjoni tiegħi m’hijiex fuq l-ammont innifsu - for the moment hypothetically qed naċċettah – imma li bħala attachment, f’page 2, issib hotel expenses bħala line item biss, mingħajr ma hemm irċevuta maħruġa mill-Milano Due lis-Sur Cassar bħala l-kordinatur ta’ l-attivita`.

  IS-SUR RICHARD MUSCAT:  Ma nistax inkun ċert jekk kienx hawn hawn, magħha.  

  ONOR. LEO BRINCAT:  X’jiġifieri?

  IS-SUR RICHARD MUSCAT:  Ma nafx jekk kienx hawn.  Qed nassumi li kien hawn jien.

  ONOR. LEO BRINCAT:  Dak id-dokument ippreżentah l-awditur u allura aħjar nistaqsu lilu.

  IS-SUR RICHARD MUSCAT:  Jiena ma niftakarx li ffirmajtha fuq karta biss, pero` kont naf li saru.  Hawnhekk hawn l-invoice, number 64, 65, u 66.  Mela x’inhi d-diffikulta`?
  ONOR. LEO BRINCAT:  Imma lanqas hemm indikazzjoni tal-lukanda, m’hemm xejn dettaljat.  Jiddispjaċini pero` dan m’huwiex mod professjonali kif isiru l-affarijiet.  Hemmhekk għandna sempliċement invoice, anzi lanqas invoice imma payment voucher or whatever maħruġa minn Cyberspace fejn dawn sempliċement qed jinvojsjawk b’ammont globali ta’ aktar minn Lm800 għal hotel expenses li lanqas huma accounted for jew broken down permezz ta’ invoice tal-Milano Due li int qed tgħidilna li kien il-post ta’ l-attivita`.  Inħoss li din m’hijiex serjeta`.

  IS-SUR RICHARD MUSCAT:  Pero` jien naf li l-ispejjeż saru eżattament kif inhuma għax iċċekkjajthom anke ma’ l-owner tal-hotel.

  ONOR. LEO BRINCAT:  Xorta m’iniex sodisfatt, imma ma rridx inwaqqaf il-proceedings tal-laqgħa.  Ngħaddu għal iktar items.  

Dalgħodu intqal - ma nafx jekk fhimtx sew għax kien qed jirbombja daqsxejn – li  l-Odyssey trip li ġie organizzat madwar il-mediterran, is-Sur Cassar kien involut fih.

  IS-SUR RICHARD MUSCAT:  Le, mhux fit-trip. Kien involut fil-parti tal-welcome, fil-co-ordination of the event.  

  ONOR. LEO BRINCAT:  Jekk fhimtek sew dalgħodu wkoll semmejt li ġiet organizzata xi Malta day jew night il-Birgu, jew ma nafx fejn.

  IS-SUR RICHARD MUSCAT:  Iva, lejla Maltija fil-Birgu.

  ONOR. LEO BRINCAT:  Dik kien involut fiha s-Sur Cassar ukoll?

  IS-SUR RICHARD MUSCAT:  Organizzajtha jien f’isem il-VOM, pero` s-Sur Cassar għeni biex għamilt il-kuntatti ma’ nies li jġibu l-ikel u x-xorb eċċ.

  ONOR. LEO BRINCAT: Mela sewwa qaluli għax qaluli li kien involut fil-bejgħ tal-bigilla wkoll dan!
  IS-SUR RICHARD MUSCAT:  Jien ma niddejjaqx inbigħ il-bigilla basta ma nisraqx!
  ONOR. LEO BRINCAT:  Tuża bniedem espert ta’ l-IT fuq dawn l-affarijiet?  Jiġifieri s-Sur Cassar ma kienx qed jieħu parti u ma kienx involut fil-cruise jew fid-dawra fil-mediterran li saret.  

  IS-SUR RICHARD MUSCAT:   Assolutament le.

  ONOR. LEO BRINCAT:  Noqgħod fuq il-kelma tiegħek.

  IS-SUR RICHARD MUSCAT:  Jekk jogħġbok.  

  ONOR. LEO BRINCAT:  Ħa nara jekk għandix items li m’humiex ta’ natura kapitali, ħalli nkunu nistgħu ngħaddu għall-capital items.  Billi l-post il-ġdid tar-radju ma kienx inxtara, qed nifhem sew li kien inkera?  
  IS-SUR RICHARD MUSCAT:  Iva, il-post kien mikri.

  ONOR. LEO BRINCAT:  Allura mhux capital expenditure nifhimha jiena.  Il-post il-ġdid tar-radju effettivament min għażlu?

  IS-SUR RICHARD MUSCAT:  Effettivament intgħażel bejni u r-rappreżentant tal-MEPA u finalment id-deċiżjoni ttieħdet minn board li ġie msejjaħ ad hoc mill-MEPA li fih kien preżenti wkoll is-Sur Salvu Gauci.

  ONOR. LEO BRINCAT:  Tal-finanzi jiġifieri?

  IS-SUR RICHARD MUSCAT:  Tal-finanzi.

  ONOR. LEO BRINCAT:  Meta għażiltu l-post innifsu?

  IS-SUR RICHARD MUSCAT:  Eżatt.

  ONOR. LEO BRINCAT:  U meta għamiltu t-trattattivi mas-sid kienu preżenti huma wkoll?

  IS-SUR RICHARD MUSCAT:  Jien għamilt trattattivi mas-sid, bl-avukati kemm tal-MEPA kif ukoll tas-sid jiltaqgħu u jiddiskutu l-affarijiet flimkien.  Jiena dejjem kont nirriferi lis-superjuri tiegħi fil-VOM, imma kienet pilotata kollha kemm hi lir-rappreżentant tal-MEPA, bil-koperazzjoni tal-VOM, għax ovvjament l-istazzjon kien se jkun tal-VOM.

  ONOR. LEO BRINCAT:  Mr Chairman, nista’ bil-permess tiegħek nagħmel żewġ domandi lis-Sur Salvu Gauci, la qiegħed hawnhekk? 

  THE CHAIRMAN: Ippermettili nagħmel punt ta’ kjarifika.  Is-Sur Gauci kif daħal f’din il-biċċa?

  IS-SUR RICHARD MUSCAT:  Mhux jien daħħaltu.  Il-kumitat tas-selection board ġie mwaqqaf mill-MEPA.

  THE CHAIRMAN:  Jiġifieri kienet il-MEPA li għażlet il-post?

  IS-SUR RICHARD MUSCAT:  Dażgur!  Anke l-kuntratt ġie ffirmat mill-MEPA.

  ONOR. LEO BRINCAT:  Oriġinarjament mill-istazzjon tal-Furjana, qabel żmienek - ikkorreġini jekk jiena żbaljat - kien ixandar il-BFBS li mbagħad mar x’imkien ieħor u eventwalment ħaduh over il-MEPA.

  IS-SUR RICHARD MUSCAT:  L-ewwel minflok il-BFBS kien daħal ir-Radio Mediterranean ta’ l-Alġerija, li qatt ma ħa t-take-off.  Minfloku sar il-Voice of the Mediterranean fl-istess premises - anke bl-għamara li kien hemm, imbagħad minn hemmhekk wara ftit snin ġie shifted fl-istess Ravelin, imma fit-tarf, fejn qabel kien hemm id-dipartiment tal-kultura.  

  ONOR. LEO BRINCAT:  Naf li l-MEPA kellhom bżonn il-premises li kellkom intom il-Furjana u naf li l-MEPA anke talbukom biex issibu premises alternattivi.  Sur Gauci, jimporta nagħmillek żewġ domandi?  

  THE CHAIRMAN:  Nitlob lis-Sur Gauci jersaq fuq il-mejda ħalli jirrispondi għal dawn id-domandi.

  ONOR. LEO BRINCAT:  Sur Gauci, inti l-ewwelnett tikkonferma dak li għadu kif qal is-Sur Muscat?

  IS-SUR SALV. GAUCI (Director General Operations fil-Ministeru tal-Finanzi):  Issa f’dan il-każ jien ilbist il-beritta ta’ membru tal-bord tal-MEPA u mhux qua ministry of finance!  Billi l-MEPA kellha bżonn il-premises, ħasset ukoll l-obbligu li billi se ċċaqlaq lill-VOM, anke l-post il-ġdid ikun premises tal-MEPA u allura l-MEPA, li taqa’ taħt il-financial regulations, ħarġet expression of interest u jien kont fuq l-adjudication board.

  ONOR. LEO BRINCAT:  U intom kellkom jiġifieri xi short list ta’ postijiet?

  IS-SUR SALV. GAUGI:  Il-proċess kien daqsxejn twil u daħlu ħafna diskussjonijiet.  Daħlu l-applications wara l-call for expression of interest - qed nitkellem off the cuff - saret short listing u sar evaluation report.  Naħseb li l-evaluation report sar b’ħafna weight mill-VOM għax ried jissodisfa l-esiġenzi tiegħu.  Ma kienx biżżejjed, imma saru meetings ta’ sagħtejn, tlieta mar-rappreżentanti tal-bord, fejn aħna tlabna kjarifiki eżawrjenti biex aħna nkunu sodisfatti li ma jkunx hemm ħela ta’ flus għaliex dawn kienu se jiġu mgħobbija fuq il-MEPA, li alla fine konna nafu li se tkun parti mill-budget tal-MEPA u allura ridna nkunu sodisfatti li ma jkunx hemm ħela.

  ONOR. LEO BRINCAT:  U qabel ma ħadtu d-deċiżjoni ħadtu opinjonijiet ta’ xi periti jew konsulenti tekniċi?  

  IS-SUR SALV. GAUCI:  Ma niftakarx il-composition tal-bord, pero` naħseb li min kien hemm min-naħa tal-MEPA kienu periti.  Jiena qua membru tal-bord kont preżenti, imma jekk il-MEPA kellha xi bżonnijiet …  
L-ewwelnett irridu ngħidu imma li l-esiġenzi ma kenux ta’ perizja ta’ kumdita` - ħa nuża kelma daqsxejn miftuħa - għall-iskopijiet li kienu se jintużaw.  U probabbilment ma kienx hemm bżonn, per eżempju, naraw il-load capacity …  Kieku min kien se jużah kien se jistorja l-injam, allura konna nġibu l-weight li jiflaħ il-post, imma li ridna naraw aħna kien li l-post ikun pjuttost spazzjuż.  
Per eżempju, waħda mill-esiġenzi kienet il-parking.  Aħna konna nafu li l-istaff irid jipparkja u allura ridna naraw fuq il-left u fuq ir-right jekk kienx hemm one-ways u x’naf jiena.  Imma ma kenux kwestjonijiet ta’ periti.

  ONOR. LEO BRINCAT:  Tista’ tikkonfermalna, for information purposes, min kienet il-persuna li mingħandu krejtu il-post f’isem il-VOM?

  IS-SUR SALV. GAUCI:  Assolutament le.

  ONOR. LEO BRINCAT:  Forsi jista’ jgħidilna s-Sur Muscat mingħand min inkera l-post.

  IS-SUR RICHARD MUSCAT:  Mingħand is-Sur Lino Chircop.

  ONOR. LEO BRINCAT:  Għandkom id-dettalji tiegħu?  

  IS-SUR RICHARD MUSCAT:  Jien m’għandix dettalji tiegħu.

  ONOR. LEO BRINCAT:  Tistgħu at a later stage, mhux biex inżommu l-proceedings tal-lum, tgħadduhomlna for information purposes?  Għax la kontu tħallsu l-kera, naħseb lil kontu tafu min hu u l-indirizz tiegħu.

  ONOR. AUSTIN GATT:  Naħseb li mhux is-Sur Muscat irid jgħaddihomlok illum.

  IS-SUR SALVU GAUCI:  Le, mhux problema għax kollox qiegħed dokumentat u nkun nista’ ngħaddi liċ-chairman l-informazzjoni neċessarja bir-rati li ġie mirbuħ it-tender.

  ONOR. LEO BRINCAT:  Thank you, Sur Gauci.  Sur Muscat, inti tikkonferma li fis-sajf ta’ l-2003 kont waqaft tħallas lill-kontributuri tar-radju minħabba l-qagħda prekarja ta’ l-istazzjon?

  IS-SUR RICHARD MUSCAT:  Fis-sajf ta’ l-2003 bdejna nagħmlu cost-cutting.

  ONOR. LEO BRINCAT:  Meta tgħidli cost-cutting, jiġifieri waqqaftu l-pagamenti?

  IS-SUR RICHARD MUSCAT:  Le, mhux waqqafna l-pagamenti.  Bdejna biex, per eżempju, fix-schedule tas-sajf, f’nofs is-sajf, minflok nagħmlu programmi live jew prodotti dejjem tal-mument, nirrepetu programmi li jkunu diġa` xxandru.  Allura bis-saħħa t’hekk ma kontx insejjaħ kontributuri biex jagħmlu x-xogħol u la ma jkunux ħadmu naturalment ma jitħallasux.

  ONOR. LEO BRINCAT:  Ippermettili ħalli nifhem sew biex nara l-informazzjoni li għandi hijiex korretta.  Il-kontributuri li baqgħu jagħmlu dawn ir-repeat programmes, kienu jitħallsu għall-programmi li kellhom?  Meta ħadt il-cost-cutting measures jew wara l-cost-cutting measures, mhux qabel.

  IS-SUR RICHARD MUSCAT:  Il-kontributuri li kienu jiġu jagħmlu l-programmi bħala parti mix-schedule kienu jitħallsu, imma f’nofs is-sajf bdejna nagħmlu cost-cutting measures u allura dawn bdejt innaqqashom, fis-sens ngħidilhom:  Tiġux iktar għalissa għax se nagħmlu repeat programmes.  

  ONOR. LEO BRINCAT:  Xorta m’aħniex ċari.  Meta inti għamilt cost-cutting measures - u jekk għamilt hekk għamilt tajjeb - from day one waqqaft il-contributions against payment jew xorta kien hemm contributors li baqgħu jitħallsu? Forsi kienu inqas nies, imma baqgħu jitħallsu?

  IS-SUR RICHARD MUSCAT:  Bdejt immexxi b’inqas nies.  Ma stajtx inwaqqaf ħesrem lil kulħadd għax kien hemm ċerti programmi li kien hemm bżonn li jittellgħu, biex ngħid hekk, minn ġurnata għall-oħra.  Imma dawn naqqasthom proprju għal ftit, kemm jista’ jkun li ma nistax ngħaddi mingħajrhom.  Il-bqija l-oħrajn - il-maġġoranza - waqqafthom sort of ħesrem.

  ONOR. LEO BRINCAT:  Filwaqt li inti waqqaft diversi kontributuri bħala cost cutting measures, tikkonferma li bqajt tħallas għall-kontribuzzjoni tiegħu lis-Sur Joe Izzo, dakinhar director general fl-uffiċċju tal-prim ministru, għall-programm li kien jirrekordja għall-istazzjon?

  IS-SUR RICHARD MUSCAT:  Is-Sur Joe Izzo naħseb baqa’ iktar - ma nafx f’liema data eżattament waqqaftu – u niftakar li kien qed jagħmel programmi.  Dan kellu programm popolari ħafna, kien segwit ħafna, anke bil-feedback tas-semmiegħa u naħseb kien wieħed mill-aħħar li waqqaft.

  ONOR. LEO BRINCAT:  Jiġifieri s-Sur Joe Izzo li mbagħad spiċċa permanent secretary fl-uffiċċju tal-prim ministru baqa’ jitħallas għall-contributions, minkejja li ċerti kontributuri oħrajn ġew imwaqqfin, iva jew le?
  IS-SUR RICHARD MUSCAT:  Jiena għedt diġa` li kien wieħed mill-aħħar li waqqaft.  

  ONOR. LEO BRINCAT:  OK, noted.  Tikkonferma li meta ħadt over l-istazzjon kien diġa` fis-seħħ l-arranġament li l-kontribuzzjoni tal-gvern Malti għall-istazzjon kellha tkun 51% filwaqt li dik tal-gvern Libjan kellha tkun 49%?  Kif spjegajt f’laqgħat preċedenti, dan kien sar bħala lqugħ li kien introduċa l-gvern Malti biex jagħmel bypassing tas-sanzjonijiet tal-UN kontra l-Libja, miżura li kien introduċa f’diversi korporazzjonijiet il-Professur deMarco meta kien foreign minister.  Tikkonfermaha din tal-kontribuzzjonijiet?

  IS-SUR RICHARD MUSCAT:  Jiena qatt ma smajtha din.

  ONOR. LEO BRINCAT:  Jiġifieri dan minkejja li jiena poġġejt hawnhekk diversi management accounts li juru li l-contribution kienet qiegħda b’ratio ta’ 49% u 51%?

  IS-SUR RICHARD MUSCAT:  Jiena dejjem 50-50 nafha li kienet.  Dawk mhux jien niddeċidihom.

  ONOR. TONIO FENECH (Segretarju Parlamentari):  On a point of clarification.   Ġew tabled set accounts wieħed u mhux set of accounts u naħseb li fuq il-kwestjoni tal-contribution suppost kellha tinġab l-opinjoni ta’ l-AG dwar il-contribution u għadha ma ġietx.  Pero` nixtieq niċċara li l-pożizzjoni dwar il-contribution hi li l-kostituzzjoni titkellem fuq effective control mhux il-contribution.  Jiġifieri din id-domanda jiena naraha out of order sakemm ma tiġix l-interpretazzjoni ta’ l-avukat ġenerali li l-fatt biss li nbidlet il-kontribuzzjoni bi ftit minħabba s-sanctions, tfisser li l-effective control ta’ din l-ażjenda nbidel u allura biddlet il-fiżjonomija tagħha.  Għax jien niftakar ċar lill-avukat ġenerali jgħid ukoll li lanqas jekk ix-share capital tbiddel għal 51% ma kienet tbiddel il-pożizzjoni tagħha, peress li l-kostituzzjoni titkellem fuq effective control u mhux ix-share capital.  Aħseb u ara l-contribution!  Jiġifieri naħseb din id-domanda hija out of order kompletament.

  ONOR. LEO BRINCAT:  Jekk iniex out of order jiddeċiedi ċ-chairman.  Jien tlabtha on a point of information.

  ONOR. TONIO FENECH:  Imma ma nistgħux nitilqu b’dik il-bażi ta’ premessa.

  THE CHAIRMAN:  Din naħseb li talabha bħala punt ta’ informazzjoni ħalli jara jekk kienx aware.  Dwar il-punt legalistiku … (Interruzzjonijiet)  Onor. Brincat, jien qed nifhmek. Kien mitlub point of information mis-Sur Muscat jekk kienx aware ta’ dan il-kambjament ta’ kontribuzzjoni.  Il-punt legalistiku mhux qiegħed għad-diskussjoni għax ma jistax jiddeċidih la s-Sur Muscat u naħseb lanqas xi ħadd minn din il-panel.  Meta niġu mbagħad biex nistaqsu l-punt - jekk jitqanqal - biex inġibu l-opinjoni ta’ l-avukati, se mai nitolbuhom biex ikunu preżenti.

Nistgħu nipproċedu.  Aktar mistoqsijiet?

  ONOR. LEO BRINCAT:  Sur Muscat, ħareġ ċar mix-xhieda tas-Sur Zarb u anke tas-Sur Manni Spiteri li għalkemm ma kienx hemm direttivi speċifiċi, il-bieraħ is-Sur Manni Spitieri ndika li kien hemm opinjoni, rakkmandazzjoni, appell - call it what you like - tas-Sur Zarb li wera x-xewqa li inti timxi skond il-financial regulations u almenu meta tiġi biex tonfoq aktar minn Lm1,000 preferibbilment iġġib tliet quotations.  Jidher ċar li inti, għal xi raġuni jew oħra, interpretajt li ma kontx soġġett għall-financial regulations​ – m’iniex se nidħol fil-mertu jekk kontx obbligat li tagħmel hekk għaliex kien hemm diġa` opinjoni legali dwar dan – u jiena xtaqt inkun naf allura, ġaladarba inti ma kontx miexi bil-financial regulations, biex tirregola l-pożizzjoni tiegħek - issa qed nitkellem in terms of good governance mhux in terms of financial regulations tal-gvern - skond liema financial norms jew regime kont tmexxi l-istazzjon bħala managing director?

  IS-SUR RICHARD MUSCAT:  L-ewwel darba li smajt biċ-ċifra ta’ Lm1,000 u mhux aktar kien il-bieraħ, bir-rispett kollu lejn min qalha.  Jiena safejn naf jien is-Sur Zarb qal li kienet inizjattiva tiegħu biss li kien jagħmel din.  Il-bieraħ kien hemm premura ġdida li frankament l-ewwel darba li smajt daqshekk enfasi.  
Jiena min-naħa tiegħi dejjem imxejt skond il-prassi li kien hemm qabel treġi fl-istazzjon u m’eċċedejtx u ma jidhirlix li għamilt sistemi li vvintajthom jiena.  Kieku kien hemm regolamenti skritti jew direttivi ċari, jien kont insegwihom mingħajr l-ebda problema u mingħajr l-ebda biżgħa, ma kellix għalfejn.

  THE CHAIRMAN:  L-Onor. Dalli.

  ONOR. HELENA DALLI:  Biex inkunu korretti, hu ma vvintahiex minn żniedu.  Is-Sur Zarb qal:  Jiena civil servant u xtaqt li l-mod kif nimxu fiċ-ċivil, jimxi bih is-Sur Muscat, dak li qal.  Pero` inti allura qed tgħid li qatt ma qallek hekk is-Sur Zarb?

  THE CHAIRMAN:  Ħalli nagħmel kumment.  Il-bieraħ kemm is-Sur Zarb kif ukoll is-Sur Manni Spiteri ikkonfermaw li tawk dawn l-instructions.  Il-mistoqsija ta’ l-Onor Brincat kienet dwar x’inhuma n-normi ta’ proċedura li inti adottajt fiż-żmien li kont qiegħed hemmhekk, fil-kontroll finanzjarju u fl-amministrazzjoni finanzjarja tar-radju.  Xi ħaġa li kienet fir-remit tal-contract of employment tiegħek li waħda minnhom kienet good governance.

  ONOR. TONIO FENECH:  Mr Chairman, nixtieq nagħmel point of clarification għax nagħmlu enfasi u hawn il-ġurnalisti u malajr jinterpretawha ħażin l-enfasi.  Dak li qalu - u nistgħu nistednuhom jerġgħu jiġu hawn u jerġgħu jgħidulna x’qalu jew noqogħdu nisimgħu ir-recording - kien li kien hemm drabi fejn huma qalu l-preferenza tagħhom li għandhom jiġu hemm.  Pero` qatt ma tressqet riżoluzzjoni mill-bord tat-tmexxija biex dan jiġi osservat. 

  THE CHAIRMAN:  Dan ġie kkonstatat u qed ngħidu għall-kjarifikazzjoni, Onor. Fenech.  Għalhekk il-mistoqsija hija differenti issa.  Il-mistoqsija li saret mill-Onor. Brincat, jikkoreġini jekk fhimtu ħażin, hija dwar xi kriterji ġew adottati.  
Sur Muscat, inti assumejt ir-responsabbilta` personali kif se tmexxi u ma tmexxix, kellek ir-remit ta’ l-employment tiegħek li ridt tamministra finanzjarjament il-flus tal-VOM li huma flus pubbliċi.  Kien hemm xi kriterji li mxejt fuqhom?

  IS-SUR RICHARD MUSCAT:  Jiena imxejt mas-sistema li sibt, ma biddilt xejn.

  THE CHAIRMAN:  X’kienet is-sistema li sibt?

  IS-SUR RICHARD MUSCAT:  Is-sistema li sibt kienet li hemm il-mod kif għandek tordna l-affarijiet meta jiġi l-bżonn …

  THE CHAIRMAN:  Tista’ tgħidilna x’kien il-mod kif għandek tordna l-affarijiet?

  IS-SUR RICHARD MUSCAT:  Jinqala’ l-bżonn li jew jiġi senjalat lili mill-accountant jew minn ta’ fuqi, jien naġixxi jew jien stess nissuġġerixxi, naqblu fuq li għandna l-bżonn, mhux l-ewwel darba li għamilt quotations ukoll …  Fil-fatt mhux l-ewwel darba li għamilt quotations jien u dawn huma mniżżlin.

  THE CHAIRMAN:  Tista’ ssemmielna instances meta inti tlabt li jkun hemm quotations?

  IS-SUR RICHARD MUSCAT:  Imniżżlin anke fir-rapport ta’ l-awditur, Mr Chairman.

  THE CHAIRMAN:  Imma kien hemm instances fejn inti tlabt tliet quotations jew aktar qabel ma ħadt id-deċiżjoni?  

  IS-SUR RICHARD MUSCAT:  Dan għamiltu, per eżempju, fil-każ tal-karozzi, tal-furniture u ta’ affarijiet oħra.

  THE CHAIRMAN:  Allura għaliex daqqa tagħmilha u daqqa le?

  IS-SUR RICHARD MUSCAT:  Hawnhekk irrid nurik, Mr Chairman, li jien m’iniex avvers għall-quotations u għas-sistemi.  Jiena qed ngħid li fiċ-ċirkostanzi li kont qed naħdem fihom, fejn stajt nimxi ma’ ċerta prattika ta’ quotations,  indipendentement mir-regolamenti finanzjarji tal-gvern, imxejt. Kien hemm ċirkostanzi fejn jew għax fil-każ tas-suġġett trattat ma tistax titlob quotations …  Per  eżempju, jekk jien qed nagħmel ordni ta’ equipment minn barra, dik ma fihiex quotation.  U jien ħafna xogħol ġibtu minn barra.  Għal dawk m’hemmx quotations - tħallas, timxi u tiġi wara, anzi tħallas minn qabel. Jiġifieri dawn huma sitwazzjonijiet li jiġu quddiemek u kultant veru li tieħu ċertu riskju, imma trid tiddeċiedi biex tagħmilhom.  Jiena deherli li kelli leeway biex nagħmel ċerti deċiżjonijiet, id-deċiżjonijiet ħadthom u jien jidhirli li għandi niġi kkontestat dwar jekk dik id-deċiżjonijiet li ħadt kellhomx value for money u jekk tawx riżultati. Hemmhekk jiena mbagħad nirrispondi.

  THE CHAIRMAN:  F’deċiżjonijiet bħal dawn kont tirriferi lill-management committee intern dwar dak li tkun qed tagħmel?

  IS-SUR RICHARD MUSCAT:  Dejjem.

  THE CHAIRMAN:  Imma mill-konfront li kellek bejn dan u dik jidher li dak li kien jgħidlek wieħed u l-ieħor kienu jiġu injorati.

  IS-SUR RICHARD MUSCAT:  Le, qatt ma njorajthom, tajthom dejjem rispett u dejjem imxejt mal-pariri tagħhom.

  THE CHAIRMAN:  Sur Muscat, mhux każ ta’ rispett għax jew injorajthom jew segwejthom.  

  ONOR. AUSTIN GATT:  Jew ma qabilx magħhom.

  THE CHAIRMAN:  Imma li ma qabilx magħhom ma qalilniex le għax qalilna kemm-il darba li qabel magħhom, issa li segwihom qal li le …  Issa jew segwejthom jew ma segwejthomx.

  IS-SUR RICHARD MUSCAT:  Imma mhux ninjorahom għax jien ma kellix interess ninjora s-superjuri tiegħi, kelli relazzjonijiet tajbin magħhom.  

  THE CHAIRMAN:  Jekk jgħidulek xi ħaġa u ma ssegwihiex tkun qed tagħmel dak li jgħidulek jew inkella tkun qed tinjorahom?

  IS-SUR RICHARD MUSCAT:  Jekk jgħiduli biex nagħmel “hekk” jiena nobdi, jekk jgħiduli suġġeriment, ngħidilhom per eżempju “din” ma nistax nagħmilha għax għandi ċirkostanzi fejn ma nistax insegwiha.  B’daqshekk ma jfissirx li qed ninjorah jew qiegħed nonqsu mir-rispett, bir-rispett kollu.  Jekk jagħmilli ordni jien nobdiha, imma ordni qatt ma ġietni.

  THE CHAIRMAN:  M’hijiex kwestjoni li tonqos mir-rispett.

  ONOR. AUSTIN GATT:  Jien naħseb li lkoll qed naqblu.  Jekk tista’, Mr Chairman ejjew nippruvaw nagħmlu progress minflok ma noqogħdu ngħidu s-sur dak x’qal u s-sur dak x’qal.  Kulħadd sema’ dak li ntqal u l-interpretazzjoni kulħadd jagħmilha differenti.

  THE CHAIRMAN:  Naħseb li qbilna fuq il-linja li biha għandna nimxu. 

L-Onor. Dalli.

  ONOR. HELENA DALLI:  Sur Muscat, inti għedt li m’intix kontra li titlob quotations u hemm instances fejn għamilt dan u semmejt każijiet fejn ma stajtx tagħmel hekk bħal, per eżempju, meta ridt affarijiet minn barra.  Kif tista’ tispjega l-fatt mela meta ngaġġajt lill-kuntrattur biex jagħmillek l-internet radio service, ma tlabtx quotations?  Ma kienx il-każ li ma tistax tagħmel hekk.  

  IS-SUR RICHARD MUSCAT:  Jiena kont qisu għadni nasal hemmhekk, kont għadni fl-ewwel xhur u ħadt il-linja – kważi anke l-ispirazzjoni – tal-kuntratt li kien hemm qabel ma dħalt jiena mal-Malta Media.  Li għamilt kien li bdilt il-linja tal-personaġġ u minflok Malta Media kien xi ħaddieħor.

  ONOR. HELENA DALLI:  Mhux hekk staqsejtek. Jien staqsejtek għalfejn ma tlabtx quotations.
  IS-SUR RICHARD MUSCAT:  Jiena ma vvintajtx sistemi, Onor. Dalli.  Qed ngħidlek li jien segwejt is-sistema u l-prassi li kien hemm qabli.  

  ONOR. LEO BRINCAT:  Ħalli ngħaddi għal suġġett ieħor.

  THE CHAIRMAN:  X’inhu s-suġġett?

  ONOR. LEO BRINCAT:  Recruitment.

  THE CHAIRMAN:  Le, naħseb aħjar nimxu fuq il-capital expenditure.

  ONOR. LEO BRINCAT:  Jien għedtlek li qabel ma ngħaddu għall-capital expenditure xtaqt neżawrixxi xi items li huma non-capital expenditure.

  THE CHAIRMAN:  Le, tar-recruitment huwa jiġi elenkat għal wara.  

  ONOR. LEO BRINCAT:  Jiġifieri elenkat bħala item? 

  THE CHAIRMAN:  Iva.

  ONOR. LEO BRINCAT:   Mela nikkoreġi ruħi.

  THE CHAIRMAN:  Dalgħodu elenkajt is-suġġetti hekk: spiża kapitali, terminal benefits tal-ħaddiema, fire-fighting equipment, imbagħad jekk hemm xi item oħra.

  ONOR. LEO BRINCAT:  Nimxu fuq l-agenda tiegħek.

  THE CHAIRMAN:  Mela ejja nkomplu fuq l-ispiża kapitali.  Jidher mir-rapport ta’ l-awditur - u nistaqsiha lill-awditur din - li fl-2003 fixed assets kien hemm Lm638,000.  Meta għamiltu l-physical check, l-items li suppost kienu jinsabu fuq il-post instabu?  L-awditur.

  IS-SUR SIMON CIANTAR (Principal Auditor, NAO):  Ma nistgħux inwieġbu la fl-affermattiv u lanqas fin-negattiv għax kif konna għedna fil-bidu, peress li ma kienx jeżisti assets register u ma kellniex records ta’ l-assets li nxtraw minn qabel, ma stajniex nikkonfermaw li kien hemm kollox.

  THE CHAIRMAN:  U allura nassumi li l-valuation ta’ kemm kien it-total cost ħadtu mill-accounts li sibtu.

  IS-SUR SIMON CIANTAR:  Korrett.

  THE CHAIRMAN:   Imma l-accounts imbagħad ma kenux ikkomplimentati bil-listi ta’ l-items li nxtraw eċċ.  Jiġifieri jekk inti sibt il-post tagħhom, ma sibtx lista ta’ l-affarijiet li ġew mixtrija?  

  IS-SUR SIMON CIANTAR:  L-unika lista li kien hemm kienet lista li ngħatat lilna  mill-ministeru jew inkella sibniha fil-kotba tal-VOM, I stand to be corrected.  Din il-lista kienet ġiet compiled mill-istaff tal-VOM fl-aħħar ġranet qabel ma għalaq u kienet mingħajr valuation.  Jiġifieri jien ma stajt bl-ebda mod nara li għandi item A u mmur lura għal meta nxtara, il-cost u kollox.  Ma kienx hemm audit trail.

  THE CHAIRMAN:  Sur Muscat, skond ir-rapport ta’ l-awditur kien hemm Lm39,000 li ntnefqu bħala office furniture, u fi spazju ta’ sena – minn Settembru 2001 sa Settembru 2002 - l-għamara ta’ l-uffiċċju tiegħek inbidlet darbtejn.  Tikkonfermah dan?

  IS-SUR RICHARD MUSCAT:  Le.

  THE CHAIRMAN:  Jiġifieri ma nbidlitx l-għamara.

  IS-SUR RICHARD MUSCAT:  Ir-rapport ta’ l-awditur jgħid li jien bdilt l-għamara ta’ l-uffiċċju tiegħi darbtejn.  Jiena dik ma nikkonfermahiex għax kif inhi hija misleading.

  THE CHAIRMAN:  Għaliex?  

  IS-SUR RICHARD MUSCAT:  Meta dħalt jien u konna għadna l-Furjana l-kunsilliera Maltin tawni instructions biex nagħmel revamp.  Waħda mill-instructions kienet li nneħħi l-furniture ta’ l-istil li kien hemm wirt tal-BFBS u radio mediterranean u nagħmel għamara ġdida.  U jien għamilt għamara ġdida.

  THE CHAIRMAN:  Meta dħalt il-Furjana.

  IS-SUR RICHARD MUSCAT:  Il-Furjana ma kienx hemm iktar minn erbgħa jew ħamest ikmamar, jiġifieri l-ammont ta’ Lm39,000 diġa` qed narah splodut.  M’iniex niftakar eżatt imma ma naħsibx li kien iktar minn Lm10,000 jew Lm11,000.  Ma rridx ngħid għax m’iniex ċert, pero` dak splodut żgur.  Imbagħad għadda …

  THE CHAIRMAN:  X’inhu splodut?  

  ONOR. AUSTIN GATT:  Jiġifieri overstated, esaġerat.

  THE CHAIRMAN:   Biex nikkjarifikaw, ħalli ma ninfehmux ħażin!
  IS-SUR RICHARD MUSCAT:  imbagħad fl-2002 ġiet l-ordni ta’ l-evakwazzjoni u matul is-sena għamilna tfittxija u identifikajna l-post.  Fil-Furjana kelli 16-il kamra, għal Birkirkara kelli 26 kamra.  Dik l-għamara li xtrajt il-Furjana ġiet trasferita Birkirkara u kumplimentari għaliha għamilt għamara ġdida oħra ġo Birkirkara.  Ovvju li jiena kelli l-għamara l-ġdida ġol-Furjana adattat għal uffiċċju ta’ “dan” it-tip ta’ spazju -  meta mort ġo Birkirkara l-uffiċċju u l-boardroom bil-collapsible door fin-nofs biex jifridhom, kienu ikbar - allura jiena dik li kelli fl-uffiċċju tiegħi il-Furjana poġġejtha f’uffiċċji oħrajn adatti u fil-boardroom għamilt għamara ġdida.   (Interruzzjonijiet)

  ONOR. AUSTIN GATT:  Jiġifieri għalhekk ġiet li bdiltha darbtejn.
 THE CHAIRMAN:  Imma ħalli nistaqsi lill-awditur issa għax il-verżjoni tiegħu hija differenti.  Is-Sur  Muscat qed jgħid li l-ammont ta’ Lm39,000 huwa overstated, splodut kienet il-kelma preċiża.
  IS-SUR RICHARD MUSCAT:  Tal-Furjana qed ngħid.

  THE CHAIRMAN:  Imma tal-Furjana għedtilna li ħadtha Birkirkara.

  IS-SUR RICHARD MUSCAT:  Iva, imma ma nfaqtx Lm39,000 għall-Furjana. Ġo Birkirkara nfaqt Lm37,000.

  THE CHAIRMAN:  Allura qed tgħid li dak l-ammont huwa overstated u għalhekk jien se nistaqsi lill-awditur.  F’paġna 9 tar-rapport ta’ l-awditur qed jingħad li l-furniture tal-managing director “was replaced twice within the space of one year, soon after taking up the post in September 2001 whilst still in Floriana”.  

Jiġifieri skond ir-rapport, l-office furniture fil-Furjana nbidlet darbtejn, imbagħad meta mar Birkirkara reġa’ kien hemm refurnishing ta’ l-uffiċċju tas-CEO at the cost of Lm6,000​ - dawn huma l-figuri kkwotati – u jekk qed nifhem ħażin spjegawli ħalli ma nagħmilx misinterpretazzjoni.  

  IS-SUR SIMON CIANTAR:  Mhux eżattament.  Aħna qegħdin ngħidu li ntnefqu Lm39,000 għamara b’kollox inkluż id-darbtejn ta’ l-uffiċċju.  Issa mit-total expenditure, mit-Lm39,000, l-office furniture tal-managing director inbidlet darbtejn.

  THE CHAIRMAN:  Fil-Furjana?

  IS-SUR SIMON CIANTAR:  Le, darba fil-Furjana u darba Birkirkara u b’kollox id-darbtejn flimkien il-valur kien jammonta għal madwar Lm6,000.

  IS-SUR RICHARD MUSCAT:  Ma nistax nifhem x’qed jipprova.

  THE CHAIRMAN:  Jien qed naqra minn paġna 9 fejn hemm imniżżel li “The furniture for VOM’s Managing Director’s office was replaced twice within the space of one year, soon after taking up the post whilst still in Floriana”.  

  IS-SUR SIMON CIANTAR:  Whilst still in Floriana.
  THE CHAIRMAN:  Qed nistaqsi biex nikkjarifika.  

  IS-SUR SIMON CIANTAR:  L-għamara inbidlet darbtejn f’temp ta’ sena, l-ewwel darba inbidlet waqt li kienu għadhom il-Furjana, it-tieni darba jew waqt li telqu eżatt jew waqt il-move. 

  THE CHAIRMAN:  “Soon after taking up the post in September 2001 whilst still in Floriana and again just over one year later when VOM was relocated to Birkirkara”.  Jien naħseb li l-espressjoni bl-Ingliż leaves much to be desired.  Mela definittivament, ħa nkunu ċari u nagħlqu dan, l-għamara nbidlet darba l-Furjana u darb’oħra Birkirkara.  It-total cost ta’ dawn iż-żewġ tibdiliet kemm kien?  Lm6,000 it-tnejn flimkien?

  IS-SUR SIMON CIANTAR:  It-total cost tal-furniture kienet Lm39,000 inklużi Lm6,000 id-dartejn li nbidlet l-għamara, jiġifieri Lm39,000.

  IS-SUR RICHARD MUSCAT:  Għadha kollha hemm, tista’ tivverifikaha.  Li nbiegħet biss kienet tal-BIM lil Richmond u affarijiet hekk, imma dik kienet kważi scrap kollha, imma l-ġdid kollu ġie utilizzat minn Floriana għal Birkirkara u żdiedet magħha għamara ġdida għal Birkirkara, peress li l-ispazju tal-post kien ikbar.  

  ONOR. AUSTIN GATT:  Xtaqt magħmel din id-domanda lill-awditur direttament.  Fuq l-istess paġna 9, Sur Galea, item 8.1.2, second point, minn fejn qed jikkwota ċ-chairman,  you highlighted bħala issue negattivament għax is-Sur Muscat kien jagħżel il-kuntratturi b’mod “directly made by the managing director or on recommendation by third parties”.  In vista li anke s-Sur Burlo għażel lis-Sur Borg fuq rakkmandazzjoni ta’ terza persuna, jidhirlek li għandek iżżommha din hawnhekk?

  THE CHAIRMAN:  Naħseb li din nista’ nikkwalifikaha bħala rimarka lill-awditur ġenerali fl-ambitu ta’ …  

  ONOR. AUSTIN GATT:  Jista’ jirrispondi?

  THE CHAIRMAN:  Jista’ jirrispondi u jesprimi l-opinjoni tiegħu kemm irid u tkun rimarka li tiġi nnotata minn dan il-kumitat fir-rigward ta’ kif ġiet ġestita l-investigazzjoni.  

  IS-SUR JOSEPH G. GALEA:  nagħżel li ma nirrispondix għax qisni qed niġi investigat jien issa.

  THE CHAIRMAN:  Din hija rimarka li trid tiġi nnotata.

  ONOR. AUSTIN GATT:  Għandu kull dritt li ma jirrispondix.

  THE CHAIRMAN:  Għandu kull dritt li ma jirrispondix.  

L-Onor. Brincat.

  ONOR. LEO BRINCAT:  Nibqgħu daqsxejn fuq il-kwestjoni tal-furniture.  Sur Muscat, hawnhekk hawn kumment ta’ l-awditur ġenerali - qed nirriferi għal item 8.2.2 – fejn qed jingħad li “Whilst still in Floriana, certain items of furniture were sold to third parties at low prices”.  M’iniex qed nippretendi li tgħidli l-ammont speċifiku għax inkun unfair, imma tista’ tagħtina indication ta’ bejn wieħed u ieħor kemm kienet l-għamara li nbiegħet, li kienet tintuża l-Furjana lil persuni terzi bi prezzijiet baxxi kif qed jallega l-awditur?

  IS-SUR RICHARD MUSCAT:  Qed nirriferu għall-Bim steel cabinets u affarijiet hekk, hux veru?  

  ONOR. LEO BRINCAT:  Qed nistaqsik għaliex fir-rapport ta’ l-awditur qed jingħad li skond skrutinju ta’ l-accounts tal-VOM “it does not result that any records of these transactions were kept”.  Jiġifieri ma jidhirx li kien hemm miżmuma records ta’ dawn it-transazzjonijiet, dejjem skond ma jgħid l-awditur.

  IS-SUR RICHARD MUSCAT:  Jekk il-mistoqsija qiegħda fuq ir-records ngħid li jien ħallejt records warajja.  Naf ben tajjeb bil-lista ta’ l-items, kemm contributions ingħataw - għax mhux nbiegħu dawk imma ngħataw bħala contribution – ġew imniżżlin bid-data u lil min.  Dawk ħallejthom warajja.  

  ONOR. AUSTIN GATT:  Ħalli niċċaraw ftit il-punt.  Ir-rapport qed jgħid li “Whilst still in Floriana, certain items of furniture were sold to third parties at low prices.”  Dawn qed nirriferu għal steel furniture li kienu tal-BFBS, ta’ meta telqu l-Ingliżi fl-1973 - 30 sena wara begħnihom!  

  IS-SUR RICHARD MUSCAT:  L-aħjar partijiet għażilthom għalihom biex nagħtihom lil charity institution bħal Richmond, li fl-istatement tiegħu is-Sur Guillaumier qal li nofshom skrappjahom u lanqas biss daħħalhom fl-uffiċċju.  L-oħrajn kienu qegħdin fl-irkejjen tal-kuritur u n-nies li kienu jiġu hemm kienu jistaqsu jekk jistgħux jieħdu xi biċċa minnhom u jien, minflok m’għamilt avviż, iffrankajt li jkolli kju ta’ nies biex jiġu jaraw ftit affarijiet u minnhom inġabu madwar Lm300 li marru l-bank.  Dak kollox.

  ONOR. TONIO FENECH:  Mr Chairman, nistaqsi lill-awditur jekk iċċekkjawx ir-written down value?  Furniture ta’ 20 sena ilu  mhux ta’ b’xejn ma tidħolx entry fl-accounts għax probabbli r-written down value kien zero.  Jekk kienu depreciated over ten years, wara għaxar snin il-valur kien zero.  Jiġifieri fil-kotba entries ma jidħlux, almenu fin-nominal ledger ma jidħlux, issa jekk tirrekordjaha x’imkien ieħor … It-Lm300 cash transaction tista’ tidħol.

  IS-SUR Simon Ciantar:  Imma, kif jaf l-Onorevoli, allavolja jkunu written down, is-sale tagħhom għandu jidher fil-profit and loss.  (Interruzzjonijiet)  Imma ma jidher xejn income from disposal of furniture.  

  IS-SUR RICHARD MUSCAT:  Jien naf żgur li ħallejthom warajja għax kienet iżżommhom is-Sinjorina Zammit li kienet fl-uffiċċju ta’ ħdejja.

  ONOR. TONIO FENECH:  Mr Chairman, li naħlu l-ħin ta’ dan il-kumitat fuq Lm300 …!

  THE CHAIRMAN:  Nagħmel l-aħħar mistoqsija lill-awditur ħalli nagħmlu progress.  F’paġna 10 tar-rapport qed jingħad li kellkom konferma mill-ministeru ta’ l-affarijiet barranin li l-għamara li nbiegħet kienet tammonta għal Lm300?

  IS-SUR simon ciantar:  Mhux konferma.  Peress li aħna ovvjament ma sibniex records din ġibniha minn x’imkien - ma ġibnihiex mill-kotba - u ġibniha minn dak li hemm miktub fir-rapport tas-Sur Naudi u s-Sur Mifsud u minn evidenza li ħarġet minn interviews.

  THE CHAIRMAN:  Għandek evidenza li l-għamara li ġiet trasferita kienet għamara antika tal-Bim, jew setgħet kienet parti mill-għamara l-ġdida?

  IS-SUR simon ciantar:  For all its worth, lilna qalulna li mhux għamara antika biss kien hemm imma kien hemm ukoll xi sufanijiet.  Imma issa ma nistgħux nikkonfermawha.

  THE CHAIRMAN:  Jiġifieri ma kien hemm qatt inventarju ta’ l-items kollha ta’ l-għamara?

  IS-SUR simon ciantar:  Le, at that point no.  L-uniku inventarju kien meta għalaq l-istation.  Jiġifieri m’għandi l-ebda inventarju tal-move jiena.  

  THE CHAIRMAN:  Jiġifieri inti m’għandek l-ebda inventarju ta’ x’kien dak li nxtara fil-bidu bil-lista kollha meta kien qed jopera l-istazzjon u allura ma stajtx tikkomparah ma’ dak li sibt fl-aħħar meta għamilt il-visit.

  IS-SUR simon ciantar:  M’hemmx xi tip ta’ register fejn nista’ naqbad kull item bil-part number, serial number whatever u nittrejsjah meta nbiegħ u meta nxtara.

  THE CHAIRMAN:  Allura tibqa’ neboluża f’dan il-każ liema tip ta’ għamara ġiet trasferita.  

  ONOR. AUSTIN GATT:  Probabbilment hemm xi asset register tat-take-over fl-1978 mill-BFBS għall-gvern Malti, jekk nittrejsjawh kapaċi nsibu xi desk li qiegħed hemmhekk.

  ONOR. HELENA DALLI:  Meta qed tgħidu “the sale of furniture was made to individuals on an ad hoc basis without advertising in the press”, hawnhekk m’intomx qed tirreferu għall-għamara tal-BIM biss.  

  IS-SUR simon ciantar:  Qed nirriferu għal dak li ħareġ mill-interviews ta’ l-għamara li nbiegħet fil-proċess tal-move, li nbiegħet għal Lm300.

  ONOR. TONIO FENECH:  Mr Chairman, ikkonstatajna li tiswa Lm300 jew Lm175 jew ma nafx kemm tiswa u hija għamara antika ta’ bla valur.  Għad fadlilna tant areas fuqhiex nidħlu …!  Jien nixtieq li l-awditur ġenerali jagħmilli rakkmandazzjoni bħala gvern li napplika xi proċedura simili għax jekk tiġi l-ministeru tal-finanzi, tinżel l-istores isfel, ħadd ma jrid jerfa’ r-responsabbilta` li jarmi computers ta’ tmien snin ilu għax għandna proċeduri li ma jippermettux id-disposal mingħajr ma toħroġ fuq il-gazzetta u dawn il-ħmerijiet kollha.  U se nippretendi li fuq Lm300 japplika!

  THE CHAIRMAN:  Progress!  Aktar rimarki?  L-Onor. Brincat.

  ONOR. LEO BRINCAT:  Sur Muscat, meta saret l-investigazzjoni mis-Sinjuri Naudi u Mifsud, skond it-text tagħhom, ingħad li inti kellek inventarju up to date, għallinqas dak x’qalu s-sinjuri Naudi u Mifsud.  Meta nvestiga l-awditur huwa stqarr li kellu jagħmel inventarju hu kompletament mill-ġdid, tant hu hekk li għamlu fil-preżenza tar-rappreżentant tal-foreign office, jiġifieri dan iwaqqa’ l-ewwel argument tar-rapport tas-Sinjuri Naudi u Mifsud.  Qal ukoll li lanqas sab dak li huwa a fixed assets register.  Li xtaqt inkun naf mingħandek huwa kif tirrikonċilja dawn iż-żewġ verżjonijiet flimkien u t-tieni nett, x’sistema ta’ kontroll kellek biex tiżgura li dak kollu li kien jixtri l-istazzjon, kien qed ikun attwalment delivered lill-istazzjon u mdaħħal fl-inventarju tiegħu?

  IS-SUR RICHARD MUSCAT:   L-inventarju kien żgur lest, komplut bil-code - kienu qalulna kif għandna nagħmluh - bgħatt kopja lill-head office għax kien fil-mument meta konna se nitilqu, ħallejt kopja tiegħu u j’Alla jekk għandix xi kopja jiena wkoll.  Jiġifieri żgurissimu li kien hemm inventarju ta’ kull item li kien hemm f’kull kamra - kienu miġburin flimkien bħala grupp - u kien hemm lista ta’ x’hemm ġo kull kamra.  

  ONOR. LEO BRINCAT:  Jien nixtieq il-kumment ta’ l-awditur ġenerali, imma qabel xejn għamiltlek it-tieni domanda, Sur Muscat.  Apparti milli jekk kienx inżamm inventarju jew le, x’sistema ta’ kontroll kellek biex tiżgura li dak kollu li kien jixtri l-istazzjon, jew li kont tixtri inti, kien ikun attwalment delivered lill-istazzjon u mdaħħal fl-inventarju ħalli jiena nserraħ li ma setax kien hemm xi equipment mixtri min-naħa ta’ l-istazzjon li mhux neċessarjament ġie delivered lill-istazzjon?

  IS-SUR RICHARD MUSCAT:  Is-sistema kienet li wara li tkun saret id-delivery, toħroġ l-invoice, ħafna drabi fuqi, u wara li jien inkun qrajt u qabbilt l-items li jkunu waslu mad-delivery order, niffirmaha.  L-affarijiet imbagħad imorru fil-kmamar fejn ikunu se jiġu allokati u d-delivery order tintrefa’ mar-records.  
Lili qatt m’osservawli b’xi mod jew kien hemm xi istanza fejn xi ħaġa ordnata mill-VOM ma ġietx għandi u marret x’imkien ieħor.  

  ONOR. LEO BRINCAT:  Sur Galea, tista’ twieġeb minn naħa tiegħek, given li skond ir-rapport tiegħek intom qed tgħidu li ma sibtux inventarju u kellkom tagħmlu inventarju ġdid fil-preżenza tar-rappreżentant tal-foreign office u li lanqas sibtu fixed assets register?

  THE CHAIRMAN:  F’dan l-istadju jien se nitlob lis-Sur Naudi jersaq fuq il-mejda ħalli jikklerja dan l-element ta’ l-inventarju.

  IS-SUR simon ciantar:  Kif għadni kemm spjegajt, inventarju fl-aħħar ta’ l-2003 kien hemm, mhux aħna għamilnih.  Jien għadni kemm għedt li inventarju fl-2003 kien hemm, li ma kienx hemm inventarju waqt il-move mill-Furjana għal Birkirkara.  Aħna inventarju wieħed sibna, dak sa l-aħħar ta’ l-2003, u dan ma kellux valuation u għalhekk ma stajniex nittrejsjaw il-fixed assets going back …  Jiġifieri jien ma nistax ngħid x’kien u ma kienx jeżisti l-Furjana għax m’hemmx history, m’hemmx audit trail.
  ONOR LEO BRINCAT:  Dak li sibtu f’Birkirkara stajtu tagħmlu biss.

  IS-SUR simon ciantar:  Eżatt, dak li sibna fl-aħħar.

  THE CHAIRMAN:  Mela, ħa nirripeti ftit.  Ta’ x’kien hemm il-Furjana ma sibtx inventarju.  Ta’ dak li kien hemm Birkirkara kien hemm inventarju?

  IS-SUR simon ciantar:  Iva, ta’ Birkirkara kien hemm.  Issa jista’ jkun li xi kien  hemm minn dik l-għamara li kienet il-Furjana li marret Birkirkara u jista’ jkun hemm għamara oħra li nxtrat.  Jien ma nistax inkun naf.

  THE CHAIRMAN:  Iva, imma Birkirkara kien hemm.  Meta mbagħad għamilt physical check f’Birkirkra u qabbilt ma’ dak li kien hemm fuq l-inventarju, kien hemm tallying ta’ l-items?  

  IS-SUR simon ciantar:  Ma stajtx nagħmel dan għax m’għandix fixed assets register, m’għandix history, m’għandix audit trail u allura jien ma nistax ngħid li “din” il-biċċa equipment li nxtrat fl-2001 qiegħed tidher fil-ledger.

  THE CHAIRMAN:  Imma meta għamilt physical check, l-items li sibt inti Birkirkara, qablu ma’ l-items li kien hemm fuq l-inventarju?  Jekk le, kien hemm spjegazzjoni għal items li ma nstabux?

  IS-SUR simon ciantar:  Aħna l-exercise li għamilna kien li ċċekkjajna l-inventarju li jaqbel u materjalment, iva kien jaqbel.  

  IS-SUR RICHARD MUSCAT:  Mr Chairman, xtaqt inżid biċċa ma’ dak li għadu kemm intqal biex nikkjarifika.  Jien niftakar li l-Furjana kien hemm file għall-inventarju biss li kien jinżamm anke minn qabli.  Meta ġejna biex nimmuvjaw, għamilt lista ta’ x’se nieħu mill-Furjana biex immur lejn Birkirkara u dik il-lista ħallejtha warajja.  Kien hemm affarijiet li ovvjament ma stajtx neħodhom għax kienu fixtures and fittings u bi qbil mal-MEPA, dawn ġew kwantifikati biex il-MEPA stess tħallasna tagħhom.  L-ammont kien ta’ madwar Lm46,000.  

Għax irrid ngħid li r-revamp kien diġa` beda meta ġiet l-evacuation order u konna diġa` għamilna spiża kbira għax konna ksejna kmamar sħaħ bil-gypsum għal kontra l-umdita`; konna żidna air-conditioning unit ġdid, konna għamilna sistema ta’ telefonija ġdida; is-sistema elettrika li kien hemm b’ħafna wires antikissimi li kienu perikolużi u l-ħin kollu jaqtgħu d-dawl saret mill-ġdid.  Jiġifieri in the meantime jien kont għamilt ħafna xogħol.  Dak jiena nformajt lill-MEPA bih għedtilhom li m’aħniex se neħduhom magħna u tlabthom jagħtuna xi ħaġa tagħhom. Dan ix-xogħol ġie kkwantifikat b’laqgħat ma’ l-accountant, l-ammont tagħhom qisu ġie miftiehem li għandu jkun madwar Lm46,000 u jien bqajt niġri wara dawn il-flus sa l-aħħar.  Tant hu hekk – u hawn is-Sur Naudi ħdejja -  li hu kien ukoll informat …

  THE CHAIRMAN:  Jiġifieri int qed tgħid li l-MEPA għandha tagħti lill-VOM Lm46,000.

  IS-SUR RICHARD MUSCAT:  Jekk ma ġewx diġa` settled, jien ħallejthom warajja bħala pending.

  THE CHAIRMAN:  Jidhru x’imkien bħala debtors dawn?

  IS-SUR simon ciantar:  Din tal-Lm46,000 sibniha bħala korrispondenza tas-Sur Muscat li qed jitlobhom mill-MEPA, pero` meta staqsejna dan lis-Sur Matthew Gatt – ma nafx eżatt x’inhi l-pożizzjoni tiegħu mal-MEPA, imma mingħalija li hu direttur – wieħed mill-persuni li ntervistajna, hu ċaħadha u qal li l-uniku agreement li qatt kellhom mal-VOM kien li jgħinuhom fil-cost biex iġorru imma qatt m’aċċettaw din tas-Lm46,000.  

  IS-SUR RICHARD MUSCAT:  F’laqgħa ma’ l-accountant tagħna u s-Sur Gatt – laqgħa li jien għandi l-minuti tagħha – din ġiet kwantifikata.  Id-diffikulta` kienet …

  THE CHAIRMAN:  Jiġifieri ġiet kwantifikata, imma mid-dehra ma ġietx aċċettata mill-MEPA u allura effettivament huwa wishful thinking.  

L-Onor. Brincat.

  ONOR. LEO BRINCAT:  Billi meta kien sar it-transfer mill-BFBS għall-uffiċini li mbagħad okkupaw il-MEPA l-Furjana nifhem li kien sar użu ħafna in-house mill-ħaddiema ta’ l-istazzjon, meta intom irrilokajtu lilkom infuskom mill-Furjana għal Birkirkara, użajtu xi nies tekniċi min-naħa ta’ l-istazzjon stess biex jgħinu fir-refurbishment jew rewiring ta’ l-istazzjon innifsu, jew qabbadtu nies barranin?

  IS-SUR RICHARD MUSCAT:  It-transfer minn post għall-ieħor ridt nagħmlu b’mod li t-trasmissjonijiet ma jieqfu qatt u dak irnexxa.  Biex għamilt hekk pero kelli nħalli n-nies li huma tekniċi, l-operaturi tagħna l-ħin kollu on deck, il-ħin kollu fl-istudio qegħdin f’posthom jagħmlu xogħolhom.  Ovvjament l-operazzjoni tal-wiring u ta’ l-istudios eċċ m’hijiex operazzjoni faċli, riedet ħafna sigħat ta’ xogħol, ħafna komplikazzjonijiet delikati u l-persuni li kien hemm ma kenux - lanqas kieku ridt - għall-altezza li jagħmlu dak ix-xogħol.

 ONOR. LEO BRINCAT:  Għandek amment min kien għamel il-wiring ta’ l-istazzjon il-ġdid?

  IS-SUR RICHARD MUSCAT:  Għandi amment sewwa.  Il-wiring kien għamlu l-Inġinier Sergio D’Amico.  

  ONOR. LEO BRINCAT:  Is-Sur D’Amico, jekk m’iniex sejjer żball, jaħdem ma’ Radio 101 ukoll.

  ONOR TONIO FENECH:  Sergio D’Amico qiegħed hawn u naħseb jista’ jirrispondi għad-domandi hu, għalhekk sejjaħnilu.

  THE CHAIRMAN:  Jkollu opportunita` li jirrispondi.  Trid xi kjarifika min-naħa tas-Sur Muscat, jew trid tagħmel mistoqsija lis-Sur D’Amico?

  ONOR. LEO BRINCAT:  Xtaqt nistaqsi lis-Sur D’Amico x’xogħol għamel ma’ l-istazzjon għaliex, jekk fhimt sew, is-Sur D’Amico dalgħodu ssemma min-naħa ta’ l-awditur bħala konsulent ta’ l-awditur.  

  THE CHAIRMAN:  Jista’ s-Sur D’Amico jersaq fuq il-mejda ħalli niċċaraw l-identita` tal-persuna u x’jagħmel u ma jagħmilx?  

  ONOR. LEO BRINCAT:  Sur D’Amico, il-professjoni tiegħek x’inhi, jekk jogħġbok? 

  DR. SERGIO D’AMICO (Espert fl-IT):  Jiena inġinier.

  ONOR. LEO BRINCAT:  Fejn taħdem bħalissa?
  DR. SERGIO D’AMICO:  Naħdem ma’ medialink li effettivament hi l-kumpannija which owns Net Television and Radio 101.  Biex nagħtik ir-resumè kollu, jiena nagħmel xogħol professjonali fil-qasam tax-xandir għall-istazzjonijiet kollha, inkluż stazzjonijiet li huma diametrically opposed għal Radio 101, jiġifieri s-Super One.  Fil-fatt l-automation software li għandhom is-Super One huwa prodott tiegħi u huwa l-istess automation software li għamel il-VOM u kważi kważi 80% mill-istazzjonijiet kollha nazzjonali ta’ Malta u hemm ukoll barra minn Malta.

Għandi wkoll prodotti oħra softwarewise li huma solutions l-istess bħar-radio imma għat-television.  Illum qed naħdmu wkoll fuq software solutions tightening u virtual studios u wkoll għandi klijenti barra minn Malta.  Ili fix-xandir għal dawn l-aħħar 15-il sena.  (Interruzzjonijiet)  Qed ngħid dan biex I present myself ħalli I give some weight to what I’m saying. Fi Frar li għadda rbaħt liċenzja mill-Malta communications authority biex nipprovdi liċenzja servizzi ta’ digital audio broadcasting u meta jibdew jissolvew il-problemi li hemm mal-co-ordinating neighbouring countries, se nibdew noffru servizz ukoll u the next step from an analogue radio to digital radio.  

  ONOR. AUSTIN GATT:  Forsi biex nagħlqu is-CV ta’ Sergio d’Amico.  Inti inġinier hux hekk?  

  DR. SERGIO D’AMICO:  Iva.

  ONOR. AUSTIN GATT:  Komplejt l-istudji tiegħek ukoll?

  DR. SERGIO D’AMICO:  Iva, għandi wkoll dottorat u bħalissa qed nagħmel kors mas-St. Martin’s għal degree in computing and information system għax dawn huma importanti peress li llum l-informatika hija parti minn kollox u jekk ma żżomx magħha taqa’ lura.  Basically that is me.

  ONOR. AUSTIN GATT:  Għandek patents reġistrati f’ismek?

  DR. SERGIO D’AMICO:  Għandi żewġ patents reġistrati f’ismi wkoll.

  ONOR. LEO BRINCAT:  Jiena naf li ma nistax nattribwiha direttament lilek, ħalli nkun fair miegħek ukoll, pero` hawnhekk għandi kumment ta’ l-awditur li xtaqtek forsi titfa’ daqsxejn dawl ftit fuqu.  Qed nitkellmu fuq il-wiring of the new premises, jiġifieri kien marbut max-xogħol li għamilt inti.

  DR. SERGIO D’AMICO:  Punt interessanti li nixtieq inqajjem jien ukoll.

  ONOR. LEO BRINCAT:  Ma nafx jekk tafx x’qal fir-rapport l-awditur – ma kellekx obbligu taqrah … 
  DR. SERGIO D’AMICO:  Iva, qrajtu u naf x’hemm fir-rapport.

  ONOR. LEO BRINCAT:  Mela għall-benefiċċju ta’ min qed isegwina, l-awditur qed jgħid li mid-dokumenti traced - qed nagħmel liberal translation - jirriżulta li madwar 15,500 pied ta’ cables ġew purchased min-naħa tal-VOM …   

  DR. SERGIO D’AMICO:  That’s right, fuq parir tiegħi.

  ONOR. LEO BRINCAT:  … at a cost of Lm3,800 exclusive of VAT.  Around 1,500 feet of cables were found to be still in stock at the end of 2003.  NAO was advised - ma nafx minn min - that length of cable required for the Floriana station was about 1,000 feet whilst the utilisation of the balance of 13,000 feet was considered excessive for the Birkirkara studios. Xtaqt nisma’ min-naħa ta’ l-awditur at a later stage la nispiċċa l-kummenti tiegħu.  
Hawnhekk biex nikkwota lilek, Sur d’Amico, bħala l-contractor who submitted proposals before being commissioned by management confirmed during one of the meetings with NAO, the minimal footage for Floriana but opined that cable requirements for Birkirkara would be in the region of 5,800 feet.  Jiġifieri xorta jibqa’ l-fatt li anke jekk nimxu fuq il-footage li inti kellek bżonn skond ir-requirements tiegħek - u jiena m’iniex se niddubita mill-kompetenza professjonali tiegħek, speċjalment fid-dawl tas-CV tiegħek - jibqa’ l-fatt li seta’ kien hemm xi residual footage li ma ġiex utilizzat.  
Issa li xtaqt inkun naf huwa, mhux neċessarjament mingħandek għax mhux inti kont qed tmexxi l-istazzjon …. Fir-rapport hawn li no information was given to NAO – ma nafx mingħand min talbuha – on the utilization, disposal or storage of the residual footage.  Tixtieq forsi tikkummenta inti?

  DR. SERGIO D’AMICO:  Iva, ħalli nikkummenta u jekk ma jimpurtax nibda billi ngħid kif dħalt f’din il-biċċa xogħol.

  THE CHAIRMAN:  Jekk jogħġbok, agħti spjegazzjoni komprensiva għax iktar ma nkunu ċari iktar aħjar joħorġu l-fatti.

  DR. SERGIO D’AMICO:  Jiena qed nitkellem għall-parti ta’ l-NAO.  Kont irċevejt ittra mingħand l-NAO fejn qaluli li kienu qed jagħmlu investigazzjoni – ovvjament kont diġa naf b’dan mill-gazzetti - u xtaqu jkellmuni.  Jiena ċempilt biex inkellem lis-Sur Ciantar -  għax l-ittra kienet mibgħuta minnu - pero` qaluli li kien bil-leave u qabbduni mas-Sur John Burlo. Is-Sur Burlo kien kordjali ħafna, staqsejtu jekk hemmx bżonn inġib xi dokumentazzjoni miegħi, imma qalli assolutament le.  
Jien ma kontx naf eżattament fuqhiex se jkun il-quantum għax fl-aħħar mill-aħħar ix-xogħol li għamilt jiena tqabbadt għalih minn ħaddieħor, fis-sens li mhux jiena mort inħabbat il-bieb imma ġew iħabbtu l-bieb għandi.  Jien mort hemmhekk and it was during this meeting - li ħassejt li kien daqsxejn aggressiv min-naħa ta’ l-awditur u dan għedtu wkoll lis-Sur Burlo telefonikament wara – li l-ewwel darba li smajt b’din il-problema tal-cables għax qatt ma kienet issemmiet fis-sentejn ta’ qabel li xi ħadd iddubita mill-ammont ta’ cables li kienu ntużaw.  
L-ewwelnett qabel ma tiddeċiedi kemm se tixtri cables, inti jkollok pjanta, tkun taf in-number of points li għandek bżonn, tkun taf il-qisien tal-kmamar u taħdem fuqhom. Barra minn hekk, il-cables ġew ordnati direttament mill-VOM, dejjem inżammew under lock and key mill-VOM.  Meta kien qed isir il-wiring kien hemm ukoll persuna teknika mill-VOM to oversee li x-xogħol qed isir skond ir-requirements tal-VOM.  Kull meta kien hemm bżonn ta’ cable, dejjem ingħata u għalkemm forsi mhux dejjem ġie ffirmat għalih, dejjem kien hemm preżenti in-nies tal-VOM.  

Meta staqsewni fuq il-cables – li to be fair irrid ngħid li kienu għaddew sentejn u jien ikolli ħafna xogħol – ir-risposta tiegħi kienet: In my opinion 4,000 feet per studio, daqshekk jintużaw is-soltu in a good installation.  Imbagħad qgħadt naħseb u għedt li 1,000 feet were used in the transmission room of Floriana għax is-Sur Burlo kien qalli jekk naħsibx li għal kamra  ta’ eight by six feet kienx hemm bżonn 4,000 pied.  Jien għidtlu:  Le, 4,000 pied żgur li le, pero` ftakar li l-cables kienu ordnati bl-iskop li jiġi rewired il-Furjana kollu.  Fil-fatt dan ma kienx sar u l-VOM talbuni biex almenu nagħmlu transmission room għax mindu ġiet l-evacuation order sakemm attwalment they moved għaddew xi 15-il xahar, jekk m’iniex sejjer żball.

Issa rrid ngħid li jien darbtejn kelli meeting ma’ l-audit officer u t-tieni meeting tlabtu jiena u ħadt il-file miegħi.  In the meantime jien bgħatt e-mail …

  ONOR. TONIO FENECH:  Għaliex ħassejt il-ħtieġa li titlob meeting inti?

  DR. SERGIO D’AMICO:  Għaliex meta xi ħadd jiġi jitfa’ dubju li ammont sostanzjali ta’ cable is unaccounted for mingħajr …  Mr Chairman,  bir-rispett kollu lejn kulħadd, jekk jiena bnejt dar fejn qed nallega li wżajt 2,000 briksa u inti qed tikkontrobattini għax qed tgħidli li l-espert tiegħek qed jgħid li jien suppost użajt 1,000 briksa, suppost li l-espert tiegħek ikun ra l-pjanta tal-post.  Issa jiena, safejn jien informat, l-espert ta’ l-NAO ma rax il-pjanta u jien ma stajtx inħalli din il-biċċa xogħol pending li b’xi mod tagħti ad intendere …  Issa veru li stajt ngħid li aħna spiċċajna x-xogħol f’Marzu ta’ l-2003 u l-VOM baqa’ jopera sa l-aħħar ta’ l-2003 u allura l-cables in that interim period kienu għandhom u stajt noħroġ minnha hekk, pero` ma ridtx għax fl-opinjoni tiegħi -  u jien persważ minn dak li qed ngħid - il-cable kollu ntuża u nagħtik eżempju, liema eżempju ktibtu u bgħattu b’e-mail lis-Sur Ciantar.  

It-transmission room tal-Furjana kien hemm patch panel li kien fih 96 points.  Mela inti għandek wisgħa ta’ żewġ piedi, fond ta’ żewġ piedi u tul ta’ ħames piedi u nofs. Allura sakemm kull cable joħroġ mir-rack  tkun diġa` qed tuża 10 piedi, żid pied ieħor għall-waste - għax il-waste dejjem trid tagħmlu - u tara li għal 96 points diġa` qed nitkellmu fuq 1,000 pied.  Issa mit-tarf tar-rack sal-mixer għandek għaxar piedi u allura f’daqqa waħda qed nitkellmu fuq 1,500 pied fil-każ tat-transmission room.  Jien bgħatlu e-mail fejn spjegajtlu dawn l-affarijiet kollha u saħansitra fit-tieni meeting ħadtlu wkoll ritratti biex dawk li m’għandhomx technical experience, they grasp in their mind il-concept tal-massa ta’ cables li jkunu ħerġin.  Jekk inti tieħu t-transmission room…
  ONOR. TONIO FENECH:  Dawn ir-ritratti u l-pjanti qegħdin għand l-awditur?

  DR. SERGIO D’AMICO:  Le, jiena ħadthom miegħi meta mort it-tieni darba u ma jidhirlix li meta offrejthomlhom aċċettaw li jżommuhom.  

  ONOR. TONIO FENECH:  Sur Burlo, mela kif l-espert tiegħek għamel evalwazzjoni?
  THE CHAIRMAN:  Onor. Fenech, mhux biex intellfek, imma naħseb tajjeb li nħallu lil Dr. D’Amico jkompli jagħtina l-istampa imbagħad nagħmlu d-domandi wara.

  DR. SERGIO D’AMICO:  Jien li nista’ ngħid hu – u dan kollu qiegħed fuq il-pjanti – li fil-bini ġdid ta’ Birkirkara hemm madwar 700 point.  Jekk tuża l-istess kalkoli li għadni kemm semmejtilkom biex tasal għal cable usage taqbeż it-18,000 pied.  Issa tgħidli mela kif inxtraw 15,000 u nofs?  
For cable management iddeċidejna li fejn possibbli nużaw tip ta’ cable li jgħidulu multi-core cable.  Mela inti f’100 cable jkollok 12-il cable għaddej minnhom u dak spiċċa naqas dak għal madwar 12,000 pied.  In the meantime jiena nistma li kien fadal bejn 1,500 u 2,000 pied.  Issa jekk qed niġi kkritikat għall-fatt li ġibt 2,000 pied extra – jekk m’iniex sejjer żball dawn l-2000 pied għadhom qegħdin hemmhekk … Irridu nifakru li pied huwa 30 cm u f’radio station, li jkollok roll cable żejjed, is something … (Interruzzjonijiet)  Ippermettili ftit.  
Jien fit-tieni meeting u anke telefonikament, invitajt lis-Sur Burlo biex immorru on site biex jekk hemm bżonn inkejlu l-cables.

  Onor. Tonio Fenech:  U marru on site?
  DR. SERGIO D’AMICO:  Le, għax qalu li m’għandhomx ċans.  

  Onor. TONIO FENECH:  Jiġifieri ma ġewx miegħek on site biex jivverifikaw dak li qed tgħid inti.  Id-dokumenti li mort bihom tajthomlhom?  

  DR. SERGIO D’AMICO:  Jiena mort hemmhekk bil-file għax fl-ewwel meeting meta beda jistaqsini ħafna domandi b’dettalji żgħar, lis-Sur Burlo għedtlu:  Mela għalfejn m’għedtlix biex inġib il-file meta staqsejtek direttament jekk għandix inġib il-file?  U r-risposta fl-opinjoni tiegħi kienet evasive.  Fit-tieni meeting imbagħd jien ħadt il-file li kien fih żewġ kopji, kopja biex nirriferi għaliha jien u kopja oħra biex ngħaddiha lilhom.  Fil-file kien hemm kull ħaġa li saret u r-raġuni għaliha, speċjalment korrispondenza bejn il-managing director u jien, pero` l-unika karta li għoġobhom jieħdu minn dan il-file kienet karta li tgħid li jien tajt parir lis-Sur Muscat li dawk il-computers fl-opinjoni tiegħi għall-automation m’humiex tajbin u għandu jibgħathom lura.  Dik iva, riduha.  Issa hemmhekk forsi jien għamilt żball għax kien missni għedtilhom: “Jew se tieħdu kollox, jew ma tieħdu xejn”.

  THE CHAIRMAN:  Ħalli nikkjarifika xi ħaġa.  Mela inti kont il-kuntrattur ta’ dan il-wiring eċċ. u f’paġna 15 tar-rapport qed jingħad li “the contractor who submitted the proposal” – naħseb li qed jirriferi għalik – “before being commissioned by management, confirmed during one of the meetings with NAO the minimal footage for Floriana but opined that cable requirments for Birkirkara would be in the region of 5,800”. 

Pero` llum inti qed tgħidilna li jista’ jkun id-doppju dak, xi 12,000.

  DR. SERGIO D’AMICO:  Le, fit-tieni meeting jien għedtilhom mill-ewwel li qed ngħid li l-cable qiegħed kollu hemmhekk and is all accounted for u erġajt għedtilhom li jekk hemm bżonn immorru hemmhekk.  Jien bgħatt e-mail lis-Sur Ciantar fejn urejtu l-kalkulazzjonijiet kif isiru.

  THE CHAIRMAN:  Jiġifieri din m’esprimejthiex?

  DR. SERGIO D’AMICO:  Jekk m’iniex sejjer żball, inizjalment kienu nxtraw 4,000 pied.  Biex isir wiring mill-ġdid ta’ l-istudios kollha tal-Furjana kien hemm bżonn 9,000 feet u l-opinjoni tiegħi kienet li l-5,800 kienu over and above dak li diġa` kien mixtri u stored il-VOM.

  THE CHAIRMAN:  Jien ma nafx eżatt x’għadda bejnietkom meta kontu għamiltu l-interview u forsi min-naħa ta’ l-awditur, li qed jisma’ l-ispjegazzjoni, jgħidilna x’ġara.  

  IS-SUR LOUIS BORG (Expert, NAO):  Jien il-pjanta mhux talli rajtha talli mort fuq il-post darbtejn u ċċekkjajt x’kien ta l-ewwel hu fir-rapport tiegħu, bdejt niċċekkja l-cables kollha li nxtraw …

  THE CHAIRMAN:  Jiġifieri għamilt physical check?

  IS-SUR LOUIS BORG:  Darbtejn għamiltha biex inkun mija fil-mija.  U kont ridt ukoll nibda naqla’ l-wires, imma 700 point - trid tiddividihom bi tnejn għax għandek point naħa u point naħa oħra ...

  DR. SERGIO D’AMICO: Le, mhux hekk.

  THE CHAIRMAN:  Dr. D’Amico, issa jispjega l-espert ta’ l-awditur.

  IS-SUR LOUIS BORG:  Bħala xogħol huwa pulit ħafna, ma nistax ngħid kontra, m’iniex qed nikkritika x-xogħol tiegħu, xejn affattu, imma l-kwantitajiet għal radio station …  Trid tara kemm hemm equipment f’kull kamra u awtomatikament tkun tista’ tara kemm għandek bżonn points.
  THE CHAIRMAN:  Ħalli nagħmillek mistoqsija diretta għax jien layman f’dawn l-affarijiet.  Inti mort u għamilt physical check tagħhom dawn.  Tista’ tikkonfermalna bħala riżultat ta’ dan il-physical check kemm effettivament ġie użat cable f’Birkirkara?

  IS-SUR LOUIS BORG:  Biex inkun naf eżatt il-konsum irrid nerġa’ mmur, naqla l-cables kollha u nieħu l-kejl.

  THE CHAIRMAN:  Imma approssimattiv tista’ tagħtina indikazzjoni?  Inti wasalt għal konklużjoni.  Tista’ tgħidilna l-ammont li wasalt għalih meta mort tagħmel physical check.  

  IS-SUR LOUIS BORG:  Jekk tmur over 8,000 feet diġa` qiegħed …

  ONOR. AUSTIN GATT:  Sur Borg, kemm-il installazzjoni ta’ radio għamilt?  

  IS-SUR LOUIS BORG:  Għamilt l-RTK, kont ma’ l-Amerikani.

  ONOR. AUSTIN GATT:  Le, qed nistaqsik dawk li kont waħdek, responsabbli għalihom int.
  IS-SUR LOUIS BORG:  Capitol radio darbtejn.

  ONOR. AUSTIN GATT:  Dr. D’Amico, int kemm-il installazzjoni għamilt?

  DR. SERGIO D’AMICO:  Erbgħa u żewġ television stations.

  ONOR. TONIO FENECH:  Tista’ ssemmihom?

  DR. SERGIO D’AMICO:  Tliet darbiet Radio 101, darbtejn il-VOM u darbtejn Net Television.  Is-Sur Borg semma li kien ma’ l-Amerikani, li huma l-istess nies li ġew jagħmlu l-101, voldieri l-Harris.  Il-code li napplika jien hija l-istess code tal-Harris, voldieri m’hemmx x’tara.  Issa ħalli nirrispondi fuq il-kwestjoni tal-points li għadu kif semma s-Sur Borg.  
Hu qal li trid tagħmel division by two.  Jekk tmur tgħodd in-number of patch panels li hemm tara li hemm 700 point.  Allura bl-argument tiegħu stess mhux 700 hemm imma 1,400.  Jiġifieri hemm 1,400 lengths of cables li jridu jiġu mkejla.  Allura se nerġa’ nagħmel l-istess kalkolu Ii għamilt l-ewwel.  Biex toħroġ mir-rack, sakemm wasalt fit-tarf, inti għandek bżonn minn ta’ l-inqas 10 piedi.  Mela jekk fit-transmission room kien hemm 400 point, diġa` sakemm wasalt isfel biex toħroġ mir-rack qed titkellem fuq 4000 pied.  Issa t-transmission room, li hija l-inqas ħaġa, biex tmur minn hemmhekk għall-mixer għandek minn ta’ l-inqas 15-il pied oħra.  Jekk tagħmel dan il-kalkolu malajr tasal.

  THE CHAIRMAN:  Is-Sur Borg.

  IS-SUR LOUIS BORG:  Jekk tmur tara l-points tara li mhux kollha mimlijin u jekk tara l-points kemm hemm bżonn vera f’radio station …

  DR. SERGIO D’AMICO:  Issa mhux vera …

  THE CHAIRMAN:  Ħallu lil kulħadd jesprimi l-opinjoni tiegħu, imbagħad niddeċiedu.  

  IS-SUR LOUIS BORG:  Fl-istudio trid tara kemm għandek bżonn vera points.  Issa jekk għamilna points iktar milli kellna bżonn, mod ieħor.

  THE CHAIRMAN:  Il-mistoqsija hi kemm ġie fil-fatt użat cable, Sur Borg. Issa jekk kienx hemm 700 point jew 800 hija ħaġa oħra.  

  IS-SUR LOUIS BORG:  Biex niċċekkja kemm hemm cable għandi bżonn nerġa’ mmur il-VOM, naqbad il-cables u nibda naqla’.

  ONOR. AUSTIN GATT:  Il-kalkoli li s-Sur D’Amico qal li bagħat lill-Nao, lilek għaddewhomlok?  

  IS-SUR LOUIS BORG:  Ma ġewx f’idejja.

  ONOR. AUSTIN GATT:  Għal darb’oħra reġgħu m’għaddewhomlokx!
  THE CHAIRMAN:  Is-sur Burlo.

  IS-SUR JOHN BURLO:  Id-dokumentazzjoni li qed jgħid li ppreżenta Dr. D’Amico kienet hemmhekk, rajnihom kollha flimkien u li qed jgħid li fil-bidu konna aggresivi ma nafx xi jrid jgħid biha …

  DR. SERGIO D’AMICO:  Le, dik hija opinjoni tiegħi u għedtek hekk anke fuq it-telephone.

  THE CHAIRMAN:  Min ikun intervistat dejjem hekk iħossu, psikoloġikament.

  ONOR. AUSTIN GATT:  Pero`, bir-rispett kollu Dr. D’Amico qal żewġ affarijiet – la qed inżid u lanqas innaqqas minn dak li qal – jiġifieri li offrielek file u inti ħadt karta waħda minnu.

  IS-SUR JOHN BURLO:  Mhux vera.

  ONOR. AUSTIN GATT:  Mela Dr. D’Amico huwa giddieb.  

  IS-SUR JOHN BURLO:  Le, m’iniex qed ngħid li hu giddieb.  

  ONOR. AUSTIN GATT:  Mela x’qed tgħid?  Giddieb qed tgħid.  

  IS-SUR JOHN BURLO:  Hu ġab il-file miegħu u reġa’ ħadu lura.  

  ONOR. AUSTIN GATT:  Barra minn hekk, lis-Sur Ciantar qal li bagħatlu l-kalkoli b’e-mail.  Issa jiena nimmaġina li rċevihom jew mhux veru bagħathomlok lanqas?  

  IS-SUR SIMON CIANTAR:  Tista’ terġa’ tirrepeti?

  ONOR. AUSTIN GATT:  Dr. D’Amico qal li bagħatlek e-mail bl-informazzjoni ta’ kif hu kkalkola kemm għandu bżonn lengths of wire.

  IS-SUR SIMON CIANTAR:  Issa hekk offhand ma niftakarx, imma l-e-mails nirċevihom u naħseb li weġibtu. 

  DR. SERGIO D’AMICO:  Fit-tieni meeting għamel riferenza għaliha …  (Interruzzjonijiet)

  IS-SUR SIMON CIANTAR:  Id-dokumenti waslu u issa aħna nagħtu l-weighting tagħna.  Issa se toqgħod tgħidilna x’nagħtu u ma x’ma nagħtux! 

  ONOR. AUSTIN GATT:  Mr Chairman, jien qed nistaqsi jekk dik l-e-mail bil-kalkoli wżati minn Dr. D’Amico għaddejtuhiex lis-Sur Borg.

  IS-SUR SIMON CIANTAR:  L-informazzjoni kollha ngħatat u wasalna flimkien għal konklużjoni.

  ONOR. AUSTIN GATT:  Jiġifieri ngħatat lis-Sur Borg.  Sur Borg, int tikkonferma li rċevejtha?

  IS-SUR LOUIS BORG:  Jiena l-karti kollha li għandi, …

  ONOR. AUSTIN GATT:  Sur Borg, irċevejtu jew le?

  IS-SUR LOUIS BORG:  Dak il-kalkolu jien m’għandix.  

  ONOR. AUSTIN GATT:  U Dr. D’Amico qed jigdeb!  Din serjeta`? (Interruzzjonijiet) (Għajjat)
  THE CHAIRMAN:  Ejjew nikkonstataw il-fatti.  Il-mistoqsija li qed issir hija - naħseb li hija ġustifikata – jekk il-kalkoli li permezz tagħhom Dr. D’Amico wasal għall-konklużjoni kemm wire ġie wżat, ġewx mgħoddija min-naħa ta’  l-NAO lis-Sur Borg.  Ħalli nibdew b’din l-ewwel mistoqsija.  (Interruzzjonijiet)

  ONOR. AUSTIN GATT:  Mr Chairman, jien m’iniex se nerġa’ ngħaddi l-mistoqsija.  Hawn recorded – u jien noqgħod fuq ir-recording u m’iniex se nerġa’ mmur lura – li s-Sur Ciantar hekk qal.  Ma naċċettax xi transazzjonijiet f’dan l-istadju.

  THE CHAIRMAN:  Jien m’iniex se mmur lura, qed nagħmel il-mistoqsija biex nikkonfermaw.  Is-Sur Ciantar qed jikkonferma li rċieva l-korrispondenza.  Nixtiequ issa jikkonferma jekk bagħthiex lis-Sur Borg.  

  IS-SUR SIMON CIANTAR:  Ifhimni, jien m’iniex qed nara stampa tagħha quddiemi, pero` jekk qed jgħid li bagħatli e-mail noqgħod fuq il-kelma tiegħu -  jidhirli li konna tkellimna fuqha anke fit-tieni meeting – imma fuq kollox jien ma nifhimx f’dawn l-affarijiet, jiġifieri aħna għaddejna kollox.

  THE CHAIRMAN:  U inti, Sur Borg, qed tgħid li ma rċevejthiex.

  IS-SUR louis BORG:  Jiena ma rajthiex, pero` meta konna qegħdin fit-tieni meeting dan l-ammont aħna ġibnih. 

  THE CHAIRMAN:  Jiġifieri tal-kalkoli.

  IS-SUR SIMON CIANTAR:  Fit-tieni meeting inti kont preżenti wkoll!  Allura kif jista’ jkun ma rajthiex?

  Onor. TONIO fenech:  Ironikament kien Dr. D’Amico li talab għal dan il-meeting, lanqas tlabtuh intom!  

  IS-SUR SIMON CIANTAR:  Mr Chairman, ma kien hemm l-ebda raġuni għalfejn nitolbu second meeting, imma la hu ħass il-bżonn li jkun hemm it-tieni meeting aħna aċċettajna mill-ewwel.  

  ONOR. TONIO FENECH:  Mr Chairman, hawn qed ngħidu li bagħatlek dokument, inti d-dokument żammejtu, m’għaddejtulux …

  IS-SUR SIMON CIANTAR:  Le, dak inti qed tgħidu.

  ONOR. TONIO FENECH:  Pero` ħaddieħor qed jgħid li ma rċevihx u allura x’imkien intilef dan!  

  THE CHAIRMAN:  Mela hemm id-dubju għax min jgħid li bagħtu u min jgħid li ma rċevihx.  Normalment il-kelma ta’ kulħadd hija valida sakemm ma jkunx hemm xhieda oħra li tikkorraboraha.  Sur Borg, allura inti min-naħa tiegħek qiegħed f’pożizzjoni tgħidilna jekk l-ammont ta’ cable li ġie wżat kienx in excess jew le?

  ONOR. AUSTIN GATT:  Given l-installation li hemm, inti l-affermazzjoni tiegħek hija li mhux veru ntuża l-cable li qed jgħid Dr D’Amico.

  IS-SUR LOUIS BORG:  Mill-15,000 trid tnaqqas l-1,500 li kien hemm fl-istock u l-1,000 li ntuża, jiġifieri 13,000 u jien għalija dawk ma ntużawx kollha.

  ONOR. AUSTIN GATT:  Issa nixtieq nagħmel kumment fuq l-inċident preċedenti, Mr Chairman.  Din in-naħa trid tikkonstata bl-iktar mod serju li għal darba, darbtejn qed jirriżulta li l-uffiċċju ta’ l-awditur, jew ma tax informazzjoni korretta lil dan il-kumitat jew inkella lill-espert tiegħu stess m’għaddilux il-karti kollha neċessarji biex hu jagħmel ġudizzju.  Fl-opinjoni tagħna dan jimmerita investigazzjoni indipendenti.  

  THE CHAIRMAN:  Investigazzjoni indipendenti f’liema sens? Fil-konfront ta’ investigazzjoni lill-awditur?

  ONOR. AUSTIN GATT:  Iva, jiena nemmen li hemm pattern of conduct f’din l-investigazzjoni li ppreġudikat mill-bidu l-konklużjoni ta’ dan ir-rapport.  Jiena nasal biex ngħid ukoll li bl-evidenza li għandi s’issa - u qed nelenkaw id-diskrepanzi enormi li qed joħorġu - hemm pattern of conduct li ried iwassal għal ċerti konklużjonijiet minn qabel ma beda dan ir-rapport.  

  THE CHAIRMAN:  Mela din ir-rimarka tiġi nnotata.  Jekk trid tista’ tintavolaha bħala forma ta’ mozzjoni biex issir investigazzjoni, pero` fir-rimarki tiegħi ta’ konklużjoni jien ċertament se ninnota li dan il-punt li tqanqal.  

Iktar mistoqsijiet?  L-Onor. Fenech.

  ONOR. TONIO FENECH:  Mr Chairman, se mmur lura għall-punt li ssemma qabel. Dr. D’Amico.  Inti għedtilna li mort b’żewġ files, offrejt li tagħtih il-file, pero` mill-file ittieħed biss dokument wieħed.  X’kien id-dokument li ttieħed u x’kien jgħid dan id-dokument?

  DR. SERGIO D’AMICO:  Jiena fl-ewwel meeting ġejt mistoqsi jekk qattx tajt pariri lis-Sur Muscat bil-miktub.  Jien għedtlu li bil-miktub ma niftakarx, pero` ġieli għedtlu dak li naħseb jiena, l-opinjoni tiegħi.  Fosthom semmejt il-biċċa xogħol ta’ dawk il-ħames servers li kienu nxtraw b’total ta’ Lm3,200 u jiena, vis-à-vis automation software ...  Jien ma kellix idea x’kien l-iskop tagħhom għax jiena …

  Onor. Austin Gatt:  Fiehem x’inhu automation software.

  DR. SERGIO D’AMICO:  Waħda mir-requirements tal-VOM kienet li litteralment they automate their station, li kollox jinqaleb fuq server, is-sound files tagħhom u jkun hemm sistema ta’ transmission li jkollha l-faċilita` li tkun automated.  

  ONOR. AUSTIN GATT:  In parole povere l-istazzjon prattikament jista’ jaħdem bla nies.

  DR. SERGIO D’AMICO:  Prattikament hekk.  Jiena kien talabni biex nagħti l-opinjoni tiegħi, jien mort rajt is-servers u għedtlu - forsi unwanted advice – li dawk ma kenux tajbin, pero` jien ma kontx naf l-iskop, ix-xogħol ta’ l-IT li kien qed isir, indipendentement mill-upgrading tar-radio.  

Fit-tieni meeting, meta jiena ħadt il-file tiegħi u għamilt żewġ kopji waqt li qed inqalleb, għedtilhom: “Isma’, hawnhekk għandi d-dokumentazzjoni” u x’ħin kont qed inqalleb il-karti ġiet din quddiemi u għedtilhom: “Ara hawnhekk tajtu xi ħaġa bil-miktub għax bgħatt ngħidlu by e-mail biex dawk il-computers jibgħathom lura għax mhux tajbin for the automation system”.  Li kien hemm ukoll f’dak il-file hija r-risposta tas-Sur Muscat, fejn kien qal …

  ONOR. TONIO FENECH:  Pero` qabel ma mmorru għar-risposta rrid niċċara ftit din.  Dalgħodu ripetutament intqal li inti għedt lill-awditur ġenerali jew lil min kien qed jintervistak - fil-fatt intużat anke fir-raġunijiet għaliex dawn il-ħames servers ma kenux meħtieġa - li dawn il-ħames servers ma kenux meħtieġa.  Inti f’din il-interview għedt li dawn il-ħames servers m’humiex meħtieġa?

  DR. SERGIO D’AMICO:  Jiena semmejt li għedt dak id-diskors, iva imma dak kien diskors fil-kuntest ta’ automation software mhux fil-kuntest ta’ l-IT.  Ħafna mix-xogħol ta’ l-IT lanqas biss kelli idea x’qed isir u huwa issa li qed nisma’ x’xogħol kien qed isir u l-iskop li għalih kien qed isir.  As such it-terms of reference tiegħi kienu biss marbutin mar-radio station.

  THE CHAIRMAN:  Mar-radio station jew ma l-automation tar-radio station?
  DR. SERGIO D’AMICO:  Ma’ l-upgrading, digitisation ta’ l-istudios u l-automation software.  

  ONOR. AUSTIN GATT:  Kont qed tgħid kien hemm xi e-mail oħra fl-istess file.

  DR. SERGIO D’AMICO:  Kieku ħadu l-file kienu jaraw li aktar ‘il quddiem kien hemm e-mail bir-risposta tas-Sur Muscat li tgħid ċar u tond li dawn ma nxtrawx intenzjonalment għalhekk, imma se jintużaw għas-sistema ta’ l-IT.  

  THE CHAIRMAN:  Rigward is-servers qed tgħid.

  DR. SERGIO D’AMICO:  Iva.

  ONOR. AUSTIN GATT:  U l-e-mail b’risposta tas-Sur Muscat ma ħaduhiex.

  DR. SERGIO D’AMICO:  Le, ma ħaduhiex għax ma ħadux il-file.

  ONOR. TONIO FENECH:  Nistgħu forsi nistaqsu għaliex ittieħdet din biss minn file sħiħ?

  IS-SUR JOHN BURLO:  Mr Chairman, naħseb li hawnhekk qegħdin nisimgħu mużika waħda.  Aħna għandna r-recording ta’ kollox, inkluż ta’ Dr. Sergio D'Amico – u ngħidlek li mn'Alla għandna – u nistgħu nisimgħuhom u malajr inkunu nafu x'ried iħallilna Dr. D'Amico u x'ma riedx iħallilna.

  ONOR. AUSTIN GATT:  Billi l-ewwel tape li smajna ta raġun lix-xhud u mhux lill-NAO, nitlob li jerġgħu jinġiebu t-tapes.  Nispera pero` li jekk ikollu raġun Dr. D'Amico jittieħdu passi wkoll.

  THE CHAIRMAN:  Mela hemm talba biex jinġiebu t-tapes biex nikkonfermaw x'intqal u ma ntqalx, x'inġabar u ma nġabarx, meta għandna opinjonijiet li huma konfliġġenti dwar dak li qed jiġi premess.  

Aktar mistoqsijiet?

  ONOR. AUSTIN GATT:  Dr. D'Amico, safejn naf jien inti kont responsabbli wkoll għall-acoustics.  

  DR. SERGIO D'AMICO:  Le, ma kontx.  It-tqassim ta' l-istudios ġie deċiż totalment mill-VOM, aħna dħalna ...  Acoustics OK, fair enough.  Soundproofing ma dħaltx fiha jiena, dak kien ix-xogħol ta' xi kuntrattur ieħor.  L-unika ħaġa li dħalt fiha jien ħadd ħsieb l-acoustic treatment li m'għandu x'jaqsam xejn mas-soundproofing, għax soundproofing litteralment trid tagħmel barrier għas-sound, acoustic biex tnaqqas ir-reverberations fil-kamra.  Ksejna l-kmamar bil-foam, kellhom ukoll jiġu mgħottija bi cloth, pero` dan ma sarx minħabba raġunijiet finanzjarji lejn l-aħħar tal-VOM.

  ONOR. AUSTIN GATT:  F'paġna 14 - għax hawnhekk qed jitħalltu soundproofing ma’ acoustics – jingħad hekk f’section 8.3.9:

“Soundproofing

From tests carried out by the technical expert on site, it results that the quality of workmanship with regards to the installation of the acoustic panels, windows and doors left much to be desired.  The acoustic windows and doors installed did not make the studios soundproof.  The defect was also mentioned by ex VOM staff during interviews.”.

Dan kont responsabbli għalih int?

  DR. SERGIO D'AMICO:  Bħala twieqi le, l-unika ħaġa ġiet wara li kienet li jiena tajt idea ...

  ONOR. AUSTIN GATT: OK.  Hawn kumment – inti għedt li qrajt ir-rapport u allura m’iniex se noqgħod nerġa' naqra kollox - wara tal-wiring, f'paġna 15, fejn jitkellem fuq l-uplink.  L-allegezzjoni hawnhekk again hi li kien hemm taħwid sħiħ fl-uplink, kien hemm ordnijiet diretti, ma nafux x'ġara, eċċ., eċċ.  Tista' tagħti l-verżjoni tiegħek?  Safejn naf jien inti kont responsabbli.

  DR. SERGIO D'AMICO:  Meta kien qabbadni s-Sur Muscat biex nagħtih rendikont ta' x’kien  hemm l-istazzjon - dak iż-żmien fil-Furjana - l-impjegati hemmhekk kienu kkummentaw li waħda mill-uplinks qed toħroġ inqas power mill-oħra.  Issa ħalli nagħti idea ta' x’inhi uplink.  Din hija bażikament il-mod kif kienu jxandru l-VOM, kienu jitfgħu s-signal tagħhom fuq satellita, jiġi rċevut jew mir-Rai jew mir-Russja u ma nafx minn fejn u dawn kienu jipproċessawh fuq ix-short wave.  
Issa jiena kont ikkummentajt dwar dan lis-Sur Muscat u konna pprovajna nikkuntatjaw lis-supplier ta' l-acual uplink biex jagħmel it-tiswijiet neċessarji u ma kienx hemm response min-naħa tiegħu, jiġifieri qatt ma ġie to rectify the problem.  Huma kellhom a fully redundant system li x'ħin tieqaf waħda tmur l-oħra.  Waħda mis-sistemi kellha xi ħaġa ħażina f'dik li ngħidulha l-head. Dik fil-fatt issewwiet - u jekk m'iniex sejjer żball ma kien hemm ebda objection li ma ssewwietx kif suppost – u s-Sur Muscat xtaq jespandi l-istazzjon biex ikun jista' jkun f'pożizzjoni li jxandar television stations, jitfa' video signal.  
Issa uplink hija maqsuma fi tnejn, għandek il-head ta' fuq u għandek il-modulator ta' isfel.  Il-modulator ta' isfel huwa dak li jaqbad is-sinjal u jimmodulah fuq frekwenza, jitla' fuq fil-head u jikkonvertih into microwave energy li jiġi mxandar lejn is-satellita.  Issa l-ħsara li kien hemm kienet fil-head u dik issewwiet.   Il-verita` hija li meta l-VOM kien avviċina lis-supplier tal-link oriġinali biex jitolbu quote, ma kienx hemm risposta.  Li kont għamilt jien hu li kont ġibtlu tliet quotes minn barra għal dak li ried hu u jekk m'iniex sejjer żball, kienu għażlu l-irħas waħda.  Ma nafx kif sar eżattament il-pagament, pero` li hu żgur huwa li s-supplier li kien Taljan kien aċċetta li jiġi on site and he commissions it, fis-sens li jagħti l-firma li kollox sew and he installs it.  
Issa minħabba l-problema li kien hemm tar-reallocation, weħilna fuqha din il-ħaġa u meta jiena within a few months kont ġbidt l-attenzjoni tas-Sur Muscat li għad fadal dan l-apparat li qiegħed barra minn Malta u kien għadu ma ġiex delivered u s-suppliers kienu kkuntattjawhom u qalulhom li kienu se jżommuhom responsabbli għaliha, donnu li kien hemm xi problema min-naħa tal-VOM u l-VOM offrewli biex nixtriha at its full value, ħaġa li jien ovvjament irrifjutajt.  

In-negozjati damu sejrin ammont ta' xhur - għax jien fl-aħħar tal-ġurnata ma kellix bżonn dan l-equipment - kien hemm konferma mis-supplier li ma kienx se jagħti refund imma kien se joħroġ credit note li fiha ma kien se jorbot lil ħadd x’għandu jinxtara. Is-Sur Muscat, peress li xtara l-automation software tiegħi, aċċetta  li ssir forma ta' barter, jien aċċettajt u l-affarijiet imxew minn hemmhekk.  

Ta' min jgħid ukoll li min-naħa tas-supplier barrani, l-agreement miegħu qatt ma kkonkretizza to the full għax kulma ħadna minnu kien a few hundred pounds ...  (Interruzzjonijiet)  Il-barter sar.  Kien hemm e-mail min-naħa tas-supplier fejn ikkonferma li se jonora l-credit note, li fil-fatt baqa’ m’onorahiex, jiġifieri jien mort minn taħt.  (Interruzzjonijiet)  Le, jien mort minn taħt.

  ONOR. AUSTIN GATT:  F'dan ir-rigward jiena ma stajtx nifhem x'kienet l-oġġezzjoni ta' l-awditur.

  DR. SERGIO D'AMICO:  Ħa nerġa' mmur lura fuq is-software.  Hemm soluzzjoni ta' automation li bħalma għedtilkom qabel, jintużaw barra minn Malta minn ħafna stazzjonijiet.  Waħda mir-requirements tas-Sur Richard Muscat kienet li xtaq jotomizza l-istazzjon.  Jien kont tajtu quotation tas-software tiegħi u hu wkoll kien ġab quotation ta' software Taljan li kien diġa` qed jintuża Malta.  Is-software Taljan kien TSC, it was well renowned, to be fair with them, kien iktar expensive minn tiegħi u l-VOM iddeċieda li jmur f'dik it-triq, li jaċċetta s-software tat-TSC, pero` talabni, minħabba li għandi l-esperjenza, biex nagħtih l-expertise tiegħi fl-installation u jien għedtlu li ma kien hemm l-ebda problema min-naħa tiegħi.  

Apparentement kien hemm xi problemi ma' din il-kumpannija li jew għalqet jew ma onoratx l-agreement mal-VOM - ta' min jgħid li mhux il-VOM biss ġie affetwat imma minn ta' l-inqas żewġ stazzjonijiet oħra li xtraw l-istess software – u s-Sur Muscat kien talab il-parir tiegħi, għalkemm dawn kienu kompetituri tiegħi.  Kien qalli:  Isma', dan is-software huwa tajjeb jew le?  Jien għedtlu li s-software ilu jintuża f'Malta għal dawn l-aħħar sena u nofs u ma kienx hemm problemi bih, voldieri ma nistax ngħid kontra tiegħu dan is-software.  Mill-banda l-oħra meta rajt lis-Sur Muscat f'dik is-sitwazzjoni għamiltlu a commercial proposition.  
Peress li s-software huwa totalment tiegħi, l-intellectual property hija totalment tiegħi u m'għandhiex ovvjament bħala software manufacturing cost fiha, għedtlu:  Jekk inti tixtri s-software tiegħi, jiena se nnaqqaslek il-prezz li inti nfaqt min-naħa ta' l-oħrajn, voldieri ma tkun ħriġt xejn extra.  Is-software tat-TSC kien jinbiegħ dak iż-żmien Lm4,500 kull client.  Il-VOM xtaqu five clients, voldieri huma kienu se jonfqu effettivament aktar minn Lm20,000.  Luckily għalihom, huma ddeliverjawlhom biss one client, jew tawhom tlieta with very reduced functionality u ċċarġjawhom madwar Lm4,800, bil-premessa li aktar 'il quddiem se jibagħtulhom għax ma kellhomx is-security devices available.  Kienu lucky għax kieku nefqu l-flus kollha kienu jarmu l-flus kollha.  
L-uniku agreement li għamilt jiena mas-Sur Muscat hu li jiena kont lest li nnaqqaslu t-total minnu. L-ewwel quotation li tajtu għas-software - ta' min jgħid hawnhekk li s-software li tajtu jiena baqa' jintuża għal sitt xhur qabel ma sar xi forma ta' agreement għall-ħlas - ...  
  ONOR. TONIO FENECH:  Jiġifieri inti għadek ma tħallastx?

  DR. SERGIO D'AMICO:  Le, le tħallast.  Kont tajtu sitta jew seba' xhur prova biex hu jkun mija fil-mija ċert li dak li se jonfoq se jonfqu sew.  Il-prezz oriġinarjament miftiehem kien ta' Lm700 per client, plus Lm300 upgrades, voldieri effettivament Lm1000, which is less than the average selling price of Lm1,500 per client li nbiegħu jiena.  Naturalment jien jien m'għandi l-ebda problema naġġusta l-prezz skond iċ-ċirkostanzi.  

Issa mill-banda l-oħra aħna kien għad għandna kont pendenti ta' Lm2,300 li kienu dovuti għall-wiring tat-transmission room fil-Furjana li kienu għadhom ma ġewx settled.  Is-Sur Muscat kien qalli li hu jinteressah li qatt ma jerġa' jiġi fil-problemi li kellu mat-TSC u jien offrejtlu din is-soluzzjoni. Għedtlu:  Jiena se nagħtik effectively 15 licences, pero` fir-realta` se nagħtik ħafna iktar minn 15 għax se nagħtik a dongleless version li l-logo VOM kien hard coded ġo fih, pero` effettivament, allavolja huma ħallsu ta' 15, setgħu jinstallaw kemm iridu għax ma kien hemm l-ebda limit fuq l-ammont ta' installations li setgħu jagħmlu.  
Mill-banda l-oħra, peress li aħna qbiżna minn ħamsa għal 15 - issa qed inkun daqsxejn tekniku – f’two unlimited number of users on the network, id-database li fih kien jaħdem is-software tiegħi kien based fuq il-microsoft access, li għandu limit fuq in-number of simultaneous users.  U ridna nagħmlu upgrade to SQL server. That involved coding u l-prezz tela' minn Lm700 plus Lm300 per client to Lm1,100 per client, inclusive of the plug-ins.  
Issa, jekk  m'iniex sejjer żball, ir-rimarka ta' l-NAO kienet li dak l-agreement ġie magħmul ġdid biss biex inkun nista’ nkopri l-ispejjeż tal-modulator.  Għalija dan ma jagħmilx sens, fis-sens li aħna stajna faċilment inqattgħu l-ewwel agreement li kellna u ngħidu:  Ejja nibdew clean sheet u ma nħallux records jekk verament kellu jsir hekk.

  ONOR. TONIO FENECH:  L-ispjega tajtha lill-awditur fl-interview li kellek?

  DR. SERGIO D'AMICO:  Fl-ewwel meeting, kif qed ngħid, ma kellix il-memorja ċara ta' l-affarijiet kif imxew bit by bit, pero` fit-tieni meeting ħadt il-file miegħi u forsi - ħalli nkun ċar ukoll - m'għedtilhomx biex jeħduh u huma rrifjutawh, ħalli nkun onest.  (Interruzzjonijiet)  Imma miegħi ħadt file li kien fih żewġ kopji, wieħed kien intenzjonat għalikom u l-ieħor għalija biex nagħmel riferenza għalih.  Meta jiena ħriġtilkom purchase order iffirmata minn Richard Muscat u għedtilkom li dak kien il-ftehim, intom tajtuhieli lura u għedtuli:  Dan aħna m'għandniex fil-file tagħna.  Irrifjutajtuha.  Dik hi r-realta`.

  THE CHAIRMAN:  Dr. D’Amico, wara din l-ispjega teknika u dettaljata, il-fatt li l-kuntratt effettivament minn Lm7,000 tela' għal Lm16,500 tikkonfermah?  Jiġifieri qed tiġġustifika dik iż-żieda fil-kuntratt?

  DR. SERGIO D'AMICO:  Iva.  Biex waslu għall-figura ta’ Lm7,000 qed jagħmlu kalkolu fuq Lm700 meta fir-realta` it was Lm1,000, għax Lm700 plus Lm300.  It wasn't Lm700 only.  
  THE CHAIRMAN:  Fl-ewwel quotation kienet bis-Lm700, allura kien Lm7,000 hux hekk?

  DR. SERGIO D'AMICO:  Le, fl-ewwel quotation għandek Lm700 u għandek il-plug-ins imniżżlin għalihom fl-istess quotation.  Jekk inti se tixtri bil-plug-ins għandek Lm700  plus Lm300.  Fl-invoice proprja qegħdin kollha taħt kappa waħda, jiġifieri Lm1,100.  

  THE CHAIRMAN:  F'paġna 15, item 8.4.5 qegħdin ngħidu li on the 23rd May 2002 il-kuntratt kien Lm7,000.  Qed nassumi għax hawn stima ta' Lm700 per user.

  DR. SERGIO D'AMICO:  Ma nafx, naħseb jekk għandhom kopja tiegħu ...

  ONOR. AUSTIN GATT:  Ħalli nispjegalek x'qed jgħid hawnhekk.  Hawnhekk qed jgħid li l-kuntrattur "provided a licence for 10 users at a cost of Lm700 per user".  Li hemm ħażin fl-istatement huwa li it is not Lm700.  The client li huwa l-persuna li se jużaha, jrid plug-in magħha which is quoted separately.  Pero` waħda mingħajr l-oħra ma taħdimx, jiġifieri hawnhekk hawn l-iżball ta' l-EGL. 

  THE CHAIRMAN: Għalhekk qed nistaqsi jekk il-quotation hijiex qiegħda at Lm700 jew at Lm1,000.

  IS-SUR SIMON CIANTAR:  Fl-invoice  –  and I stand to be corrected  ħalli nkun ċert u naraha – kellu biss Lm700 per user and licence for 10 users.  Din il-quotation kienet iffirmata “agreed and go ahead” mis-Sur Muscat u tħallas deposit ta' Lm2,000.  Dik għalija hija binding.  Imbagħad dak ġie replaced with an invoice jew another quotation fejn minn 10 users b'Lm700 tela' għal 15 users at Lm1,100 per user.  Dak il-punt kollu.

  THE CHAIRMAN:  Jiġifieri effettivament il-quotation inizjali kienet  ta' 10 users at Lm700 per user.  

  DR. SERGIO D'AMICO:  Fil-quotation inizjali kien hemm ...

  THE CHAIRMAN:  U din min għamilha?  Mhux inti?  Allura nsejt li trid tagħmel il-plug-ins?

  DR. SERGIO D’AMICO:  Iva, imma fil-quotation inizjali kien hemm ten users at Lm700 bħala item 1, item 2 - plug-ins Lm300.  Fl-invoice – qiegħed naraha hawnhekk quddiemi – hemm software with full plug-ins Lm1,100, jiġifieri minflok qsamthom, għamilthom f'daqqa.

  ONOR. TONIO FENECH:  Mil-liema dokument qed tikkwota?

  DR. SERGIO D'AMICO:  Hawnhekk qed nara l-invoice, pero` il-quotation ...

  ONOR. TONIO FENECH:  Jiġifieri kienet għand is-Sur Louis Borg.  Tikkonferma dan, li dawn Lm700 u Lm300?

  DR. SERGIO D'AMICO:  Le, jien qed nara l-invoice.

  ONOR. TONIO FENECH:   U l-quotation xi ħadd jista' jġibha?  

  IS-SUR SIMON CIANTAR:  Il-quotation għandna qiegħda wkoll. 

  DR. SERGIO D’AMICO:  Jiena mingħalija kienet Lm700 plus Lm200.  

  THE CHAIRMAN: Jekk il-quotation qiegħda 10 users at Lm700, imbagħad ovvjament telgħet għal 15 users for Lm1,100, naħseb li hija ġustifikata li ssir il-query għalfejn minn 10 telgħu għal 15.  Mela ħalli nibda nistaqsi biċċa biċċa.  Min issuġġerixxa li minn 10 users jitilgħu għal 15 users?

  DR. SERGIO D'AMICO:  Ħalli nerġa' nispjegalek l-ewwel punt.  Jekk tara l-aħħar invoice hawnhekk at Lm1,100, automation software inclusive of full plug-ins. Voldieri Lm1,100 qiegħed inkluż bil-full plug-ins. 
  THE CHAIRMAN: Imma n-number of users minn 10 tela' għal 15.  Min talabha?

  DR. SERGIO D'AMICO:  Dik kienet bażikament rikjesta min-naħa tal-managing director tal-VOM għal din ir-raġuni.  Sar agreement bejnietna - to see the whole picture – li aħna m'aħniex se niċċarġjaw it-Lm2,300 pending for the transmission tal-Furjana.  Xtaq li dawk jidħlu totalment bħala xiri ta' l-automation software.  U dak sar agreement. Plus għamilna agreement ieħor li within two years any unused licences will be repurchased at the selling price or the market price of the day, depending on ...

  THE CHAIRMAN:  Iva, imma kollox fuq kollox, kien hemm quotation.  Mela kien ġie ssuġġerit li effettivament ikunu 10 users għall-bżonn li kien hemm u wara telgħu għal 15 users, bil-premessa li jekk ma jintużawx, jerġa' jeħodhom lura.  Jien naħseb li fl-aħħar mill-aħħar li qed jgħid l-awditur huwa li meta aħna qed nagħmlu t-tendering procedure u l-quotations eċċ., ma tagħmilx kif forsi jsir fis-settur privat, jiġifieri li wieħed joqgħod jagħmel wheeling and dealing b'barter exchange. Fis-settur privat dan isir, imma fis-settur pubbliku b'fondi pubbliċi dan ma jsirx.  Dan huwa l-punt li tqanqal mill-awditur.  Allura jien qed nistaqsi ...

  ONOR. AUSTIN GATT: Bir-rispett kollu, Mr Chairman, qed tagħmel statement ħażin.  Il-licensing agreement tas-software kollu li għandu l-gvern - mhux xi ħaġa bħall-VOM li m'għandu x'jaqsam xejn - huwa ppjanat fuq din il-premessa, li l-liċenzji tiegħek huma flexible - mingħalija aħna nagħmlu review kull sitt xhur u allaħares le, għax filli għandek “daqshekk”, filli bgħatt lura “daqshekk” u filli jerġa' jirrifondik ta' oħrajn li għamilt overpayment tagħhom because you don't know kemm se tuża fuq l-ECAD jew kemm se nuża Microsoft Office.
  DR. SERGIO D'AMICO:   Id-differenza wkoll bejn l-10 users u l-15-il users hija li b’hekk għandhom dongle.  Jekk tmur fl-istazzjonijiet kollha li begħt jien, tara li kollha għandhom dongle.  Jekk jiġi xi ħadd jgħidli li tilef id-dongle,  għalija jfisser li se nbigħlu liċenzja oħra, as simple as that.  Id-differenza bejn 10 u 15-il users hija li bi 15-il user ma kienx hemm iktar dongle. It was 15 imma setgħu jinstallaw fuq liema computer iridu.  Dak kien ukoll wieħed mill-punti ta' l-agreement.

  THE CHAIRMAN:  L-aħħar punt ta' kjarifika.  Il-quotation oriġinali li kienet at Lm700 per user u l-invoice mbagħad ma tikkorrispondix mal-quotation ...  Għaliex kien hemm dak l-iżvilupp? Veru li għedtilna li mbagħad kien hemm il-plug-ins, imma fil-quotation oriġinali dawn mhux dejjem kienu neċessarji?

  DR. SERGIO D'AMICO:  Il-plug-ins għamiltomlu separati.  

  ONOR. AUSTIN GATT:  Dr. D'Amico mill-memorja qed jgħid li l-quotation kellha tliet linji mhux linja waħda.

  DR. SERGIO D'AMICO:  Naħseb li kellha iktar għax kien hemm affarijiet oħra.

  ONOR. AUSTIN GATT:  Kien hemm il-licences, il-plug-ins u d-dongle.

  DR. SERGIO D'AMICO:  Id-differenza hi li l-plug-ins li ngħataw fl-ewwel waħda kienu limitati filwaqt li f’dik ta’ l-Lm1,100, minbarra li we broke the barrier ta' simultaneous amount of users għax we migrated to an SQL server, kien hemm ukoll full plug-ins b'kollox, plus li kellhom unlimited choice of installation of the software.  

  ONOR. AUSTIN GATT:  Mr Chairman, jiġifieri jekk tiġi l-quotation inkunu nistgħu naraw jekk hemmx linja licences u linja oħra plug-ins.

  DR. SERGIO D'AMICO:  Jien mingħalija Lm700 plus Lm200 kienet u telgħet għal Lm1,100, jiġifieri kienet Lm900 u telgħet għal Lm1,100.

  THE CHAIRMAN:  Issa meta jkollna l-quotation inkunu nistgħu naraw.

  ONOR. HELENA DALLI:  Inti, għandek din il-quotation fil-file tiegħek.

  DR. SERGIO D'AMICO:  Naħseb li għandi l-actual final invoice.

  ONOR. HELENA DALLI:  Għax ma ġibtux miegħek il-file?  (Interruzzjonijiet)

  ONOR. AUSTIN GATT:  Tajjeb ukoll!  Jiġifieri qiegħed taħt xi akkuża?

  DR. SERGIO D'AMICO:  Naħseb fir-realta` il-quotation oriġinali dawn għandhom.  

  ONOR. TONIO FENECH:  Ġeneralment id-dokumentazzjoni lill-awditur nitolbuha. 

  THE CHAIRMAN:  Mela d-digital system kienet responsabbilta` tiegħek?
  DR. SERGIO D'AMICO:  Iva, is-Sur Muscat kien talab il-parir tiegħi x'hemm bżonn isir biex jinqaleb hekk u jien tajtu dak il-parir.  

  THE CHAIRMAN:  Imma mbagħad kont tajtu xi stima?

  DR. SERGIO D'AMICO:  Kont tajtu stima for relocation based on the three studios li kien hemm - ma kellix idea li kien se jikber il-post – u based ukoll on the fact li ma kienx hemm ukoll premessa x'kien se jkun il-post.

  THE CHAIRMAN:  F’paġna 14 tar-rapport ta' l-awditur joħroġ ċar li r-rapport, li qed nippressupponi tajtu inti - għalhekk qed nistasik jekk kontx inti - li r-requirements kienu stmati li se jiswew Lm34,800.  L-actual cost imbagħad - dejjem qegħdin nitkellmu fuq relocation, digital system u upgrading - tela' għal Lm83,000.   Jiġifieri dejjem naraw din l-istess tendenza li bejn dak li jkun kkwotat u dak li jkun l-actual cost dejjem ikun hemm overrun.  Ma nafx jekk tiftakarx dwar dan.

  DR. SERGIO D'AMICO:  Jiena niftakar li għamilt stima based on the fact li se jkun hemm l-istess ammont ta' studios u ma kontx naf x'se jkunu l-premises il-ġodda.  Tajt, fl-opinjoni tiegħi, kemm jiġu soundproofing doors u għamara ta' l-istudios u l-premessa tal-managing director kienet li kollox ikun state of the art.  Tajt ukoll x'naħseb li se jkun hemm bżonn vis-a-vis equipment and wiring. Jien nixtieq inkun naf fiex jikkonsistu dawn l-Lm83,000 għax jekk huma għamara, ma dħaltx fiha.  
Jiena qatt ma mort xtrajt l-apparat jiena u begħtu, ħlief is-software li huwa tiegħi.  Jiena kulma għamilt tajt lista ta' possible suppliers u kien f'idejn il-VOM biex jordnahom mingħandhom.  

  THE CHAIRMAN:  Jiena nagħmel riferenza lill-awditur jekk fl-item 8.4.2, fejn qed ngħidu li r-requirments kienu stmati Lm34,800 imbagħad fl-istess sentenza ta' taħt qed ngħidu li dawn telgħu għal Lm83,000.  Tistax tingħata spjegazzjoni dwar jekk aħniex qed nitkellmu fuq l-istess affarijiet li kien hemm ikkwotati u l-istess affarijiet li ġew mixtrija?

  IS-SUR simon ciantar:  It-Lm83,000 jikkonsisti minn Lm31,363 recording equipment, Lm3,565 wiring u Lm9,935 qiegħed imniżżel bħala web server, imma huwa wrong account, jiġifieri rrid nidħol fl-account u nara x'inhu.

 THE CHAIRMAN:  Fl-istima ta’ Lm34,800 - nagħtu leeway ta' 10% ‘l hemm u ‘l hawn -  x'ħin tqabbel dak ir-rapport jew dik il-quotation ma' l-actual invoice, għal Lm83,000, hemmhekk qed nitkellmu fuq l-istess items? Dan li rrid inkun naf.

  IS-SUR simon ciantar:  Lm83,000 m'hijiex invoice waħda imma huwa t-total.  

 THE CHAIRMAN:  Iva, imma għandna l-quotation li tgħid li t-totalita` tiegħu huwa ta' Lm34,800.  X'ħin naraw l-invoices ta' dak li ġie delivered skond dik il-quotation, qed nitkellmu fuq l-istess items?

  IS-SUR simon ciantar:  Ir-rapport ta’ Dr. D’Amico kien, jekk niftakar sew, total holistic estimate mhux ta' l-affarijiet li għandu x'jaqsam personalment hu biss magħhom, imma kemm se tkun tiswa b'kollox.  (Interruzzjonijiet)

  ONOR. AUSTIN GATT:  Ir-rapport li sar minn Dr. Sergio D'Amico, fejn wasal għall-konklużjoni ta' Lm34,800, jiena korrett li ngħid li dak ma kienx rapport li kellu x'jaqsam ma' Birkirkara, imma kien jekk inti trid tagħmel move għal tliet studji, ikunu fejn ikunu?

  Is-Sur Sergio D'Amico:  Bħalma għedtlek, meta sar dak ir-rapport, ma kellix idea, anzi l-idea kienet li se jinżammu l-istess ammont ta' studios, ma kellix idea tas-site ...

  ONOR. AUSTIN GATT:  Għax dan huwa li żgwida kollox. Hawnhekk jgħid fl-ewwel sentenza:

"Whilst still in Floriana, the Managing Director commissioned a report ..."
- nimmaġina lilek - 

"... to quantify the cost to convert to a digital system, as well as to specify the requirements for the move of the station to Birkirkara."

Inti għamilt xi rapport to specify the requirements for the move to the station in Birkirkara?
  DR. Sergio D'Amico:  Iva, u dan kien jinvolvi Lm34,000 imma s-site nnifsu ma kienx imdaħħal fil-quotation.

  ONOR. tonio fenech:  Jiġifieri ma qalulekx għal Birkirkara.

  DR. SERGIO D’AMICO:  Iva, hekk hu.  Lili qaluli just to reallocate il-Furjana u qisek tibnih kollu mill-ġdid.

  ONOR. AUSTIN GATT:  U l-kalkolu tiegħek kien Lm34,800.

  DR. Sergio D'Amico: Based fuq il-premessa li se jinżammu l-istess ammont ta' studios, as simple as that.  

  THE CHAIRMAN:  Jista' jkollna kopja ta' dan ir-rapport għall-kumitat u anke the actual invoices ta' l-aħħar biex wieħed forsi jkun jista' jaqbad tarf?  Għax hemm diskrepanza ta' kważi d-doppju u nofs u allura wieħed irid jispjegaha.

  DR. Sergio D'Amico: Id-domanda tiegħi hija kif inhuma mqassma it-Lm83,000.  

  IS-SUR SIMON CIANTAR  At a later stage nista' nagħtikom invoice invoice, no problem, pero` huma magħmulin ... Jiena ħafna minnhom lanqas nifhimhom, għandi quantum engineering supplies, per eżempju, technique purchases minn barra, għandi diversi affarijiet.  (Interruzzjonijiet)  Bħala summary huma recording equipment.

  ONOR. LEO BRINCAT:  Jien naħseb li jekk hemm summary ikun jista' jiggwidana Dr. D'Amico.

  ONOR. AUSTIN GATT:  Ħalli nippruvaw nagħlquha  din.  Dr. D’Amico, inti ħdimt fuq copy tal-Furjana.

 DR. Sergio D'Amico:  Pero` li ħareġ qisu minn dak ir-rapport, li nixtieq naċċaraha, huwa li jiena tajt parir mill-esperjenza tiegħi kemm tiswa kieku based in Floriana to move and to upgrade and to do everything from scratch, pero` f'dak ir-rapport qisu jiena għedtilhom li se tiġihom Lm34,000, neffaqthom Lm83,000 u ħadt id-differenza.

  THE CHAIRMAN:  Dan il-punt nifhmu.  Aħna rridu nkunu nafu jekk ir-rapport li kellu stima ta' tant, għaliex kien hemm overrun - jekk kien hemm overrun - għal Lm84,000.

  ONOR. AUSTIN GATT:  Mr Chairman, il-problema hija li m'aħniex inqabblu same with same.
  THE CHAIRMAN:  Jien ma nafx jekk hux qed inqabblu same with same!

  ONOR. AUSTIN GATT:  L-estimate fuq kemm-il studio sar? 

  DR. Sergio D'Amico:  Fuq l-ammont li kien hemm il-Furjana.  

  ONOR. AUSTIN GATT:  Fuq kemm studios?

  DR. SERGIO D’AMICO:  Fuq tnejn, jew kemm kien hemm.  

  ONOR. AUSTIN GATT:  Birkirkara kemm spiċċaw kien hemm studios?

  DR. Sergio D'Amico: Xi erba' jew ħamsa.  

  THE CHAIRMAN:  Din hija spjegazzjoni li tidher li hija loġika imma ta' l-inqas mid-dokumenti jew minn kif ġie ppreżentat, din l-ispjegazzoni ma tirriżultax.  Irridu nżiduha biex naraw fuq dan il-punt ħalli nkunu nistgħu effettivament ...

  DR. Sergio D'Amico:  Jista' is-Sur Ciantar jagħtini summary ta' l-affarijiet ħalli nkun nista’ nispjega?

  IS-SUR SIMON CIANTAR:  Recording equipment Lm31,300, wiring Lm3,565, imbagħad għandi Lm9,935 li qiegħed posted f’account 170 bl-isem ta’ “web server”, imma it is wrongly stated għax mhux web server.  Jiġifieri dawn huma several invoices, invoices taħt D1 automation, taħt Sergio D'Amico ...  Jiena m’iniex bniedem tekniku u ma nistax ngħidlek naqsamhom, pero` hemm ukoll wiring nkluż fihom.

  ONOR. AUSTIN GATT:  Pero` s'issa Lm34,000 wasalna.  

  IS-SUR SIMON CIANTAR:  Tiegħi qegħdin by year u fl-2002 Lm31,363 f’recording equipment  u fl-2003 Lm38,713 f'recording equipment.  

  DR. SERGIO D’AMICO:  Pero` in-numru ta' studios kien id-doppju.

  THE CHAIRMAN:  Imma stenna ftit.  Il-loġika trid tkun konfermata bir-rapport.  
  ONOR. TONIO FENECH:  Jiġifieri qed jiċħad xi ħadd li kien hemm id-doppju?

  THE CHAIRMAN:  Le, m’iniex qed niċħad, imma jekk ma rajtx ir-rapport tiegħu fuq xiex kien ibbażat ...

  ONOR. AUSTIN GATT:  Għandu raġun iċ-chairman għax il-mod kif inhu miktub jagħtik idea li l-estimu sar fuq Birkirkara spiċċut, mentri Sergio qed jgħid li l-estimu sar as is fil-Furjana, pero` imbagħad jorbothom flimkien ir-rapport ta' l-awditur.  L-iżball sar fir-rapport ta' l-awditur.  

  IS-SUR LOUIS BORG: Hawnhekk fl-ewwel rapport tiegħu hawn imdaħħal furniture equipment ta' Lm34,800, għandu mdaħħal ukoll furniture for equipment, jiġifieri mhux furniture ...

  THE CHAIRMAN:  Imma għal żewġ studios jew għal erba' studios?

  IS-SUR LOUIS BORG:  Hawnhekk m'hawnx imniżżel għal kemm.

  DR. SERGIO D’AMICO:  Pero` jekk tara hemmhekk Lm3,500, voldieri qisek qed tgħid li Lm1,500 ... qed jitkellem fuq żewġ studios.

  IS-SUR LOUIS BORG: Imbagħad għandek studio doors, carpentry u soundproofing.  Issa dawn qegħdin imniżżlin x'imkien ieħor ukoll.  Jiġifieri m'humiex imniżżlin fl-Lm83,000 u allura jridu jiżdiedu.

  ONOR. HELENA DALLI:  Sur Muscat, inti meta kkummissjonajt dan ir-rapport, għedtlu lil Dr. D'Amico li l-premises fejn se tmur se jkunu akbar.  

  IS-SUR RICHARD MUSCAT:  Skond f’liema data.

  ONOR. HELENA DALLI:  Meta kkummissjonajt ir-rapport biex tgħidlu kemm jiġi jiswa to convert to digital and to move to Birkirkara, għedtlu li l-premises se jkunu ikbar minn dawk tal-Furjana?

  IS-SUR RICHARD MUSCAT:  Malli ġiet l-ordni to move, mill-ewwel bdejt nippjana biex ikollna spazju iktar milli kellna.

  ONOR. HELENA DALLI:  Imma meta kkummissjonajt ir-rapport, lil Dr. D'Amico għedtlu “aħna se niċċaqilqu, pero` għal premises akbar”?  

  IS-SUR RICHARD MUSCAT:  Naħseb li għedtlu jien.

  THE CHAIRMAN:  Jiġifieri inti qed tgħid li meta ta l-quotation tiegħu, kien qed jaħdem fuq premessa u kien jaf kemm kienet l-area ta' l-istudios ta' Birkirkara.

  IS-SUR RICHARD MUSCAT:  M'iniex f'pożizzjoni li nikkonferma.  

  ONOR. HELENA DALLI:  Għadek kemm għedtli hekk lili.

  IS-SUR RICHARD MUSCAT:  Għedtlu li rridu ikbar, pero` m'iniex ċert jekk dakinhar li jiena tkellimt miegħu fuq is-suġġett konniex diġa` f'qagħda li ngħidu:  Isma' dan se jkun l-istudio, “daqshekk” se jkun.  

  THE CHAIRMAN:  Ma kontx taf kemm tridu akbar l-istudio allura meta kkummissjonajtu?

  ONOR. HELENA DALLI:  Dr. D’Amico inti qed tgħid li l-istima għall-move għamiltha għal premises daqs tal-Furjana.

  DR. SERGIO D’AMICO:  Meta għamilt dak ir-rapport lanqas biss kien hemm - jekk m'iniex sejjer żball ir-rapport sar f’Marzu 2002 ...  It-terms of reference kienu to relocate Floriana studios and to upgrade to state of the art.

  ONOR. HELENA DALLI:  Mela kif qed tgħid inti, Sur Muscat,  li meta lil Dr. D'Amico tlabtu r-rapport, għedtlu to convert għad-digital u biex tiċċaqlaq għal Birkirkara, li se jkunu premises akbar?  M'intomx qegħdin taqblu hawnhekk.  Qed nistaqsik dan biex nistabbilixxu għaliex l-Onor. Gatt qal li t-taħwida mill-awditur saret.  Naħseb li t-taħwida hawnhekk qiegħda.

  IS-SUR RICHARD MUSCAT:  Ħalli nispjega.  Jiena qed ngħid li f'Marzu 2002 kont għadni fil-proċess li niddentifikaw il-post, pero` kont naf li ridt xi ħaġa ikbar milli kellna l-Furjana.

  ONOR. HELENA DALLI:  Eċċellenza, il-mistoqsija tiegħi hija ċara.  Taf jekk meta kkummissjonajt ir-rapport mingħand Dr. D'Amico għedtlux li se tiċċaqlaq għal premises akbar?  A very simple question.  

  IS-SUR RICHARD MUSCAT:  Jekk kien f’Marzu 2002 żgur li hekk kienet.  

  ONOR. HELENA DALLI:  Imma Dr. D’Amico qed jgħid li ma kienx jaf li kienu premises akbar.

  Onor Austin Gatt:  L-unika differenza jekk issemmietx Birkirkara ut sic.

  DR. SERGIO D’AMICO:  Tippermettili?  Naħseb li jekk il-premises ikunux ikbar jew le ma tagħmilx differenza għall-fatt li l-premessa saret li jiċċaqilqu l-istudios.  Li kien se jiżdiedu l-istudios ...
  Onor leo Brincat:  Fi premises kbar ma jkollokx studios iktar, imma fil-fatt l-istudios id-doppju, jekk fhimt sew, kienu.  (Interruzzjonijiet)
  THE CHAIRMAN:  Le, jagħmel differenza għax kollox ikkwantifikajna u fuq naħa kellek tnejn u n-naħa l-oħra kellek erbgħa.  Issa għandna lis-Sur Muscat li qed jikkonferma li kien qed jgħidlu li se jimmuvja għal Birkirkara u naħseb tah il-parametri ta’ x’ried Birkirkara.  (Interruzzjonijiet)  Iva, imma issa qed naslu li nikkummissjonaw rapporti u lanqas biss inkunu nafu x’qegħdin nikkummissjonaw!  

  IS-SUR RICHARD MUSCAT:  Le, le, mhux hekk.

  THE CHAIRMAN:   Jien qed nippresupponi - nagħtik il-benefiċċju tad-dubju - li meta inti qabbadt lil Dr. D’Amico biex jagħmillek stima, tajtu parametri.  Inti kont taf x’ridt qabel ma kkummissjonajt ir-rapport.  Ma tgħidx jiena rrid “hekk” imma ...  

  Onor. Tonio Fenech:  Inti għidtlu li trid erba’ studios fih?

  IS-SUR RICHARD MUSCAT:  Le, m’għedtlux li rrid erba’ studios.

  Onor. Tonio Fenech:  Mela allura kif seta’ jikkonkludi li se jkollu erba’ studios?

  THE CHAIRMAN:  Imma x’jiġifieri?  Allura qegħdin ngħidu li jagħmel relocation, joħroġ order biex jagħtu quotation ...

  Onor. Tonio Fenech:  Talab stima.

  THE CHAIRMAN:   Talab stima mingħajr ma jaf għalxiex iridha!  Jekk jien nitlob lil xi ħadd stima biex inbajjad din il-Kamra, irrid inkun naf kemm hi kbira l-kamra jew almenu inqisha jekk jagħtini l-istima.  Jekk titlob stima biex tibni edifiċju ma tridx tkun taf kemm tridu għoli, x’ħajt, x’thickness ta’ soqfa, kemm trid tgħollih u ma tgħollihx qabel ma titlob il-quotation?
  ONOR. TONIO FENECH: Safrattant hu qed jgħid li l-istima li għamel hi fuq żewġ studios.

  THE CHAIRMAN:  Għad irridu nikkonfermaw dak.

L-Onor. Brincat.

  ONOR. LEO BRINCAT:  Jien naħseb li anke mill-kumment ta’ l-awditur, jidher ċar.  Għaliex aħna hawnhekk qed nitkellmu mhux biss dwar space għax int jista’ jkollok space taken up by office space - naħseb li lil Dr. D’Amico ma kienx se jaffettwah 

  DR. Sergio d’Amico:  Lanqas xejn.

  ONOR. LEO BRINCAT:  ... jekk kienx hemm skrivana li kellha uffiċċju kbir daqs din il-kamra jew le - imma meta nidħlu f’dawk li huma studio doors, soundproofing material, carpeting - forsi mhux qasam tiegħek, ma nafx, ikkoreġini ftit - is-sitwazzjoni hija differenti.  Allura jiena ngħid li once again, kien hemm insufficient and misleading information mogħtija min-naħa tal-managing director.  

  IS-SUR RICHARD MUSCAT:  Dan l-istatement kompletament ma naċċettahx.

  ONOR. LEO BRINCAT:  Skużi, nirtira l-kelma misleading.  Ħa nkun preċiż.  Meta qed ngħid misleading mhux qed ngħid biex tqarraq, ħa nkun preċiż.  Ma rridx inkun diżonest miegħek.  Meta qed nuża l-kelma “misleading” jiġifieri you misled somebody mhux bilfors għax qarraqt bih you misled him għax you sent him down the wrong trail.  M’iniex qed ngħid li you did it deliberately, imma through insufficient information that you gave him, hu ma kienx f’pożizzjoni li jikkwantifika l-actual requirements li javveraw ruħhom meta l-istudio fil-fatt seħħ.  Għax jekk lili tgħidli għandek bżonn studio wieħed mod, jekk tgħidli li għandek bżonn erba’ studios mod ieħor u Dr. D’Amico ma kellux – u qed jikkonferma - idea li qed nitkellmu fuq stazzjon b’erba’ studios.  Allura inti, m’iniex qed ngħid misleading with malignant intent, imma you must have misled him through the lack of information or the inaccurate information you gave him.  

  IS-SUR RICHARD MUSCAT:  Jien ma nistax niffoka eżattament il-mument u ċ-ċirkostanza ta’ meta sar dak id-diskors.  Qed nitkellem bla karti xejn.  Il-karti li għandkom intom m’għandix jien, jiġifieri lanqas nista’ nerġa’ nivverifika l-memorja.  

  ONOR. HELENA DALLI:  Meta kkummissjonajt ir-rapport, tajthielu in writing lil Dr. D’Amico l-brief ta’ xi trid minn dan ir-rapport?

  IS-SUR RICHARD MUSCAT:  Ma naħsibx li tajthielu in writing.  

  DR. SERGIO D’AMICO:   Jekk niftakar sew lanqas Birkirkara ma kien imsemmi.   Jekk m’iniex sejjer żball, is-Sur Muscat xtaq ikun jaf x’hemm bżonn to relocate and to upgrade the present structure ...

  THE CHAIRMAN:  Dr. D’Amico inti qed tgħid li Birkirkara qatt ma kienet issemmiet meta tak l-iżbriga biex tagħmel ir-rapport.

  DR. SERGIO D’AMICO:  Jekk niftakar tajjeb, le.

  THE CHAIRMAN: U s-Sur Muscat qed jgħid li żgur li semma Birkirkara.

  IS-SUR RICHARD MUSCAT:  Jekk kien Marzu żgur li m’għedtlux Birkirkara għax kont għadni ma nafx li se nkunu qegħdin noperaw minn Birkirkara.  Birkirkara meta saret id-deċiżjoni, kien iktar tard fis-sena.

  THE CHAIRMAN:  Sur Muscat, niġbidlek l-attenzjoni li t-tliet statements kważi varjajthom it-tlieta, għax l-ewwel għedt li għedtlu, imbagħad għedt ...   Jien qed niġbidlek l-attenzjoni dwar l-istatements li għamilt.  Inti għadek kif ikkonfermajt li lil Dr. D’Amico għedtlu li se jkun hemm ir-relocation għal Birkirkara din qed jikkonfermaha wkoll ir-rapport ta’ l-awditur.  Issa Dr. D’Amico qed jgħid li din ma tajthielux - just for the record - biex ngħidu li ngħataw żewġ verżjonijiet kontradittorji fuq l-istess ħaġa.

  ONOR. AUSTIN GATT:  Mill-istima li għamilt hemmhekk tista’ tikkonkludi fuq kemm studios kont ibbażajtha?

  DR. SERGIO D’AMICO: Jekk tara mill-għamara u anke mill-ammont ta’ equipment, fuq żewġ studios hija bbażata, għax anke ...

  ONOR. AUSTIN GATT:  Jiġifieri indipendentement jekk hux Birkirkara, Tas-Sliema jew whatever, l-istima hija bbażata fuq żewġ studios.

  DR. SERGIO D’AMICO:  Jien naħseb li tista’ faċilment toħroġ jekk konniex nafu jekk hux Birkirkara jew le, minn meta ntgħażel il-post mill-MEPA.  Naħseb dak huwa l-iktar mod sempliċi.  Jekk issib li l-post intgħażel f’Ġunju, jew Lulju, jew  Awissu ta’ l-2002 u r-rapport, jekk m’iniex sejjer żball, sar approximately in March 2002, ovvja li ma kienx hemm ix-xamma tal-post fejn kellu jkun.

  ONOR. TONIO FENECH:  U meta nxtara Birkirkara?  Sur Gauci, inti kont fit-tendering, tista’ tgħidilna meta nxtara Birkirkara?  (Interruzzjonijiet)  

  THE CHAIRMAN:  Ħalli naraw is-Sur Gauci x’qed jgħid u jekk m’hemmx iktar mistoqsijiet nagħmlu progress.  

  IS-SUR SALV. GAUCI:  Qiegħed f’pożizzjoni li nikkwota r-rapport ta’ l-awditur li huwa bbażat fuq dokumenti estensivi li għandu l-awditur u jibda hekk:  

“In 2003 VOM moved from their premises in Birkirkara.”.  

Forsi l-awditur li għandu l-files kollha tal-VOM qiegħed f’pożizzjoni li jindika x-xahar.

  ONOR. AUSTIN GATT:  Li qed nippruvaw nidentifikaw bażikament huwa meta l-MEPA jew l-adjudicating board li kont fuqu int, identifika Birkirkara.

  IS-SUR SALV. GAUCI:  Le, dik m’iniex f’pożizzjoni li nagħmilha llum.

  THE CHAIRMAN:  Nirringrazzjaw lis-Sur Gauci li minkejja l-effort biex isolvi l-problema ma rnexxilux!  

Jekk m’hemmx iktar mistoqsijiet fuq dan il-punt, nistgħu ngħaddu għall-kwestjoni tat-terminal benefits.  

  ONOR. AUSTIN GATT:  Lil Dr. D’Amico għandna bżonnu fuq xi ħaġa oħra?  Biex fil-każ nirriliaxxawh.

  THE CHAIRMAN:  Ma jidhirx li hawn aktar bżonnu għalhekk nirringrazzjaw lil Dr. D’Amico u nirriliaxxawh.  Qabel titlaq, Dr. D’Amico, inti kont involut fil-fire-fighting equipment?

  DR. SERGIO D’AMICO:  Le, naf pero` naf li garaxx jiġi jiswa iktar minn Lm200.  S’hemmhekk nasal!

  THE CHAIRMAN:  Le, mela ma kontx involut fil-fire-fighting.  Nitlob lis-Sur Mifsud jersaq magħna fuq il-mejda ħalli nibdew nitkellmu fuq il-kwestjoni tat-terminal benefits.  

Sur Mifsud, tikkonferma li tħallsu t-terminal benefits lil part-time accountant?

  IS-SUR CHARLES MIFSUD (Director Corporate Services fil-Ministeru ta’ l-Affarijiet Barranin):  Iva, nikkonferma.

  THE CHAIRMAN:  Tikkonferma li ma kien hemm l-ebda collective agreement li kien jirregola l-ħaddiema tal-VOM?

  IS-SUR CHARLES MIFSUD:  Kien hemm individual agreements, collective agreement ma kienx hemm.  

  THE CHAIRMAN:  L-individual agreement ta’ dan l-accoutnant inti rajtu qabel ma għaddejt il-flus? 

  IS-SUR CHARLES MIFSUD:  Le.
  THE CHAIRMAN:  Kont taf li dan kien part-time?

  IS-SUR CHARLES MIFSUD:  Iva, konna nafu li kien part-time.

  THE CHAIRMAN:  Allura fir-responsabbilta` tiegħek ta’ director corporate services m’għaddielekx minn moħħok li tagħmel id-domanda ħalli dan, bħala part-time, tkun taf x’inhuma d-drittijiet tiegħu?  Il-contract of service tiegħu ma jistipulax li għandu jitħallas terminal benefit u ma jgħid xejn dwar dan.  Ma stajtx tistaqsi jekk dan kienx intitolat?  

  IS-SUR CHARLES MIFSUD:  Kif għedt l-aħħar darba, konna għamilna konsultazzjoni interna u ma kien hemm...

  THE CHAIRMAN:  Konsultazzjoni interna ma’ min?

  IS-SUR CHARLES MIFSUD:  Ma’ waħda mill-impjegati tagħna li nzertat avukata.

  THE CHAIRMAN:  U tatek il-parir hi?

  IS-SUR CHARLES MIFSUD:  Qed ngħid inzertat avukata, fis-sens li hija diplomatic officer.

  THE CHAIRMAN:  Imma r-rwol tagħha mhux li tagħti pariri lill-ministeru tal-foreign affairs dwar fejn ikun hemm dubju ta’ ħlasijiet.  Jiġifieri xogħolha mhux legal advisor tal-foreign affairs?

  IS-SUR CHARLES MIFSUD:  Xogħolha kien xogħol diplomatiku fl-uffiċċju tal-permanent secretary.

  THE CHAIRMAN:  Intom normalment meta jkollkom query legali fejn tmorru?  Għand l-avukat ġenerali jew inkella tistaqsu lil xi avukat intern?  

  IS-SUR CHARLES MIFSUD:  Avukat intern, x’jiġifieri?

  THE CHAIRMAN:  Jekk intom ikollkom kwestjoni ta’ natura legali, hi x’inhi, normalment x’tagħmlu? Tmorru għand l-avukat ġenerali biex titolbu kjarifika mingħandu, jew għandkom a legal advisor, kuntrattat mal-foreign affairs?

  IS-SUR CHARLES MIFSUD:  Le, legal advisor m’għandniex.

  THE CHAIRMAN:  Mela tmorru għand l-avukat ġenerali.

  IS-SUR CHARLES MIFSUD:  Normalment iva.

  THE CHAIRMAN:  F’dan il-każ mort għand l-avukat ġenerali biex jikkjarifikalek dan il-punt?

  IS-SUR CHARLES MIFSUD:  Ma niftakarx, le.

  THE CHAIRMAN:  Ma mortx.  Allura ma tikkonsidrax li l-ħlas mhux ġustifikat li kien sar, kien nuqqas min-naħa tiegħek?  It-tieni nett, ħadt xi passi biex dawk il-flus jiġu rkuprati?  

  IS-SUR CHARLES MIFSUD:  Jekk ħadtx passi biex dawk il-flus jiġu rkuprati għamlu highlighting tagħha issa u waqt l-interview l-awdituri.  Issa biex jiġu rkuprati rrid nara eżattament kif se nirkupraw, fis-sens jiġifieri rridu naraw u nivverifikaw meta jkollna l-files f’idejna biex inkunu nistgħu nagħmlu l-claim lill-persuna konċernata.  

  THE CHAIRMAN:  Imma jiġifieri qed taqbel inti issa mir-rapport ta’ l-awditur li rajt li dawn il-flus għandhom jiġu rikjamati.  

  IS-SUR CHARLES MIFSUD:  Iva, diġa` għedniha din.

  THE CHAIRMAN:  Taqbel li għandhom jiġu rikjamati.  Iktar mistoqsijiet? 

L-Onor. Brincat. 

  ONOR. LEO BRINCAT:  L-uniku punt li għandi jien huwa punt ta’ informazzjoni li kont qanqalt l-aħħar darba.  Jien bl-ebda mod ma rrid naffettwa negattivament lill-ħaddiema tal-VOM li spiċċaw minn hemmhekk, imma l-aħħar darba kont qajjimt punt tekniku sempliċement biex inkun naf jekk l-individual contracts tagħhom kenux ikopru terminal benefits.  On a point of technicality biss nixtieq inkun nafha jien.

  ONOR. AUSTIN GATT:  Pero` qed nifhem li l-Onor. Brincat jaqbel li l-ministry of foreign affairs għandhom jitolbu l-flus lura lil dan l-impjegat.

  ONOR. LEO BRINCAT:  Tpoġġilix kliem f’ħalqi.

  ONOR. AUSTIN GATT:  Qed nistaqsik.  Taqbel jew le?

  ONOR. LEO BRINCAT:  Hawnhekk qegħdin bħala kumitat biex niddeċiedu.

  ONOR. AUSTIN GATT:  Mela jiena se nagħmel talba li dan il-kumitat jirrikkmanda lill-foreign affairs biex jitolbu l-flus lura lil dan l-impjegat.

  THE CHAIRMAN:  La ma kenux dovuti jiena naqbel magħha din it-talba.  M’hemmx raġuni.

  ONOR. AUSTIN GATT:  Kulħadd jaqbel?

  ONOR. LEO BRINCAT:  Jien naqbel ukoll.

  THE CHAIRMAN:  Jaqbel kulħadd.  Jiġifieri f’dan ir-rigward, Sur Mifsud, inti qed tgħid li dak li qal l-awditur fir-rapport tiegħu huwa korrett mija fil-mija.

  IS-SUR CHARLES MIFSUD:  Naħseb, għax ikkwota l-liġi.  Issa jekk ikkwotahiex tajjeb jew le ma nafx, imma r-rakkmandazzjoni qiegħda li għandna nitolbuhom lura.

  THE CHAIRMAN:  Iva, imma inti, flimkien mas-Sur Naudi, kont għamilt l-ewwel rapport.  Dan il-punt ikkonsidrajtuh dakinhar?  

  IS-SUR CHARLES MIFSUD:  Tat-terminal benefits?  Le, għax dak iż-żmien ma kienx għadu għalaq l-istazzjon.

  THE CHAIRMAN:  Min kienet il-persuna li rrakkmandat lill-ministry of foreign affairs li għandu jitħallas tat-terminal benefits?  Għax inti rċevejt xi lista biex tħallas.

  IS-SUR CHARLES MIFSUD:  Iva, aħna konna tlabna lill-management tal-VOM biex jibagħtilna lista bid-dettalji ta’ meta bdew u spiċċaw ix-xogħol il-ħaddiema.

  THE CHAIRMAN:  Tiftakarha din il-lista?  Min kien iffirmaha?

  IS-SUR CHARLES MIFSUD:  Il-lista kienet ġiet iffirmata mill-managing sirector u l-accountant.

  THE CHAIRMAN:  Jiġifieri mis-Sur Muscat u l-accountant stess.   Grazzi.

Sur Muscat, inti kont ivverifikajt mal-contract of service ta’ dan l-individwu jekk kellux jitħallas terminal benefits qabel ma ffirmajt l-ittra ta’ rakkmandazzjoni?

  IS-SUR RICHARD MUSCAT:  Jiena personali ma vverifikajtx għaliex il-lista kkompilaha l-accountant li għandu r-records kollha u meta hu ssuġġerixxa jekk għandux jidħol jew le, qal li ħa parir minn x’imkien u li qal li kien entitled u poġġa ismu.  Il-fatt li l-lista tagħna kienet mgħoddija lill-foreign affairs, hemmhekk aħna la kellna ...

  THE CHAIRMAN:  Jiġifieri inti bħala konswetudni, inti responsabbli għall-immaniġġar u t-tmexxija tad-dipartiment.  Jiġifieri l-konswetudni tiegħek kienet li jiġi xi ħadd, jippreżentalek statement - inkluż fl-interess tiegħu stess - ma tivverifikahx, jgħidlek li għandu legal advice, ma tistaqsihiex din il-legal advice biex tara x’kienet tgħid u sempliċement taqbad u tiffirma?  You have responsibility, Sur Muscat.  Issa tista’ tkun qed tagħmel hekk għax ikollok fiduċja assoluta għax il-fiduċja ...

  IS-SUR RICHARD MUSCAT:  Mr Chairman, lanqas kelli responsabilita` dakinhar jien.

  THE CHAIRMAN:  Mela ta’ xiex kellek responsabbilta`?  Inti tgħid li m’għandek responsabbilta` ta’ xejn!  

  IS-SUR RICHARD MUSCAT:  Le, mhux ta’ xejn.  Ili nieħu responsabbiltajiet u kulħadd jitfa’ fuqi.

  THE CHAIRMAN:  Inti tfarfar ir-responsabbilta`.

  IS-SUR RICHARD MUSCAT:  Xi nfarfar!  Jien infarfar?  Mela għadek ma tafnix, taf.  Qiegħed tarani quddiemek u ma tafx min hu Richard Muscat.  Ifarfru fuqi,  mela nfarfar jien!

  THE CHAIRMAN:  Inti għadek kif għedt li ffirmajt ittra.  Jien qed nistaqsik, qabel ma ffirmajt dik l-ittra li ntbagħtet lill-ministry of foreign affairs - li lanqas ġiet iċċekkjata hemmhekk, imma apparti għax dak ġie konstatat - il-kontenut tagħha ...  Inti taf li jekk tiffirma xi ħaġa qed tassumi r-responsabbilta` u ma tistax tiffirma imbagħad tgħid li m’intix responsabbli! 

  IS-SUR RICHARD MUSCAT:  Veru.

  THE CHAIRMAN:  Naqblu.  Mela jiena staqsejtek jekk inti, dak li kien hemm iddikjarat f’din l-ittra - li naħseb li hija l-unika ħaġa li dwarha hawn qbil unanimu f’dan il-kumitat li l-flus għandhom jinġabru għax kien ovvjament żball amministrattiv sfaċċat - ħassejtx ir-responsabbilta` li qabel ma tiffirma tkun taf għalxiex qed tiffirma.

  IS-SUR RICHARD MUSCAT:  Mr Chairman, jiena dik il-lista veru li ffirmajtha, naf li bgħattha lill-head office u reġgħet ġiet lura, ċioe` kien hemm ċertu djalogu bejni u l-accountant u l-head office biex dik il-lista tkun verified u ċċekkjata minn kollox.  Issa jiena frankament ħadt il-parir ta’ l-accountant li qal li hu tkellem ukoll biex ħa pożizzjoni u jiena ħallejtha hemmhekk.  Jiġifieri m’iniex qed ngħid b’daqshekk jien li jekk sar żball ma nammettihx, imma fl-istess ħin m’huwiex l-iżball li ngħid għamiltha deliberatament, sfaċċatament u dan il-ħafna kliem li qed nisma’.

  THE CHAIRMAN:  Hawnhekk ħadd m’hu qed jgħid li l-affarijiet saru b’ċertu ...  imma rridu nikkonstataw ir-responsabbilta`.  Xorta waħda jibqa’ l-fatt li inti ma rajthiex din.  

Jekk m’hawnx aktar domandi dwar dan l-item nistgħu ngħaddu għall-fire-fighting equipment.   

  ONOR. AUSTIN GATT:  Mr Chairman, qed ninnota – naħseb nuqqas tagħna lkoll – li f’dan il-każ ma ġibniex lill-kuntrattur li għamel ix-xogħol tal-fire-fighting.

  THE CHAIRMAN:  Ejjew nibdew nagħmlu l-mistoqsijiet, imbagħad jekk ikun hemm bżonn u naqblu, ngħajtulu hawnhekk ħalli jikkonfermalna.

  ONOR. AUSTIN GATT:  Jien nifhem il-pożizzjoni ta’ dawn il-kuntratturi.  Dawn qed isibu ħafna akkużi fil-gazzetta kontra tagħhom u kulma għandhom ċans jirribattu huwa ftit hawnhekk.

  THE CHAIRMAN:  Jien m’għandi l-ebda oġġezzjoni li dan jinġieb hawnhekk u jekk hawn qbil naqbdu item ieħor, imbagħad tal-fire-fighting inkompluh f’seduta oħra.  Apparti l-fire-fighting, jien prattikament eżawrejt il-lista li għamilt dalgħodu.  Ma nafx jekk hemmx xi item ieħor li dan il-kumitat xtaq li jitkellem dwaru.  Inħalli f’idejkom.

  ONOR. AUSTIN GATT:  Jien naħseb li kulħadd jippreferi nagħlqu llejla.  Jekk fuq il-fire-fighting inżommu ftit lura, fis-sens li ma nippreġudikawx lil xi ħaddieħor li m’għandux x’jaqsam ma’ din l-inkjesta, forsi wieħed bi prudenza jista’ jagħlaq illejla.

  THE CHAIRMAN:  Mela ħa naslu għal forma ta’ kompromess.  Nistgħu nibdew nagħmlu l-mistoqsijiet – aħna ma rridu nitfgħu dell fuq ħadd – jekk imbagħad naraw li nqala’ l-bżonn li jkun hawn il-kuntrattur Alberta biex jiġi jagħti l-verżjoni tiegħu, naħseb ikun ġust ...  

Mela, il-kompromess dwar dan naħseb li ntlaħaq.  Domandi?  L-Onor. Brincat.

  ONOR. LEO BRINCAT:  Jien bażikament kelli tliet mistoqsijiet fuq il-fire-fighting u marbut miegħu anke s-security.  L-ewwelnett l-awditur qed jgħid li fil-fehma tiegħu l-ammont minfuq fuq il-fire-fighting and security kien eċċessiv u qed jgħid li “this view is upheld by the technical report commissioned by NAO”. 

Jiġifieri, jekk qed nifhem sew - jikkoreġini s-Sur Galea - din kienet il-fehma ta’ l-awditur jew tat-team tiegħu u anke tat-tekniku.  Intom ma qgħadtux biss fuq it-tekniku.  Qed nifhem sew jew le?  Qed nitkellem fuq paġna 12, paragrafu 1, l-ewwel u t-tieni sentenzi.  Item 8.3.4 NAO comments: “The sum spent on security and fire-fighting equipment is considered to be rather excessive.  This view is  upheld by the technical report commissioned by NAO”. Li xtaqt inkun naf huwa jekk kenitx biss il-fehma tat-technical report li sar min-naħa tagħkom, jew jekk kenitx anke l-fehma tagħkom bħala audit office infuskom.

  Is-sur john burlo:  Jekk aħna at the end of the day aċċettajna l-kummenti tat-technical advisor tagħna u poġġejnihom fuq ir-report, aċċettajnihom aħna wkoll.  

  THE CHAIRMAN:  Sur Burlo, nerġa’ nagħmillek appell biex tgħajjat ftit għax ħafna drabi ma tinftehimx u huwa mportanti li l-media tifhem eżatt xi tkun qed tgħid ħalli tirrapporta fedelment.

  ONOR. LEO BRINCAT:  It is only fair biex inkunu faithful ma’ kulħadd.  Jiena qed qed nifhem - għallinqas l-Ingliż li ntuża hawnhekk, imma nerġa’ ngħid ikkoreġuni għax intom għamiltu r-rapport u intom tafu x’ridtu tgħidu fir-rapport, allura jekk fhimt ħażin jien inkun żbaljat mhux intom – li l-fehma ta’ l-NAO, għax huwa taħt NAO comments, tgħid li l-ammont minfuq fuq security u fire-fighting kien rather excessive.  Jiġifieri sar statement kategoriku hemmhekk.  Imbagħad qed jingħad:  This view is upheld - mhux qed jgħid “also” upheld – by the technical report commissioned by NAO.  Jiġifieri intom qgħadtu fuq it-tekniku tagħkom jew wasaltu għal dan il-konklużjoni anke minn rajkom?  Bħala a point of information qed nistaqsiha din.

  Is-sur john burlo:  Qgħadna fuq  il-konklużjoni li wasal għaliha t-tekniku tagħna.  

  ONOR. AUSTIN GATT:  It-tekniku tagħkom min hu?

  Is-sur john burlo:  Is-Sur Borg.

  Is-sur Louis Borg:  Jien kont operations manager ukoll f’kumpanija tal-fire-fighting u għamilt training course fl-istess kumpannija u bdejt niċċekkja l-affarijiet.

  ONOR. AUSTIN GATT:  Operations manager ma’ min?

  Is-sur Louis Borg:  Ma’ Alberta.  

  ONOR. TONIO FENECH:  Ma ħassejtx li seta’ kien hemm xi konflitt ta’ interess li inti tagħmel evalwazzjoni fuq stimi u affarijiet li għamel xi ħadd li kont impjegat miegħu? 

  THE CHAIRMAN:  Kemm ilek li kont impjegat ma’ din il-kumpannija?

  Is-sur Louis Borg: Five years 

  ONOR. TONIO FENECH:  U tlaqt on good terms?
  Is-sur Louis Borg:   Bqajt hemmhekk sakemm aċċettaw li nitlaq, jiġifieri ma qbadtx u tlaqt.

  THE CHAIRMAN:  Irriżenjajt jiġifieri.  

  Is-sur Louis Borg:   Iva.

  ONOR. TONIO FENECH:    Jien staqsejtek jekk tlaqtx on good terms, kif tlaqt affarik.  

  Is-sur Louis Borg:  Iva, tlaqt on good terms ħafna u għadni nagħmel xogħol għalihom ukoll. 

  ONOR. AUSTIN GATT:  Xtaqt nistaqsik, Sur Burlo, jekk is-Sur John Mallia li ltqajt miegħu kumbinazzjoni fit-triq, qallekx li s-Sur Borg għandu dawn id-doti kollha.

  IS-SUR JOHN BURLO:  Staqsejnih hux kapaċi jevalwa dawn l-affarijiet u qalli lil iva.

  ONOR. AUSTIN GATT:  Kollox kumbinazzjoni dan jiġifieri!
  IS-SUR JOHN BURLO:  Mhux kumbinazzjoni xejn.  Meta konna qed nagħmlu t-technical side tagħna u għednilu li għandna din il-biċċa xogħol anke tal-fire-fighting equipment, qalilna li kapaċi jevalwaha.  

  ONOR. AUSTIN GATT:  Le, inti oriġinarjament, meta fl-aħħar ġejt biex tgħidli li prattikament ma ċempilt lil ħadd, għedt li mas-Sur John Mallia b’kumbinazzjoni ltqajt.

  IS-SUR JOHN BURLO:    Dik hija asserzjoni tiegħek.

  ONOR. AUSTIN GATT:  Mhux hekk għedtli?  Mela kif għedtli li ltqajt mas-Sur Mallia.

  THE CHAIRMAN:  Dak naħseb li huwa mmaterjali.

  ONOR. AUSTIN GATT:  Le, mhux immaterjali.  Mela l-għażla ta’ l-esperti hija immaterjali?

  THE CHAIRMAN:  Issa l-espert qed jagħti l-esperjenza tiegħu jew qed jikkonstataha hawnhekk u la qegħdin hawnhekk irridu nġibu rispett lil kulħadd, fil-kwalita` u l-professjoni tiegħu.  Nistgħu nistaqsu kemm irridu imma mhux nirredikolaw lil ħadd, għalkemm ma naħsibx li dak hu l-ħsieb.  L-espert qed jagħti x’inhuma l-kwalifiki tiegħu.  Issa jekk ma naċċettawhomx ngħidu li aħna ma naċċettawhomx, imma  hu għandu kull dritt li jagħti l-pożizzjoni.  Jekk imbagħad ikun hemm bżonn jinġieb il-kuntrattur jew espert ieħor min-naħa tal-kuntrattur jew min-naħa tas-Sur Muscat, jinġieb ukoll.

  ONOR. AUSTIN GATT:  Mr Chairman, naħseb għandi kull dritt in vista taċ-ċirkostanzi kollha, speċjalment ta’ kif żvolġiet min-naħa ta’ l-NAO l-għażla ta’ l-esperti, kif ġiet irrapportata hawnhekk, li niddubita ħafna li dawn l-affarijiet kollha saru b’kumbinazzjoni.  Għaliex?  Għaliex b’kumbinazzjoni wkoll issa l-espert tal-fire-fighting – m’iniex innaqqas mill-meriti tas-Sur Borg - kien ex impjegat tal-kuntrattur.  Kumbinazzjoni?  Għax issa se nibda niddubitahom dawn l-affarijiet għax hawn wisq kumbinazzjonijiet. Issa jien ma nafx x’għedt ħażin.

  THE CHAIRMAN:  Ħames snin ilu.

  ONOR. AUSTIN GATT:  Iva, imma kumbinazzjoni hekk kien, ma kienx impjegat ta’ xi ħaddieħor imma ta’ l-istess kuntrattur.  Issa jiena ma nafx x’għedt ħażin għax safejn naf jien ikkwotajtek preċiż, Sur Burlo.  Int għedt li kumbinazzjoni ltqajt mas-Sur John Mallia, ex impjegat ta’ l-NAO u staqsejtu għax kellek din il-problema.  Għedt xi ħaġa ħażina jien?  Hekk għedtli int!

  IS-SUR JOHN BURLO:  Lanqas xejn.

  ONOR. AUSTIN GATT:  Jiġifieri l-kumbinazzjonijiet qed ikomplu jiżdiedu u allura naħseb li huwa kumment li altru li ġustifikat f’dan il-każ.  

  ONOR. TONIO FENECH:  Tajjeb nikkonstataw li jekk qed ngħidu ħames snin ilu kont mal-kuntrattur, ifisser li meta ġrat l-istorja tal-VOM ma kontx daqshekk ‘il bogħod mill-kuntratt tiegħek mal-kuntrattur, forsi sentejn.

  THE CHAIRMAN:  Jiddependi meta qabbduh.

  IS-SUR LOUIS BORG:   Ma kontx naħdem magħhom dak iż-żmien.  
  THE CHAIRMAN:  U l-NAO fl-2005 qabbduk, jiġifieri kont diġa` ilek ħames snin li spiċċajt.

  Onor. tonio fenech:  Inti rrapportajt il-fatt lill-awditur ġenerali li int kont impjegat ta’ Alberta?  Jiġifieri meta ngaġġawk u qalulek, inti ħassejt id-dmir li tgħid lill-awditur ġenerali li inti kont impjegat ta’ Alberta?

  IS-SUR LOUIS BORG:   Ma niftakarx jekk għedtilhomx.

  Onor. tonio fenech:  Sur Galea, tiftakar inti jekk inġibditlekx l-attenzjoni?

  IS-SUR JOHN BURLO:  No, at that point in time no.

  Onor. tonio fenech:  Tħoss li kieku nġibdet l-attenzjoni, il-ġudizzju tiegħek dwar jekk għandekx tuża s-servizzi tiegħu jew le, kienu jinbidlu?

  IS-SUR JOHN BURLO:  Ma naħsibx li hi daqshekk importanti.  

  Onor. tonio fenech:  Għax hawnhekk hawn ħafna konnessjonijiet u dawn li qed iġibu d-dubji.  Fid-dokument, jekk individwu hux impjegat għax kien jaf lil “dan” jew lil “dan” ġabu, pero` fuq l-awditur ġenerali fl-operat tiegħu ma jġibux dubji.  Ma jimpurtax, imma  ridt nikkonstata dan il-fatt.

  THE CHAIRMAN:  Le, mhux li tikkonstatah.  Kieku f’Malta nibdew ngħidu li jekk xi ħadd ikun jaf lil xi ħadd, kieku ħadd ma jista’ joqgħod għal ħadd u nneħħu l-imħallfin kollha!
  ONOR. AUSTIN GATT:  Mr Chairman, ma naħsibx li dak hu l-punt li qed nagħmlu.  

  THE CHAIRMAN:  Għax ħames snin ilu kien impjegat ma’ Alberta tfisser li l-ġudizzju tiegħu a priori huwa jaded?

  ONOR. AUSTIN GATT:  Lanqas xejn, imma billi hawnhekk aħna nħobbu noqogħdu ‘l bogħod ħafna minn problemi ta’ konflitt ta’ interess - u kultant immorru oltre milli normalment għandek bżonn tagħmel - jiena nistenna li l-istess tip ta’ regoli, ħafna minnhom unwritten, jiġu eżerċitati wkoll minn min qed jinvestiga hawnhekk.  Kieku tgħidli li fil-fire-fighting systems Malta għandna ftit esperti, nifhimha - meta darba tlabna lill-awditur biex jagħmel quality audit fuq it-toroq qal li quality auditors diffiċli ħafna biex issib hawn Malta, u għandu raġun – imma hawn Malta m’għandniex xi nuqqas kbir fl-esperti tal-fire-fighting għax għandna skola ta’ fire-fighting u ngħallmu nies minn barra.  Jiġifieri kieku jiena l-awditur, il-ġudizzju tiegħi l-ewwel ħaġa jkun li la nuża lil tizju, la lil sempronju u lanqas lil Ġanni jew lil Peppi, imma mmur għand xi ħadd li professjonalment jgħallem il-fire-fighting.  

  IS-SUR LOUIS BORG:  L-iskola hija tagħhom stess.

  ONOR AUSTIN GATT:  Ta’ min?  Ta’ Alberta?  Mela ma tmurx għand dawk; tmur għand xi ħaddieħor.  Tmur għand min juża l-qorti.  Imma kollox kumbinazzjoni jaqgħu l-affarijiet!  Aħna dan li qed niddubitaw, la l-kompetenza tas-Sur Borg personali u lanqas l-affarijiet b’mod ġenerali.  Qed ikun hawn wisq kumbinazzjonijiet biex jibdew jitwemmnu.

  THE CHAIRMAN:  Jiġifieri m’aħniex qegħdin nikkwestonjaw la l-kompetenza ...

  ONOR. AUSTIN GATT:  M’għandix kompetenza fil-fire-fighting, jiġifieri  ma nista’ nagħti l-ebda ċertifikat.

  THE CHAIRMAN:  La l-kompetenza u lanqas l-integrita` għax jista’ jkun hemm ... 

  ONOR. AUSTIN GATT:  M’għandi ebda prova li s-Sur Borg mhux integru mija fil-mija assolutament.  Ngħidha b’wiċċi minn quddiem.  

  THE CHAIRMAN:  Nirringrazzjak.  Nistgħu nkomplu bil-mistoqsijiet.

  ONOR. LEO BRINCAT:  Fil-fatt iż-żewġ mistoqsijiet li għandi naħseb lanqas jidħol fihom is-Sur Borg direttament, bħala konsulent u aktar nixtieq nindirizzahom lejn is-Sur Richard Muscat.  
Sur Muscat, hawnhekk jingħad li -  għallinqas qed tiġi kkwotat mill-awditur u nixtieqek tikkonferma jekk ikkwotakx fedelment – “the managing director explained that the chosen supplier was the only one who could supply all requirements”.  Jiġifieri inti wasalt għall-konklużjoni li l-fire-detection system tixtriha mingħajr kwotazzjonijiet jew sejħa għat-tenders purament għaliex skond inti, s-supplier involut, hu l-uniku wieħed li seta’ jissuplixxi dawn il-ħteġijiet kollha.  
Jiena m’għandi l-ebda intenzjoni li nitfa’ xi dell fuq il-kumpannija nvoluta, għax naf li hija kumpannija stabilita ħafna fil-pajjiż u għandha reputazzjoni tajba, imma lest inti biex tkun daqshekk kategoriku?  U jekk inti kategoriku, kif wasalt għall-konklużjoni li hija l-unika kumpannija li setgħet taqdi l-ħteġijiet ta’ l-istazzjon tiegħek?

  IS-SUR RICHARD MUSCAT:  Mr Chairman, il-mistoqsija fiha ħafna sens, ħlief biċċa żgħira nieqsa fundamentali.  Il-kwestjoni tal-fire-fighting m’hijiex iżolata waħedha imma hija magħquda ma’ security system.  Minflok ma jien mort fuq żewġ suppliers, wieħed hemm u l-ieħor hawn – li probabbilment kienet tiġini iktar għolja - jiena ppreferejt nagħmel package ma’ l-unika kumpannija li tagħtini an A to Z product.  U l-fire-fighting u s-security flimkien deherli li l-kumpannija li tista’ tkun l-iktar affidabbli għal dan ix-xogħol hija Alberta.  U avviċinajt lil Alberta.  

  ONOR. LEO BRINCAT:  Jien qed nifhem il-punt li qed tagħmel inti, imma kumpanniji li jikkumbinaw l-aspett ta’ fire-fighting u s-sigurta` Alberta biss huma kapaċi jagħmluha?

  IS-SUR RICHARD MUSCAT:  Skond kif jiena mgħarraf, l-unika kumpannija li tagħtik from A to Z product hija Alberta.  

  ONOR. LEO BRINCAT:  Jiena ma nifhimx l-istess bħall-Ministru Gatt fil-fire-fighting, u żgur li m’iniex se nagħti opinjoni ... 

  IS-SUR RICHARD MUSCAT:  Almenu hekk kienet l-istorja tliet snin ilu.  
  ONOR. LEO BRINCAT:  Ma nafx jekk inkunx prudenti, la ma kenitx parti mill-brief tiegħu, li nistaqsi opinjoni lis-Sur Borg.

  IS-SUR louis BORG:  Naqbel miegħu mija fil-mija.  Dak iż-żmien kien fil-bidu li bdejna nagħmlu upgrading bħala Malta globali fuq fire-fighting and security u huma kienu waħda mill-kumpanniji ..

  ONOR. LEO BRINCAT:  Ħalli niġi għall-aħħar osservazzjoni tiegħi fuq dan ir-rapport.  Hawnhekk - dejjem ovvjament qed nikkwota r-rapport ta’ l-awditur - qed jingħad li kien hemm diskrepanza bejn iż-żewġ quotes tas-supplier għal dak li huwa equipment.  Fir-rapport  qed jingħad li s-supplier ikkwota fit-12 ta’ Lulju 2002 għall-prezz ta’ Lm13,550 for security and fire-fighting equipment, jiġifieri mhux fire-fighting biss imbagħad żied is-security.  Imbagħad “a second revised quote dated 30th August 2002” - jiġifieri xahar u nofs wara biss – “was sent by the same supplier, amounting to Lm39,290 but included additional items”.  

Jiġifieri hawnhekk qed ngħidu li minħabba l-additional items li żied is-supplier, il-prezz mhux żdied bi ftit, imma żdied bi tliet darbiet, minn aktar minn Lm13,000 għal aktar minn Lm39,000.  Jien xtaqt lis-Sur Muscat jelabora dwar x’wassal biex żied additional items li kienu daqshekk sostanzjali li wasslu biex il-prezz jittriplika.  Xtaqtu wkoll jgħidilna għaliex “some of the prices quoted in the first quotation were higher in the second quotation”.
  IS-SUR RICHARD MUSCAT:  Għall-istess item?

  ONOR. LEO BRINCAT:  Għandek kopja tar-rapport quddiemek?  

  IS-SUR RICHARD MUSCAT:  Le, m’għandix.

  ONOR. LEO BRINCAT:  Tistgħu tgħaddulu kopja jekk ma jimpurtax?  Qed nitkellem fuq il-paragrafu ta’ qabel ta’ l-aħħar li hemm f’paġna 10.  Hemmhekk hemm żewġ konklużjonijiet bażikament, Sur Muscat, illi l-prezz ittriplika ...

  IS-SUR RICHARD MUSCAT:  Hawnhekk qed nara li d-data hija 12th July 2002.  Ma nafx kemm hi data tajba għax dakinhar bilkemm konna għadna identifikajna Birkirkara.  

  ONOR. LEO BRINCAT:  Jien li hawn hawnhekk u m’għandix informazzjoni addizzjonali fuq dan il-każ.  Jista’ l-awditur jikkonferma fuq din?

  IS-SUR RICHARD MUSCAT:  Jien mill-memorja qed nitkellem imma f’July 2002 konna għadna bilkemm identifikajna l-post u żgur li ma kienx il-mument li nippjanaw ...

  ONOR. LEO BRINCAT:  Hawnhekk, Sur Muscat, għandi quotation indirizzata lilek, iffirmata mis-Sur Frank Sapienza, marketing executive – professjonalment naf min hu - u d-data hija 12th July 2002.

  IS-SUR RICHARD MUSCAT:  Mela evidentement konna fil-bidu nett ta’ l-operazzjoni tal-post il-ġdid u reġa’ kien hemm revision.

  ONOR. AUSTIN GATT:  Table 3.1 fil-paġna ta’ wara tagħti kif iċċaqalqu l-quotes.  

  ONOR. LEO BRINCAT:  Iva, hemm il-first u s-second quote.  Imma inti x’wasslek biex iżżid dawn l-ammonti kollha addizzjonali f’medda ta’ xahar u nofs?  Imbagħad hemm it-tieni domanda li għamiltlek, jiġifieri għaliex ċerti prezzijiet ikkwotati fl-ewwel quotation kienu effettivament ogħla fis-second quotation. Jien qed nifhem li dawn huma prezzijiet ta’ l-istess items.  

  IS-SUR RICHARD MUSCAT:  Le, bilfors li le.

  ONOR. AUSTIN GATT:  Fil-fatt jekk tara l-istilel ...

  ONOR. LEO BRINCAT:  Iva, il-VESDA system, per eżempju.  

  ONOR. AUSTIN GATT:  Qabel kellek waħda mbagħad kellek iktar.  Dan qed jgħidlek.

  ONOR. LEO BRINCAT:  Imma xorta Lm2,400 as compared ma’ Lm1,550.  

  IS-SUR RICHARD MUSCAT:  Imma qed nara li s-CCTV, il-hall porter, il-compartamentation u l-fire door  fit-tieni quote daħlu u fl-ewwel quote ma kenux hemm.

  ONOR. LEO BRINCAT:  Ippermettili, Sur Muscat, ħalli nieħu spunt minn dak li qal il-Ministru Gatt u nirriferi għal item wieħed biss għalissa.

  IS-SUR RICHARD MUSCAT:  Liema?

  ONOR. LEO BRINCAT:   Il-VESDA system - li ma nafx xi tfisser jien - bħala first quote hemm Lm1,550.  Din kienet one Vesda system.  Meta għamiltu a second quote, għar-raġunijiet tagħkom, intom tlabtu li kellkom bżonn two VESDA systems.  M’iniex se nidħol fil-mertu at this stage, għax nerġa ngħid li m’iniex bniedem tekniku, imma s-second quote ma kenitx Lm1,550 times two jiġifieri Lm3,100 imma kienet Lm4,800.  Jiġifieri meta kellkom din is-second quote ma ħassejtux il-ħtieġa li tikkwerjawha?

  IS-SUR RICHARD MUSCAT:  Ma niftakarx l-osservazzjoni x’kienet.

  ONOR. LEO BRINCAT:  Imma allura naħseb li l-osservazzjoni ta’ l-awditur, mhux għax irrid inżomm ma’ l-awditur, hija valida.

  IS-SUR RICHARD MUSCAT:  Hija ħaġa pjuttost teknika u ...  

  ONOR. LEO BRINCAT:  Le, mhux teknika.  Lanqas xejn m’hi teknika ippermettili. Nerġa’ ngħidlek kienet tkun teknika kieku kont ngħidlek tgħidli fid-dettall x’inhi l-VESDA system għax għalija Ċiniż - u jista’ jkun għalik Ċiniż ukoll -  bir-rispett kollu.  Li qed ngħid biss huwa li għandna item hemmhekk speċifika, li għamel riferenza għaliha anke l-Ministru Gatt, li meta intom ħassejtu l-ħtieġa li tordnaw item waħda biss, kienet tiswa Lm1,550 u meta mbagħad iddeċidejtu li tordnaw tnejn mill-istess sistema – m’iniex qed ngħidlek sistema differenti – two units instead of one, minflok Lm3,100 li jkunu Lm1,550 times two, il-quote kienet Lm4,800.  Inti, jew l-accountant tiegħek, jew l-istaff tiegħek ma ħassejtux il-ħtieġa li tikkwerjaw dan l-ammont?

  IS-SUR RICHARD MUSCAT:  Frankament m’iniex f’qagħda li nirrispondiha jekk ma nirrifreskax ftit il-memorja.  At face value ovvjament jidher li għandek raġun, pero` xi risposta teżisti.  

  ONOR. AUSTIN GATT:  Jista’ jgħidilna s-Sur Borg x’inhi VESDA system?

  IS-SUR Louis BORG:  VESDA system hija fejn ikollok pipe f’compartment fejn trid tagħmel id-detection, din tieħu sample ta’ l-arja, tiġbed l-arja u awtomatikament jekk ikun hemm forma ta’ duħħan, taqbdu u tagħti l-alarm. (Interruzzjonijiet)

  ONOR. LEO BRINCAT:  Sur Muscat, meta inti wasalt biex mort minn talba għal first quote għas-second quote, kellek xi opinjoni teknika ta’ xi ħadd?  Sarlek xi suġġeriment ta’ xi ħadd?  Għax jidhru li żdiedu diversi items ġodda.  Qed nagħmel din il-mistoqsija mhux għax jien nifhem fis-suġġett, imma għaliex fir-rapport ta’ l-awditur jidher li anke fl-opinjoni tat-tekniku, l-equipment li nkiseb kien eċċessiv għaliex qed jingħad li l-fire risk at a radio station huwa pjuttost minimu u hemm kumment anke tat-technical advisor li jekk ikollok a normal fire alarm system ma’ proċeduri in place, m’għandekx bżonn dawk is-safeguards kollha addizzjonali li fil-fehma tiegħu huma eċċessivi.  

  IS-SUR RICHARD MUSCAT:  Onor. Brincat, is-suġġett kollu ta’ din is-sistema jien iddiskutejtu mas-Sur Sapienza.

  ONOR. LEO BRINCAT:  Jiġifieri s-Sur Sapienza stess kien li rrikmandalek li l-ewwel lista ma kenitx se tkoprilek il-ħteġijiet kollha tiegħek u qallek li kellek bżonn dawn l-items addizzjonali?

  IS-SUR RICHARD MUSCAT:  Jista’ jkun, probabbli.  

  ONOR. LEO BRINCAT:  Importanti, jien ma rrid nitfa’ l-ebda dell fuq is-Sur Sapienza. 

  IS-SUR RICHARD MUSCAT:  Probabbilment inkun erġajt ġibtu fuq il-post u ġewna aktar ideat li nistgħu naħdmu fuqhom.

  ONOR. LEO BRINCAT:  Jiena nerġa’ ngħid, kieku l-ammont kien ivarja b’Lm2,000 ‘l hemm u ‘l hawn ma kontx ...

  IS-SUR RICHARD MUSCAT:  Per eżempju, il-fire doors daħlu għaliex imbagħad jiena kont għedtlu fuq il-kwestjoni ta’ l-istudios u ta’ l-archives.  Il-bibien ma kenux sempliċement flush doors, ridt nagħmel bibien li forsi anke hu stess ikun indikali l-parir tiegħu.

  THE CHAIRMAN:  Il-kwantita` tal-bibien baqgħet l-istess mill-ewwel quote għall-aħħar?

  IS-SUR RICHARD MUSCAT:  Pero` l-bibien għandhom kwalitajiet differenti, per eżempju min għandu fire doors jirreżistu nofs siegħa u min għandu fire doors jirreżistu siegħa.  Dawk kollha prezzijiet differenti u daħlu wara dawk imbagħad.  L-istess is-security door.  Biex tidħol f’kull floor, fiż-żewġ floors kellu sistema ta’ bieb li kienu jsejħulu s-security door li dan malli jkun hemm intruder jew ...

  THE CHAIRMAN: Iva, imma għaliex fl-aħħar il-final bill tas-security doors waħedhom qed narah Lm10,000?  Għandek fire doors and acoustic windows Lm18,500 u security doors imbagħad final bill Lm10,000 meta oriġinarjament kien Lm990.  Hemm ħafna bibien mid-dehra!

  IS-SUR RICHARD MUSCAT:  Bilfors jekk hemm 26 kamra!
  THE CHAIRMAN:  Imma kif fl-ewwel quotes ma jirriflettux dan?  

  IS-SUR RICHARD MUSCAT:  Għax konna għadna fil-fażi li qegħdin nameljoraw, Mr Chairman.  Jien naħseb li din hija ħaġa li għandi bżonn nirrifreska ftit iktar il-memorja fuqha.  Pero` kien hemm xi servizz li huwa l-access control contact system li kienet installata pero` mhux finalizzata li kienet tiswa Lm10,064, imma dik ma ġietx imħallsa u qatgħuha mill-kont.  

  THE CHAIRMAN:  L-Onor. Dalli.

  ONOR. HELENA DALLI:  Fuq din ta’ l-access control ridt nistaqsik.  Kienet deċiżjoni tiegħek li ssir sistema sħiħa rather milli fejn kien hemm bżonn, jiġifieri fiż-żewġ front doors u fl-arkivji?  Kieku sar hekk – u l-espert hekk qed jissuġġerixxi li kellu jsir - kien jiġi inqas minn nofs il-prezz.

  IS-SUR RICHARD MUSCAT:  Onorevoli, din m’hijiex kwestjoni ta’ deċiżjoni tiegħi u mhux tiegħi.  Dan konna qed nagħmlu operazzjoni ġdida u llum is-sistemi, anke jekk tmur f’hotel kulħadd bil-card u aħna għedna li b’sistema ġdida kompluta u ikkonsidrajt serjament - anzi qbilt imbagħad - li anke l-bibien nagħtuhom dak it-tip ta’ lock.

  ONOR. HELENA DALLI:  Pero` minkejja li b’din is-sistema intnefqu aktar mid-doppju minn dak li idealment kellu jintnefaq, xorta ma kienx hemm security għax hawnhekk għandna aħna li anyone seta’ jidħol fil-premises.

  IS-SUR RICHARD MUSCAT:  Le.
  ONOR. HELENA DALLI:  Dan x’qed jgħid ir-rapport ta’ l-awditur.  Jiġifieri infaqt id-doppju u xorta ma kienx hemm sigurta` li tista’ sserraħ moħħok li ma jidħol ħadd.
  IS-SUR RICHARD MUSCAT:  Bir-rispett kollu lejn min kiteb hekk, m’hu veru xejn.  Kien hemm diffikulta`; dawn kienu żewġ floors u għandhom taraġ u għandhom il-lift, pero` biex tidħol f’kull floor kien hemm dawn is-security doors li trid proprju tiftaħ lilhom biex tidħol.

  ONOR. HELENA DALLI:  Mela nistaqsi lill-awditur.

  THE CHAIRMAN:  Jimporta nikkjarifika punt?  Kemm-il security door kien hemm minn floor għall-ieħor?

  IS-SUR RICHARD MUSCAT:  Wieħed f’kull floor.
  THE CHAIRMAN:  Jiġifieri żewġ security doors ġew jiswew Lm10,000?

  IS-SUR RICHARD MUSCAT:  Le.  (Interruzzjonijiet)

  THE CHAIRMAN:  Jien staqsejtu kemm kien hemm security doors u qalli tnejn.
  ONOR. AUSTIN GATT:  Pero` minbarra ż-żewġ security doors ta’ bejn il-floors kien hemm security doors oħra fil-building?

  IS-SUR RICHARD MUSCAT:  Le, fil-building ma kienx hemm security doors oħra.

  THE CHAIRMAN:  Jiġifieri żewġ security doors fil-bini totali li huma stmati Lm10,000.

  IS-SUR RICHARD MUSCAT:  Le, mhux Lm10,000.

  THE CHAIRMAN:  Iva, hekk hawn f’paġna 11.

  IS-SUR RICHARD MUSCAT:  L-Lm10,064 huwa l-kont ta’ l-access control contact system unit and installation li hija xi ħaġa differenti.  Jien naħseb at this stage, anke biex inkunu fair ma’ kulħadd, magħkom u miegħi, naħseb aħjar ikollna preżenti, kif ġie diġa` suġġerit, il-persuna li proprju ħadmet dan ix-xogħol.

  ONOR. HELENA DALLI:  Naħseb li l-awditur jista’ jispjegalna ftit fuq dawn ta’ l-Lm4,000 u l-Lm10,000.

  THE CHAIRMAN:  Se jkolli nissospendi għal ftit ħin peress li ssejjaħ vot fil-Kamra.  Il-Kumitat ikompli wara.  

Peress li ntalab vot fil-Kamra l-Kumitat ġie sospiż fid-9:16p.m. u rriżuma nofs siegħa wara.

  THE CHAIRMAN:  Inkomplu bid-diskussjoni.  Konna qegħdin nitkellmu dwar fire-fighting equipment.  Aktar kummenti? L-Onor. Dalli.

  ONOR. HELENA DALLI:  Mr Chairman, qabel waqafna, l-awditur kien se jagħti l-verżjoni tiegħu għaliex kellhom isiru żewġ bibien u mhux sistema sħiħa.  

  IS-SUR LOUIS BORG:   L-access control hija meta jkun hemm reader ħdejn il-bieb, speċi ta’ magnet, tmissha mat-tag u tiftaħ il-bieb.  Din hija bħal swipe.  Din kienet f’ħafna postijiet u ma kenitx qed taħdem għax kien hemm wires għadhom ħerġin minnha.  Din normalment issir f’server room - biex tikkontrolla n-nies li jidħlu ħdejn il-computer - arkivji u main entrances biex tikkontrolla d-dħul u l-ħruġ tan-nies.  

  ONOR. AUSTIN GATT:  It’s a totally subjective comment għax il-management jiddeċiedi kemm jiġu stallati u fejn.
  IS-SUR LOUIS BORG:   Kien hemm 14 points installati.

  ONOR. AUSTIN GATT:  Imma l-management jiddeċiedi fejn irid security.

  THE CHAIRMAN:  Din is-sistema ta’ access control hija in-norma li tiġi stallata f’radio stations?   Veru li hija deċiżjoni suġġettiva, imma jekk hija n-norma li jkun hemm din?

  IS-SUR LOUIS BORG:  Li jkun hemm kontroll f’bibien minnhom iva, imma mhux in-norma li jkunu f’ħafna bibien.

  ONOR. HELENA DALLI:  Kif tispjega mbagħad li minkejja din is-sistema kollha ma kienx hemm locks fuq il-bieb ta’ barra?

  IS-SUR RICHARD MUSCAT:  Jiena nsostni li locks kien hemm u s-sistema kienet taħdem.  Li kien għad jonqos pero` kien -  u dan ġara minħabba kif ġraw l-affarijiet -  li jkun hemm is-software istallat fil-computer biex is-sistema tiġi awtomatizzata.  Fil-fatt kellna computer – hardware – ippreparat għalhekk biss,  biex jilqa’ dan is-software u kien ikollok record kontinwu tan-nies x’ħin daħlu fl-uffiċċju, x’ħin fetħu l-bibien fl-istudios jew fl-uffiċċji, ċioe` kien ikollok record ta’ kollox.  Dik kienet tkun is-sistema ideali.  

Issa l-mistoqsija li għamilt, Mr Chairman, iva fl-istazzjonijiet tar-radio, security u fire systems jeżistu.  Fil-każ tagħna ridna nagħtu iktar attenzjoni milli konna fil-Furjana għax fil-Furjana konna in parti moqdijin tajjeb mill-watch li kellhom il-MEPA stess u, barra minn hekk, is-sistema interna ta’ l-uffiċċji fil-Furjana il-locks, il-bibien u l-cupboards kienu kważi lanqas jinqaflu u għalhekk bdejna nagħmlu din it-tip ta’ revamp.  Ġo Birkirkara, kienu żewġ floors maqsumin tnejn u tnejn, ċioe` l-floors kellhom qishom żewġ wings kull waħda.  U ridna nagħmlu sistema adattata għall-post u din għamiltha ...

  THE CHAIRMAN:  L-unika mistoqsija li għamiltlek - u r-risposta hija iva jew le -  hija hekk hijiex in-norma li r-radio stations ikollhom din it-tip ta’ security addizzjonali?  

  IS-SUR RICHARD MUSCAT:  Iva, ikollhom ukoll.

  ONOR. AUSTIN GATT:  Jekk forsi nista’ nagħmel statement biex naqblu fuqu.  Jidher li l-kummenti prinċipali tar-rapport ta’ l-NAO huwa apprezzament jekk dawn is-sistemi kollha kienx lokhom eċċ.  Jien naħseb li jekk naqblu li dan huwa assessment essenzjalment suġġettiv – naturalment nistgħu ma naqblux fuqu -  allura nistgħu nagħlqu l-kwestjoni u ejja ħa mmorru.  

  THE CHAIRMAN:  Le, definittivament.  Għandna żewġ opinjonijiet li dak huwa eċċessiv, ma kienx ġustifikat u għaliex allura ġie ordnat dejjem bħala użu aħjar u value for money tal-fondi pubbliċi.  

Issa donnu li eżawrejna dak kollu li ried jagħmel dan il-kumitat, pero` kien hemm żewġ talbiet, waħda biex jinstemgħu t-tapes u oħra biex jinġiebu xi dokumenti.  Jekk dawn ir-rikjesti jiġu rtirati nistgħu nipproċedu biex nikkonkludu.  Jekk le, ovvjament inkunu rridu nagħmlu seduta oħra biex jinġiebu u jinstemgħu.

  ONOR. AUSTIN GATT:  Kien hemm rikjesta oħra li nagħlqu billi nagħtu permess lis-Sur Muscat jagħmel statement qasir. 

  THE CHAIRMAN:  Dik nagħmluha.

  ONOR. AUSTIN GATT:  Jiena biex naġevola l-ħajja ta’ kulħadd, l-audio tape ta’ Dr. D’Amico, jekk jintbagħat lili permezz ta’ e-mail jew dvd għalija biżżejjed.  M’għandix problema, nisimgħu jien u jekk ikolli bżonn nirrapporta xi ħaġa lill-kumitat, nirrapportaha.  
Rigward il-karti, jiena m’iniex qed ngħidilhom biex jagħmluhomli available għada.  Jistgħu jagħtuni kopja, tagħmlu kopja ta’ kollox u jibagħtu kopja lill-iSpeaker kumdita` tagħhom, imbagħad narahom jiena bil-kwiet.  Jiġifieri m’hemmx għalfejn jerġa’ jiltaqa’ l-kumitat għal dawn iż-żewġ affarijiet.

  THE CHAIRMAN:  Qabel ma nasal għall-konklużjoni tas-Sedja li naturalment wasalt għalihom wara dawn il-laqgħat, nitlob lis-Sur Muscat biex jekk jixtieq jagħmel xi statement - nitolbu li jkun statement qasir and to the point ħalli nipprovaw nikkonkludu – jagħmlu.

  IS-SUR RICHARD MUSCAT:  L-ewwelnett Mr Chairman u Onor. Membri, nixtieq nesprimi l-apprezzament tiegħi li ngħatajt l-opportunita` li nidher quddiem dan il-kumitat biex inwieġeb għall-mistoqsijiet u fejn hemm bżonn nikkjarifika.  Nixtieq ninnota b’dispjaċir li r-rapport wera li kien fih flaws and misjudgements li jiena ħassejtni urtat bihom għaliex m’għandhomx il-prova tal-fatti.  Nixtieq ngħid ukoll minkejja li kien hawn dawn il-forma ta’ allegazzjonijiet li mlew il-kontenut tar-rapport, ma kien hemm l-ebda prova li pero` ma ħallietx dubju li sabu jew issuspettaw f’xi imġiba diżonesta fit-tħaddim tal-finanzi ta’ l-istazzjon, la fil-konfront tiegħi bħala managing director u lanqas fil-konfront ta’ nies li ġew imsemmijin fl-istess rapport.  

Nixtieq fl-aħħar nett ngħid li jiena dejjem irrispettajt il-liġijiet tal-pajjiż kull fejn ħdimt u rrispettajt ukoll ir-regoli u l-prassi li sibt titħaddem anke fl-istazzjon.  Dan wettaqtu fir-rispett lejn is-superjuri diretti tiegħi u fil-parametri legali u dawk finanzjarji ta’ l-istazzjon.  Inħoss li għandi nżid ngħid li wettaqt dmirijieti b’sens ta’ lealta` u onesta` meta għamilt ħilti kollha biex immexxi ‘l quddiem l-istazzjon.  

Nixtieq nagħlaq billi nirringrazzja lil dawk kollha li ħadmu miegħi tul dawk is-snin fejn urew motivazzjoni, entużjażmu u professjonalita` fis-servizz tagħhom u nesprimi wkoll sentiment ta’ solidarjeta` ma’ dawk li ħadmu u ħassewhom imweġġgħin mingħajr raġuni serja.  Grazzi.

  THE CHAIRMAN:  Nirringrazzjak, Sur Muscat, pero` ovvjament is-Sedja tixtieq tagħmel xi deliberazzjoni tagħha wara li segwiet dawn is-seba' laqgħat kollha.  Fil-fatt jiena se nagħmel dan l-aħħar kumment finali min-naħa tas-Sedja li ovvjament irid jiġi għad-deċiżjoni tal-membri kollha imma nħoss li s-Sedja trid tagħmlu.

Deliberazzjoni tas-Sedja

Wara s-7 laqgħat ta' dan il-Kumitat dwar ir-Rapport ta' l-Awditur fuq il-ġestjoni tal-VOM matul is-snin 2000 – 2003, jirriżulta fl-opinjoni tiegħi dan li ġej - qed nissottolinea l-opinjoni tiegħi:

1. Il-fondi pubbliċi allokati perjodikament u regolarment mill-Ministeru tal-Affarijiet Pubbliċi bl-approvazzjoni tas-Segretarju Permanenti tal-Ministeru ta' dak iż-żmien, ma kienux fl-opinjoni tas-Sedja jitħaddmu b'mod għaqli li jassiguraw "good governance u accountability", kriterji li kulħadd jaqbel li għandhom ikunu esegwiti dejjem minn min ikun responsabbli għal fondi pubbliċi.

2. Lil hinn mill-argument legali jekk il-VOM kienx marbut li jsegwi l-proċeduri tal-Gvern Ċivili fit-tħaddim u nfieq tal-flus;  ħareġ ċar mill-evidenza tal-Ambaxxatur Zarb u s-Sur Manni Spiteri, li għalkemm ma kienx hemm struzzjonijiet formali mogħtija lill-General Manager u lill-Uffiċjal Eżekuttiv tal-VOM, li f'Kumitati fi ħdan il-Ministeru fejn anke s-Sur Muscat kien preżenti, is-sentiment u qbil informali kien, li ċerti proċeduri stabbiliti li jassiguraw ġestjoni finanzjarja marbuta ma' kriterji aċċettabbli kemm-il darba ġie espress u maqbul.

3. Hija l-opinjoni tas-Sedja li f'dak kollu li ħareġ mir-Rapport ta’ l-Awditur, hu kkonfermat li jeżisti każ ta' nuqqas serju ta' "good governance u nuqqas ta' accountability", kemm minn uffiċjali tal-Gvern responsabbli u kif ukoll mis-Sur Muscat li kien uffiċjal responsabbli għat-tmexxija tal-VOM.


Dan jirriżulta mill-fatt li tħallsu terminal benefits mill-Ministeru, fuq l-approvazzjoni tas-Sur Charles Mifsud, mingħajr ma saret l-ebda riċerka minima presupposta f'każi simili, jekk dawn il-ħlasijiet humiex ġustifikati, kif ukoll mill-fatt li l-ħlasijiet mis-Segretarju Permanenti tal-Ministeru tal-Affarijiet Barrranin, is-Sur Naudi, kienu jsiru regolarment mingħajr ma kienet issir l-ebda mistoqsija dwar kif kienu se jintnefqu dawn il-flus, biex ta' l-inqas ikun assigurat "value for money" anke minimament bħala tmexxija pubblika u amministrattiva.  Inħoss li hemm qbil li delega ta' xogħol ma timplikax delega ta' responsabbiltajiet.  Oltre, l-evidenza tas-Sur Muscat, ma tikkonvinċix li huwa mexxa b'mod li tassigura "good governance, value for money u accountability", anzi, fl-opinjoni tas-Sedja, jirriżulta li kien hemm ħela ta' fondi pubbliċi, dan meta kull persuna fdata bi flus pubbliċi għandha l-oneru li tamministra b'mod li tkun u tidher li hija responsabbli. 

4.
Barra minn hekk ħarġu stanzi fejn l-indaġni tal-Awditur ma kienux neċessarjament profondi biżżejjed li telimina kull dubju dwar l-interpretazzjoni ta' fatti u dan qed ngħidu mingħajr l-ebda sens ta' ċensura jew kundanna lill-Awditur Ġenerali, illi s-Sedja għandha rispett kbir lejh.

Għalhekk fiċ-ċirkostanzi, is-Sedja tħoss li fid-dawl ta' dawn ir-realtajiet u fatti li rriżultaw u fl-interess kemm tat-tmexxija tajba, cioe` good governance li dan il-Kumitat jixtieq u jimmira li għandha tintlaħaq f'kull ċirkostanza, kif ukoll biex tkun definittivament determinata r-responsabbilta` ta' kull persuna nvoluta, nissuġġerixxi li għandha ssir inkjesta maġisterjali fuq it-tmexxija tal-VOM fil-perijodu taħt skrutinju biex b'hekk ikun determinat definittivament ir-responsabbilta` ta' kull persuna nvoluta u b'hekk il-Gvern ikun f'qagħda li jieħu d-deċiżjonijiet neċessarji.

Din ir-rakkmandazzjoni qed nintavolha bħala Mozzjoni biex jivvota fuqha l-Kumitat għall-Kontijiet Pubbliċi.

Dan id-dokument se jkun wieħed mis-sottomissjonijiet magħmula.  Dawn kienu l-kummenti konklussivi min-naħa tas-Sedja dwar il-proċess kollu ta' dan il-kumitat.  

Hemm kummenti min-naħa tal-membri?  Il-Ministru Gatt.

  ONOR. AUSTIN GATT:  Jiena ma ġejtx ovvjament preparat bħas-Sedja bi statement miktub lest għax ma kontx naf li se nagħlqu llum u allura ngħid lill-press li mhux se jkolli l-faċilita` li nagħtihom statement preparat, għaliex ovvjament ma kellix avviż li se nagħmlu statement preparat.  Safejn naf jien din hija l-ewwel darba li għamilna dawn it-tip ta' statements u mozzjonijiet fl-aħħar.  Din hija l-ewwel darba li unilateralment - u niġbed l-attenzjoni għax din għandha konsegwenzi gravi - f'dan il-kumitat ġiet ippreżentata mozzjoni unilateralment u se tiġi vvotata unilateralment, biex nagħti avviż ai naviganti.  Qed niksru tradizzjoni maqbula mill-ewwel chairman ta' dan il-kumitat, l-ex deputat Lino Spiteri li ppresjeda l-ewwel kumitat li qatt sar hawnhekk, fejn kien hawn intesa bejn dawn iż-żewġ naħat li noqogħdu attenti li kemm jista' jkun nimxu b'unanimita` u jekk se nkunu qed nippreżentaw mozzjonijiet formali, nippruvaw insibu l-unanimita` qabel ma nippreżentawhom biex ma nippreżentawx front maqsum.  Jidher li din l-unanimita` in-naħa l-oħra jidhrilha li wasal iż-żmien li tiksirha, pero` la jidhrilha hekk, jiena jkolli nieħu nota ta' dan u nkompli magħha.  

Mela l-ewwel ħaġa din in-naħa jidhrilha bl-iktar mod skjett u ċar li l-asserzjoni prinċipali li tagħmel underpinning tar-rapport ta' l-awditur ġenerali u cioe` illi konsistentement il-managing director tal-VOM  injora l-purchasing regulations tal-gvern bi ksur ta' dawk il-purchasing regulations, illi njora l-financial regulations tal-gvern bi ksur ta' dawk il-financial regulations, li injora l-employment regulations tal-gvern bi ksur ta' dawk l-employment regulations, ġew definittivament u bla ebda ħjiel ta' dubju miċħuda bħala statement mill-ogħla awtorita` legali ta' dan il-pajjiż bil-konfort ta' l-awtorita` legali ta' l-NAO, li huwa Professur Refalo.  F'dan il-kumitat l-avukati qablu li dawn ir-regolamenti ma kenux applikabbli għall-VOM.  
Ninnota wkoll li darba waqa' l-argument prinċipali tar-rapport, is-suppost sostenn mir-rakkmandazzjonijiet vagi u velliteri, fl-opinjoni tiegħi, tas-Sur Zarb li kultant fl-2003 beda jsemmi li għandu bżonn xi ħadd juża l-proċeduri tal-gvern, rakkmandazzjoni neħodha kif magħmula, kontradetta minn fatt sempliċi, li l-istess persuni li qaluha, li kienu s-Sur Zarb u s-Sur Manni Spiteri, it-tnejn fil-board of council tal-VOM, m'użawx il-pożizzjoni tagħhom biex jagħtu direttiva ċara lill-managing director tagħhom biex jimxi skond regolamenti li jidhrilhom huma. U allura - biex nagħlaq dan l-argument - ma hemm ebda dubju assolutament li wara dan it-trapass kollu li għaddejna minnu hemm konklużjoni ċara waħda, illi l-premessa prinċipali ta' dan ir-rapport u cioe` illi l-VOM kien suġġett għall-employment regulations u l-financial regulations tal-gvern waqgħet u magħhom waqgħu l-akkużi kollha li saru fil-konfront tal-managing director tagħha.

Irrid insostni wkoll li ġie ppruvat b'mod konklussiv li l-managing director mexa bl-istess kriterji wżati mill-managing directors ta' qablu, ma biddilx virgola waħda mill-method of operation li kien isir qablu mingħajr ma ngħaddi ġudizzju jekk dak il-metodu ta' operazzjoni hux tajjeb jew ħażin.  Pero` żgur li jekk mexa hekk hu, imxew ta' qablu kollha hekk.  Anzi huwa konfortat b’ħaġa waħda u kbira, li meta d-deputy managing director ġie jaqa' u jqum minn kollox u mar jordna karozza u l-managing director irrapportah lill-bord tad-diretturi tal-VOM, li fuqu kienu jpoġġu s-Sur Zarb u s-Sur Spiteri, li tant għamluha bi kbira hawnhekk li kienu rrakmandawlu li jimxi skond l-financial agreements tal-gvern, dawn ma ħadu l-ebda azzjoni fuq rapport li d-deputy managing director qabad u xtara karozza mingħajr lanqas l-awtorizzazzjoni tal-manager tiegħu. Dan kollu jwassalni għall-konklużjoni waħda, li dan ir-rapport inbena fuq premessi illi ġew ppruvati li huma assolutament żbaljati.  
Agħar minn hekk, it-trapass ta' dawn il-laqgħat kollha wrew nuqqas - jekk irrid inkun benign - ta' professjonalita` fil-mod kif isiru dawn ir-rapporti.  Għandna għaxar każijiet fejn statements li hawn f'dawn ir-rapporti huma kontradetti totalment minn dak li ġie rrapportat waqt il-laqgħat.  Agħar minn hekk, huwa kundannabbli mingħajr ekwivoku ta' xejn, il-metodu kif is-Sur Burlo għażel l-espert tiegħu u huwa iktar u iktar kundannabbli li f'żewġ istanzi partikolari, lill-espert lanqas tingħatalu informazzjoni dokumentata li kienet available jew missha kienet available għall-NAO.  Jiena nsostni li l-kumbinazzjonijiet kollha li qamu waqt dan id-dibattitu li sar hawnhekk iwasslu biex ikolli suspetti serji jekk dan ir-rapport ġiex manuvrat minn qabel għall-konklużjonijiet li riedhom xi ħadd, li f’moħħu kellu t-tfassil ta' dan ir-rapport.  Għalija huwa inverosimile li l-uffiċċju ta' l-awditur kumbinazzjoni jagħmel dawn l-iżbalji kollha.  

Allura formalment qiegħed jiena wkoll insegwi l-metodu ġdid - ma kontx ħa nagħmilha u għandi x-xiehda li ma kontx se nagħmilha - li issa qed juża ċ-Chairman u jiena wkoll se nipproponi mozzjoni li dan il-kumitat jiddeċiedi illi wara li jiddelibera fuq min għandu jappunta, jappunta investigatur biex jara kienx hemm manipulazzjoni fuq kif sar dan ir-rapport jew le.

  THE CHAIRMAN:  Jiena nixtieq nirrimarka fuq diversi punti li tqanqlu.

  ONOR. AUSTIN GATT:  Jekk se nidħlu f'dibattitu jien se nirrispondi u nibqa' nirrispondi.

  THE CHAIRMAN:  Jien li qed ngħid huwa dan, illi hi dan il-kumitat jagħmel rakkmandazzjonijiet hija konswetudni.  Issa l-kwestjoni kollha hija jekk ir-rakkmandazzjonijiet ikunux maqbula jew le għax s'issa r-rakkmandazzjonijiet kollha ttieħdu b'unanimita`, imma mhux li ma jagħmilx rakkmandazzjonijiet.  
L-ispirtu tar-rakkmandazzjoni tiegħi li jkun hemm inkjesta maġisterjali, hija xprunata primarjament minħabba d-dubji li tqanqlu dwar ir-rapport ta' l-awditur u kif ġiet immexxija l-investigazzjoni, affarijiet li erġajt artikolajthom inti, Onor. Gatt.  Jiena għamiltha ċara li l-argument legali dwar l-aċċettazzjoni tal-financial regulations kien ġie definit hawnhekk mill-Avukat Ġenerali li ta l-opinjoni tiegħu u allura l-kwestjoni kollha hija jekk effettivament kenitx manifestata good governance u tmexxija responsabbli fejn jidħlu fondi pubbliċi.

Inħoss li inkjesta maġisterjali tkun tista' telimina dawk id-dubji kollha li tqanqlu - għax effettivament tqanqlu ħafna dubji - dwar il-proċess ta' din l-investigazzjoni u  ssolvi darba għal dejjem, iva jew le, kienx hemm din il-good governance fir-responsabbilta` esegwita u l-affarijiet kollha li ġie argumentat hawnhekk.  

L-Onor. Gatt.

  ONOR. AUSTIN GATT:  Bir-rispett kollu, Mr Chairman, inti nutar u jiena avukat, it-tnejn għamilna l-istess kors.  Inti taf daqsi li nkjesta maġisterjali tfisser li tinvestiga lil xi ħadd kriminalment għal reat kriminali.  Dik hija inkjesta maġisterjali.  Allura l-premessa tiegħek hi - dan qed ngħidu għall-grazzja ta' l-argument għax jiena ma naqbilx magħha u żgur li mhux b'inkjesta maġisterjali xi ħadd jiġġudika fuq good governance – li trid li ssir inkjesta maġisterjali għax minn dan id-dibattitu hawn ġew ħareġ xi reat jew hemm possibbilta` ta' reat.  Dan li qed tallega issa.

  THE CHAIRMAN:  Saru inkjesti maġisterjali, l-aħħar waħda kienet fuq il-fondazzjoni - mhux minn dan il-kumitat kienet - ta' l-iskejjel t'għada ...

  ONOR. AUSTIN GATT:  U kemm nixtieq li jitla’! Għax ma ntellgħuhx hawnhekk dak ir-rapport?  Min qed jibża' minnu?

  THE CHAIRMAN:  Jekk ikun hemm rikjesta biex jitla', intellgħuh.

  ONOR. AUSTIN GATT: Min qed jibża' minnu?  Jien ma nafx għaliex għadu ma telax!

  THE CHAIRMAN:  ... fuq il-fondazzjoni għall-iskejjel t'għada fejn kien hemm assigurat - ħa nitkellmu kif inhi - mhux biss l-indipendenza imma ta' l-inqas li l-affarijiet u l-investigazzjoni ssir b'mod fair.  
Issa at the end of the day dawn huma l-opinjonijiet esperessi miż-żewġ naħat, issa niġu għall-vot u mmexxu fuq il-vot.

  ONOR. AUSTIN GATT:  Bir-rispett kollu, fil-każ tal-Foundation for Tomorrow Schools saret allegazzjoni li kien hemm possibbilta` ta' ksur tal-Kodiċi Kriminali, għax għalhekk issir inkjesta maġisterjali.  

  THE CHAIRMAN:  Minħabba abbuż minn fondi pubbliċi.

  ONOR. AUSTIN GATT:  Maġistrat m'għandu ebda poteri ħlief dak li jagħtih il-Kodiċi Kriminali.  Almenu din ħgur li naqblu fuqha t-tnejn.  Ma tistax tagħmel inkjesta maġisterjali jekk m’hemmx allegazzjoni ta’ reat.  Mela inti qed tgħid li hawn allegazzjoni ta’ reat, f’dan il-każ.  
Issa jiena mhux dan il-punt li sostnejt, jien il-punt li sostnejt hawnhekk huwa li s’issa dejjem qgħadna attenti aħna, iż-żewġ naħat, li l-proposti li nagħmlu u l-konklużjonijiet li naslu għalihom u r-rakkmandazzjonijiet li nagħmlu, nagħmluhom b’mod unanimu.  Jiena rrid ninnota li l-oppożizzjoni għall-ewwel darba biddlet il-metodu kif jimxi l-kumitat u dan se jkollu ovvjament konsegwenzi kbar down the line.  
Imbagħad nerġa’ nagħmel appell għal min irid jifhmu l-appell, issa jekk ma rridux nifhmu l-appell allura nagħmlu żewġ mozzjonijiet u nivvotaw fuqhom.  

  THE CHAIRMAN:  Jekk għandu xi mezz ieħor kif il-problemi li tqanqlu hawnhekk b’mod indipendenti u jkun aċċettabbli li jistgħu jiġu solvuti, jew jinħatar maġistrat biex jinvestiga ...  Jekk għandu xi proposta ġdida f’dan ir-rigward li jkollok persuna indipendenti li kulħadd ikollu l-fiduċja fiha u jrid jagħmel xi proposta min-naħa ta’ l-Onor. Gatt, wieħed jiġi hawnhekk jintavolaha biex nikkonsidraw.

  ONOR. AUSTIN GATT:  Jiena kont nistenna li inti tagħmel din il-proposta. 

  THE CHAIRMAN:  Jiena għamiltha u inti ma qbiltx.  Jiena qed ngħidlek jekk inti għandek proposta oħra kif jintlaħaq l-għan tiegħek li esprimejt inti, jintlaħaq l-għan kollu ta’ dan il-kumitat dwar l-amministrazzjoni pubblika u l-good governance ikun intlaħaq, li ssib xi istituzzjoni jew xi ħadd li jkollok il-fiduċja sħiħa għall-affarijiet kif ġew segwiti jew ma ġewx esegwiti, allura mbagħad inkunu nistgħu nimxu ‘l quddiem biex inneħħu kwalunkwe dell li jista’ jkun hemm fuq l-affarijiet kif saru.

  ONOR. TONIO FENECH:  Mr Chairman, sfortunatament din il-Kamra ma tistax tifhem il-linja tal-ħsieb li inti qed tippreżenta.  Meta inti qed tgħid li trid tagħmel inkjesta maġisterjali fuq il-VOM l-indikazzjoni hija ċara, jiġifieri mid-diskussjonijiet kollha li għamilna - s-seba’ laqgħat li għamilna - int trid twassal lil dan il-Kumitat biex jikkonkludi li dak li ġara fil-VOM hemm b’xi mod xi ħaġa li hija kriminali u dan aħna ma naqblux miegħu.  Mhux biss ma naqblux miegħu imma naħsbu li l-focus ta’ dan il-Kumitat f’dan li ġara f’dawn is-seba’ laqgħat għandu jħares xi ftit jew wisq mod ieħor.  Nerġa’ nenfasizza xi punti li qal il-ministru Gatt u nżid oħrajn li ġraw f’din il-laqgħa li jwasslu għal dawn id-dubji serji kemm l-investigazzjoni li saret mill-awditur ġenerali, jew aħjar min-nies tiegħu, kienet fil-fatt immotivata b’mod tajjeb.  
Tal-financial regulations diġa` hija ċara.  Kieku l-financial regulations kienu japplikaw kien hemm ksur ta’ liġi.  Il-fatt li ġie kkonstatat li l-financial regulations  ma kenux japplikaw -  anke jekk xi ħadd xi darba qallu li fl-opinjoni tiegħek imissek tikkonsidrahom, mela dan bi stat legali fatt li lanqas għandu l-poter waħdu li jagħmel dan - jirriżulta li partijiet sostanzjali minn dan ir-rapport - jekk irridu nistgħu nduru parti parti ta’ dan ir-rapport - iridu jiġu discarded kompletament għax ibbażati fuq premessa kompletament żbaljata.  Mhux sempliċement il-ħsieb, imma l-konklużjonijiet huma żbaljati għax kull darba jgħidu bi ksur tal-financial regulations, jew bi ksur tal-procurement regulations jew bi ksur ta’ l-employment regulations li ma japplikawx.  Kif nista’ jien nitfa’ dell ta’ kriminalita` fuq xi ħadd fuq regolamenti li assolutament ma japplikawx għalih?  

Fuq il-ħafna affarijiet li tqajmu b’mod partikolari fir-relazzjoni tal-procurement, ħareġ ċar mill-analisi li saret hawnhekk li jew kien sempliċement ġudizzju, bħal tal-fire-fighting equipment …  Is-Sur Muscat jibża’ min-nar u ried sigurta` akbar.  Issa x’tort għandi jien?  Dak mhux crime.  Crime kieku twaħħlu l-affarijiet - jew aħjar tħallsu - u l-affarijiet mhux qegħdin hemm; qed ngħid crime, xi ħadd seraqhom.  Mela hawn qed nitfgħu implikazzjonijiet li f’dan ir-rapport kompletament ma joħorġux.  Pero` iktar serju minn dan, id-diversi misgivings - kultant anke dikjarazzjonijiet li kellhom jiġu rtirati – ta’ dan il-kumitat dwar nies li jirrappreżentaw lill-awditur ġenerali.  

Per eżempju, Mr Chairman, jitqiegħed dokument fuq il-mejda tal-Kamra - u hawn qed nirriferi għall-kuntratt ta’ Cyberspace - li għandu attachment ċar miegħu - kien hemm riferenza f’paġna 6 li jeżisti dan l-attachment - u jirriżulta li la ħadd ma rah dan l-attachment jiġifieri lanqas ir-rapport ma nqara f’xi dettall.   Agħar minn hekk, Mr Chairman, lil min tlabna jagħmel l-evalwazzjoni teknika, dan ma ngħadduhulux, bil-konklużjoni li l-istess espert tekniku jgħidilna li kieku dik l-informazzjoni ngħatatlu żgur li ma kienx jasal għall-konklużjoni li dawn iż-żewġ kuntratti huma l-istess.  Dan żgur jitfa’ ‘l hemm id-dell ikraħ kbir li tpoġġa f’dan id-dokument fuq min iffirma dawk iż-żewġ kuntratti.  

Anke dwar il-kwestjoni li nbidel computer jew aħjar server ta’ Lm5,000 ma’ żewġ computers li qalu jiswew madwar Lm2,000.  Jirriżulta li l-espert ta’ l-NAO jgħidilna li le, żbaljata l-figura ta’ Lm5,000 fir-rapport, il-vera figura kellha tkun ta’ Lm2,500.  Għal darb’oħra ma nafx kif teħodha jekk ir-rapport kienx qed jiżgwida lil din il-Kamra jew le.  

Kien hemm ukoll il-punt fejn intqal li d-director corporate services tal-foreign affairs għamel pressjoni – u ntqal li s-Sur Mifsud ddikjara dan fl-interview – speċifika biex isiru ħlasijiet lill-kredituri.  Inġibu r-recording, anzi ma jinġiebx ir-recording għax l-għada jgħidulna li nstema r-recording u din id-dikjarazzjoni ma saritx.  U allura għal darb’oħra l-asserzjoni li saret mill-uffiċċju ta’ l-awditur fuq dan il-każ jirriżulta li ma kenitx sostanzjali.  

Listess fuq l-analisi tal-hospitality expenses.  Minflok jirriżulta li kien hemm xi abbuż sfrenat, jirriżulta li tfajna ħafna hospitality expenses fuq is-Sur Muscat meta ma kenux hospitality expenses, imma kienu sempliċement spejjeż li kien ħallas hu għan-nom tal-kumpannija.  

Imbagħad dwar is-Cyberspace Solutions, għax kien hemm min qal li sar handpicking f’dan il-każ.  Pero` tajjeb ngħidu wkoll li l-proċedura ta’ handpicking ma ntażlitx biss mis-Sur Muscat, imma ntgħażlet ukoll mill-awditur ġenerali nnifsu.  Agħar minn hekk kellna s-sitwazzjoni f’dan il-kumitat li l-ewwel qalulna li ġew approached numru ta’ nies - tlabna l-lista u din il-lista ma ġietx mogħtija lilna  u ħadd ma kien kapaċi jsemmielna min huma n-nies - imbagħad ħarġet il-verita` li kumbinazzjoni iltqajna ma’ xi ħadd u ssuġġerielna lil xi ħadd.  Mela l-espert ta’ l-awditur ġie handpicked b’kumbinazzjoni.  Espert, Mr Chairman, li tajjeb ngħid, qed jagħmel evalwazzjoni fuq tliet aspetti teknikament kompletament differenti - security, l-istallazzjoni tar-radio equipment u l-istallazzjoni tal-website.  
Jien għandi misgivings kemm jista’ jingħad li huwa aktar espert min-nies li stallawhom it-tliet affarijiet, żgur mhux fir-radio equipment għax min istallah għamel 80% tax-xogħol f’pajjiżna u għandu żewġ Ph.Ds. li ma jistax żgur jagħti l-istess kredtu lilu nnifsu f’dan is-sens.  Pero` intgħażel dan l-individwu minflok ma pprovajna nsibu sorsi aktar li jistgħu jagħtu kredibilita` għall-findings f’dan ir-rigward.  Pero` anke hemm kellna affarijiet oħra.  Per eżempju, fil-kwestjoni ta’ l-installazzjoni tar-radio.  Kellna l-persuna li għamel ix-xogħol li bagħat workings dettaljati lill-awditur ġenerali u għal xi raġuni dawk il-workings ma jsibux ruħhom - ħa npoġġiha hekk - għand l-espert li kellu jagħmel il-ġudizzju f’dan ix-xogħol kollu.  L-Onor. Gatt semma għaxra imma naħseb għandna iktar.  Ħalli nippruvaw induru l-aħħar ftit malajr.  
Kellna l-każ tas-Sur Cassar fejn jingħad hawnhekk f’din il-Kamra li s-Sur Cassar ammetta li ż-żewġ kuntratti kienu l-istess u qalulna li din kienet qiegħda darbtejn fir-recording.  Jiġi jinstema’ hawnhekk ir-recording u joħroġ ċar li mhux veru dak li ntqal; saret darbtejn a leading-on question mis-Sur Burlo biex tipprova twassal għal dik il-konklużjoni u l-leading-on question twassal li jgħid jekk toqgħod tipprova taqbad fin fin it-text kif inhu, iva ma tarax differenzi kbar, meta r-realta` hi li l-volum tax-xogħol kien ħafna ikbar.  U din konvenjentament tiġi kontinwament injorata min-nies li qed jirrappreżentaw lill-awditur ġenerali.

Imbagħad kellna l-kwestjoni tal-wiring fejn suppost saret inspection on site.  Ma nafux jekk l-inspection saritx u ngħaddux l-affarijiet tajjeb, pero` huwa fatt ukoll li l-individwu li kien involut offra li jmur hu stess biex jikkoopera ħalli jaslu għall-konklużjonijiet.  Nerġa’ ngħid li d-dokumenti li hu ppreżenta, għal xi raġuni ma ntalbux, intalab biss dokument wieħed, e-mail li xi ħadd ħass li din tista’ tintuża biex titfa’ dell ikraħ fuq xi ħadd u r-risposta għal dik l-e-mail ġiet injorata u ma ġietx preżentata bħala risposta lill-kumitat, anzi intużat dik l-e-mail biex tat xi impressjoni li xi ħadd kien ta parir li dawk il-ħames servers ma kellhomx jinxtraw.

Imbagħad kellna l-istima tal-premises li joħroġ ċar li min kiteb ir-rapport ma rrealizzax li l-fatt li niżżel li qed nitkellmu fuq Birkirkara mmiżgwidat kompletament din il-Kamra għaliex ma konniex qed nitkellmu fuq Birkirkara imma konna qed nitkellmu fuq riallokazzjoni ta’ dak li kien hemm fil-Furjana.  

Mr Chairman, dawn huma kollha misgivings kbar fl-opinjoni tiegħi li l-awditur ġenerali għandu jdur lejn in-nies tiegħu u jistaqsi serjament il-professjonalita` u l-kredibilta` tagħhom fix-xogħol li huwa għamel - sakemm ma jridx jerfa’ r-responsabbilta` hu ta’ dak ix-xogħol ħażin - fl-opinjoni ta’ din in-naħa – Ii sar.  U żgur li l-konsegwenza ta’ dan mhux li nagħmlu inkjesta maġisterjali fuq il-VOM imma li nagħmlu inkjesta fuq min għamel dan ir-rapport, li fl-opinjoni tagħna pprova jiżgwida lil din il-Kamra.

  THE CHAIRMAN:  Il-misgivings espressi iktar jikkonfermawli l-mozzjoni li ntavolajt.  Nistgħu mmorru għall-vot issa fuq iż-żewġ mozzjonijiet.  

Nibdew bl-ewwel mozzjoni li ntavolat is-Sedja.    Dawk favur?  (Onor. Membri:  Aye)  Dawk  kontra?

  ONOR. AUSTIN GATT:  Mr Chairman, ippermettili nagħmel dikjarazzjoni tal-vot.  Din in-naħa tivvota kontra l-mozzjoni għaliex mis-seduti kollha li nżammu mhux biss ma ġiex ipprovat nuqqas ta’ osservanza ta’ regolamenti, imma iktar u iktar ma ġiex ipprovat lanqas ħjiel ta’ xi ksur jew ta’ xi att li possibilment jista’ jingħad li hu kriminali u allura t-talba għal inkjesta maġisterjali lanqas tagħmel sens u allura se nivvutaw kontra.

THE CHAIRMAN:  Il-mozzjoni m’għaddietx bi tliet voti favur u erba’ kontra.  

Issa ngħaddi biex inpoġġi għall-votazzjoni it-tieni mozzjoni u nitlob lill-Onor. Gatt sabiex jesprimiha formalment.  

  ONOR. AUSTIN GATT:  Qed nippreżenta mozzjoni fis-sens li dan il-kumitat f’laqgħa oħra jaqbel biex jappunta persuna jew persuni biex jinvestigaw l-aġir ta’ l-uffiċċju ta’ l-awditur fil-kumpilazzjoni tar-rapport li ppreżentaw lil din il-Kamra dwar il-VOM, peress li waqt id-dibattitu, waqt ix-xhieda li nstemgħet, ħarġu numru ta’ inkonsistenzi kbar u difetti grossolani fir-rapport li jistgħu jwasslu għal suspett serju li dan ir-rapport ġie manuvrat lejn konklużjonijiet li kienu predeterminati.  

  THE CHAIRMAN:  Qabel ma npoġġi din il-mozzjoni għall-vot nistaqsi jekk hemmx kummenti.  Ma jidhirx li hemm kummenti u għalhekk immorru għall-vot fuq din il-mozzjoni.  Dawk favur?  (Onor. Membri:  Aye)  Dawk kontra?  (Onor. Membri: No)  Carried.  

Il-mozzjoni li għamel l-Onor. Gatt biex jiġi investigat l-uffiċċju ta’ awditur ġenerali għaddiet b’erba’ voti favur u tlieta kontra.  

Nirringrazzjakom. Il-Kumitat huwa aġġornat.

Fl-10.25 p.m. il-Kumitat aġġorna.

